
Ardú 50% ar
mhadraí gan
iarraidh 
Méabh Ní Thuathaláin 

D’FHOGAIR Iontaobhas na Madraí gur
tháinig ardú 50% i mbliana ar leibhéal
na ndaoine a bhí ag iarraidh fáil réidh
le mhadra i ndiaidh na Nollag.

De ghnáth, feiceann an tIontaobhas
ardú 25% ar leibhéal na nglaonna a
thagann isteach le linn mhí Eanáir mar
gheall ar mhadraí a fuarthas mar
bhronntanais Nollaig nach bhfuil
daoine a iarraidh.

Ar an meán, faigheann an
charthanacht idir 20-30 glaoch sa lá nó
230 glaoch sa tseachtain ó dhaoine
nach bhfuil ag iarraidh a madra a
thuilleadh ach rinneadh na meán-
fhigiúirí seo a shárú i rith na seach-
taine nuair a ghlaoigh 51 duine in aon
lá amháin. 

“Is ábhar bróin é go bhfuil an méid
sin daoine go fóill ag fáil madra nach
bhfuil uathu. Tá roinnt daoine ag
déanamh cinneadh madadh a fháil
faoi dheifear gan mórán smaoinimh a
chur isteach ann. Seans nach bhfuil
siad ag fáil an mhadra is fóirsteanaí
dóibh nó nach ndearna siad mórán
machnaimh ar cad a bheadh i gceist le
madra a choinneáil,”  a dúirt Mark
Beazley, stiúrthóir feidhmiúcháin
Iontaobhas na Madraí. 

Tá feachtas bolscaireachta a
reáchtáil ag Iontaobhas na Madraí ó
1971 chun go gcuirfí ina luí ar dhaoine
nach don Nollaig amháin a fhaightear
madra ach dá saol ar fad. 

Ar lean ar leathanach 3

“Tubaiste don Aontachas”
• Círéibeanna ag leanúint ar aghaidh in Oirthear Bhéal Feirste
• Spreagtha ag an UVF ach smacht caillte acu orthu 
Anton Mac Cába

TÁ na círéibeanna i mBéal
Feirste maidir le bratach na
Breataine a bheith ar foluain os
cionn Halla na Cathrach “ina
dtubaiste don Aontachas.” 

B’shin an t-eagarfhocal ar an
‘Newsletter’, an nuachtán Aon-
tachtach i mBéal Feirste agus is

barúil é atá coitianta sa phobal
Aontachtach. 

Tá fiú ceannaire an UDA ag
moladh go gcuirfí deireadh leis
na léirsithe. 

Dúirt Jackie McDonald go
dtiocfadh leis an bpobal Pro-
tastúnach a bheith “níos
scoilte fós” dá bharr. 

“Caithfidh daoine breathnú

ar a bhfuil ag tarlú, agus a
thuigbheáil go bhfuil an rud atá
ar shiúil acu ar leas Shinn Féin.” 

Bhí uafás ar McDonald nuair
a dúirt léirsitheoir amháin leis
go ndéanfadh sé gáire dá mba
rud é gur mharaigh buama a
d’fhág easaontóirí Poblach-
tacha duine de na péas.

Ar lean ar leathanach 4

Aisling Foley i measc caora fíniúna ar Chatham Row, Baile Átha Cliath, áit ar féidir
le daoine atá amuigh ar na sráideanna a bheith ag súil go bhfaighfidh siad cuireadh
chuig caifé Innocent ar mhaithe le smoothie a hól. Is gá dóibh tweet nó teach-
taireacht Facebook a sheoladh ag geallúint go ndéanfaidh siad rud dearfach do
dhuine sa bhliain úr. GRAINGHRAF: MARK STEDMAN/PHOTOCALL

Cé íocfaidh as
costais bhreise 
chéibheanna
Árann? 
• Aighneas idir CC na Gaillimhe agus 

Roinn na Gaeltachta 
• Imní ar an Roinn faoi “fhéidearthacht 

cás dlí”
• Chosain na hoibreacha níos mo ná 

na deontais a bhí ceadaithe -  
• Costais sa bhreis le n-íoc ag an CC dar 

leis an Roinn 

Máirtín Ó Catháin

TÁ an chonspóid faoin mbille
mór atá sa mullach ar
Chomhairle Contae na Gail-
limhe de bharr obair fhor-
bartha ar chalafoirt in Árainn
dulta in olcas agus níl an Roinn
Ealaíon, Oidhreachta agus
Gaeltachta sásta rud ar bith a
rá faoin scéal anois de bharr

imní, a deirtear, faoi chúrsaí
dlí.  

Beidh os cionn €8m. le n-íoc
ag Comhairle Contae na Gail-
limhe as obair a rinneadh ar
chéibh an Chalaidh Mhóir in
Inis Meáin agus ar Chalafort
Chill Rónáin in Inis Mór má
choinníonn an Roinn a chosa i
dtaca.  

Ar lean ar leathanach 2

Saineolaithe scoilte
faoin nginmhilleadh
Colm Ó Broin 

BHÍ easaontas idir síciatraithe a labhair os
comhar Coiste Oireachtais inné maidir le gin-
mhilleadh agus féinmharú.

Dar leis an Ollamh Patricia Casey ó Roinn na
Síciatrachta Fásta in UCD agus dochtúir in
Ospidéal an Mater, ligfear srianta ar ghinmhil-
leadh le sruth má cheadaítear ginmhilleadh
nuair atá bean féinmharfach, mar atá beartaithe
faoi reachtaíocht atá bunaithe ar Chás X.

Ar lean ar leathanach 2

Baineann Gaelscéal úsáid  as Gaelspell agus

Scéim na
gCoimisiún
leabhair le
fógairt arís

Máirtín Ó Catháin 

IS cosúil go gcuirfear bonn arís
faoi Scéim na gCoimisiún do
leabhair Gaeilge in 2013.  

Beidh cruinniú ag coiste
Chlár na Leabhar Gaeilge i
bhForas na Gaeilge an mhí seo
chugainn agus táthar ag súil go
scaoilfear leis an scéim arís.
Níor iarraidh tairiscintí ar bith
faoin scéim seo anuraidh. 

Tá Scéim na gCoimisiún,
faoina dtugtar deontas do
scríbhneoirí, ar bun le breis
agus deich mbliana; faoi scáth
Fhoras na Gaeilge atá an scéim
anois.  

Faigheann scríbhneoirí
cúnamh le dhul i mbun pinn
má tá glacadh le fiúntas an
ábhair agus caighdeán a gcuid
scríbhneoireachta.  Tugtar
tacaíocht freisin d’fhoil-
sitheoirí na saothar seo. 

Bhí sé ina dhiomú in 2012
nuair a socraíodh nach mbac-

faí leis an Scéim.  
Míníodh go raibh sé mall go

maith in 2011 nuair a tugadh
deis do scríbhneoirí cuir
isteach ar scéim na bliana sin.
Ceapadh, a dúradh, gurbh
fhearr éisteacht leis an scéim
in 2012 agus fanacht go dtí
2013 le iarraidh eile a thabhairt
faoi.   Ach bhí tuairimiocht
láidir ann gur cruachás airgid
ba mhó a thug ar Fhoras na
Gaeilge cúl a thabhairt do
Scéim na gCoimisiún anu-
raidh. 

De réir chuid de na tuairiscí,
iarrfar tairiscintí ar an scéim í
mí an Mhárta nó san Aibreán
seo chugainn, ach d’fhéadfadh
sé a bheith chomh fada amach
le mí Iúil de réir mar a deir
foinsí eile.  

Beidh eolas níos cruinne ar
fáil tar éis an chruinnithe a
bheidh ag coiste Chlár na
Leabhar Gaeilge an mhí seo
chugainn.  

Ar lean ó leathanach a haon

Thug an Roinn Ealaíon,
Oidhreachta agus Gaeltachta
deontais le haghaidh na n-
oibreacha seo agus bhí
Comhairle Contae na Gaillimhe
i gceannas ar an obair.  

Ach chosain na hoibreacha
níos mo ná na deontais a bhí
ceadaithe agus tá sé ráite ag an
Roinn go gcaithfidh an
Chomhairle Contae íoc as an
gcostas breise.  

Chiallódh íocaíochtaí mar sin
go mbeadh ar Chomhairle Con-
tae na Gaillimhe a mbuiséad
don bhliain 2013 a leagan
amach arís agus ciorruithe
móra a dhéanamh ar rannóga
eile seirbhíse. 

Nuair a chur Gaelscéal ceis-
teanna ar an Roinn Ealaíon,
Oidhreachta agus Gaeltachta

an tseachtain seo faoin ábhar
tugadh an freagra seo:  

"Tá ráiteas déanta ag an
Roinn cheana féin i leith na
deontais a cheadaigh sí do
Chomhairle Contae na Gail-
limhe do na forbairtí ag Cé an
Chalaidh Mhóir agus Calafort
Chill Rónáin.  

“I bhfianaise na
féidearthachta cás dlí a bheith
ann ar an ábhar seo sa tod-
hchaí, ní bheadh sé iomchuí ag
an bpointe seo, cur leis an méid
atá ráite ag an Roinn.” 

Bhí sé ráite ag an Roinn
roimhe sin go raibh deontais
ceadaithe do Chomhairle Con-
tae na Gaillimhe le haghaidh na
n-oibreacha atá i gceist in Inis
Meáin agus i gCill Rónáin.
Dúradh go raibh na deontais sin
íocaithe in iomláine leis an
gComhairle Contae tamall ó

shin.
Nuair a thug bainisteoir

Chomhairle Contae na Gail-
limhe, Martina Moloney,
tuairisc faoin ábhar seo do na
Comhairleoirí an mhí seo caite
dúirt sí go mbeifí sásta a dhul i
muinín an dlí mura ngéillfeadh
an Roinn Ealaíon, Oidhreachta
agus Gaeltachta don éilimh ar
an airgead breise a caitheadh ar
na calafoirt in Árainn.  

Dúirt sí go dtarlaíonn sé scaití
go mbíonn obair bhreise i gceist
i scéimeanna oibre mar seo
seachas mar a bhíonn leagtha
síos ar dtús; luaigh sí go
mbíonn seans ann i gcónaí go
mbeadh obair agus costas
breise i gceist le forbairt
chladaigh de bharr cúrsaí aim-
sire agus taoille. 

Dúirt an bainisteoir freisin
nach bhfaca sí cheann ina cuid

oibre a leithéid d'ualach airgid a
bheith dá fhágáil ar Chomhair-
le Contae théis an scéimeanna
oibre mar a bhí i gceist. 

Níl a fhios an bhfuil an Roinn
Ealaíon, Oidhreachta agus
Gaeltachta ag coinneáil anois
leis an mbéal dúnta ar fad sa
gcás seo de bharr na dtagairtí
de chúis dlí.  Más mar sin é ní
bheadh aon chomhráití breise
faoin gcás dá ndéanamh le
Comhairle Contae na Gaillimhe
faoi.  

D'fhágfadh sin go mbeadh
cúrsaí dulta in aimhréidh ar fad
agus na billí sa mullach ar an
gComhairle Contae. 

Ceaptar go mbeidh an t-
ábhar ar ais go láidir ar chlár
oibre Chomhairle Contae na
Gaillimhe ach a mbeidh an
chéad chruinniú eile ag na
Comhairleoirí ar an 28ú Eanáir. 

Cé íocfaidh as costais bhreise 
chéibheanna Árann? 

Ar lean ó leathanach a haon

Mhaígh sí go mbeifear ag rá
go bhfuil córas ina gcuireann
dochtúirí mná torracha ar
aghaidh chuig speisialtóirí síci-
atrachta ‘ciotach’ agus go
laghdófaí na srianta air de réir
a chéile, “mar atá tarlaithe i
ngach aon tír eile.”

Dúirt sí go raibh an ráta féin-
mharaithe i measc mná atá tor-
rach thar a bheith íseal, duine
as gach 500,000 bean torrach
de réir fhigiúirí ó Shasana.  

Dúirt sí freisin go raibh
fianaise ann go n-íslíonn
toircheas smaointe féinmhar-
facha agus mhaígh sí go raibh
fianaise ann go n-ardaíonn
ginmhilleadh an seans go
mbeidh bean féinmharfach. 

Dúirt sí chomh maith nach
raibh aon fhianaise ann go

gcabhródh ginmhilleadh le
bean a bhí féinmharfach.

Ag labhairt os comhar an
Choiste, dúirt an Dr Anthony
McCarthy ó Choláiste Síciatra-
chta na hÉireann nár tháinig sé
féin ná triúr dá chomhghlea-
caithe a bhí i láthair inné, ar
aon chás ina raibh ginmhil-
leadh oiriúnach mar chúram
do bhean féinmharfach a bhí
ag iompar. 

Dúirt sé go bhfuil féinmharú
fíorannamh le linn toirchis,
ach shéan sé go mbeadh
raidhse ban ábalta an dalla-
mullóg a chur ar shíciatraithe
chun ginmhilleadh a fháil. 

“Ach tá formhór ollmhór na
mban a thagann os comhar na
seirbhísí síciatracha buartha i
ndáiríre agus bíonn dúlagar
orthu go minic. Bíonn cúram
atruach, oilte ag teastáil uathu,

mar aon le measúnú agus
cúram; ní tráchtaireacht dís-
peagúil a bhíonn uathu. Tar-
laíonn féinmharú go fíoran-
namh, ach tarlaíonn sé agus
caithfidh muid an baol sin a
chur san áireamh.”

Mhaígh an Dr Veronica
O’Kane gur beag an seans a bhí
ann go rachadh bean le
toircheas neamhiarrtha a bhí
féinmharfach chuig ospidéal
máithreachais le comhairle a
fháil. 

Ní gá go mbeadh meab-
hairghalar ag na mná seo chun
go mbeadh siad féinmharfach,
dar léi. 

Mhaigh sí go bhféadadh
toircheas éigeandála na moth-
úchán seo a spreagadh i
mbean.

Mhaígh sí freisin go rachadh
na mná seo, go háirithe

déagóirí, chuig dochtúir áitiúil
agus go rachadh sciar acu sall
go Sasana chun ginmhilleadh a
fháil gan dul i dteagmháil le
síciatraithe roimh ré. 

Dúirt sí nach raibh figiúirí ar
fail do líon na mban a
fhaigheann ginmhilleadh i
Sasana de bharr bagairt fhéin-
mharfach ach mhaigh sí go
gcaithfeadh go mbainfeadh
sciar éigin acu le féinmharú
toisc gurbh iad cúiseanna
meabhairshláinte a luaitear le
formhór na nginmhillte sa
Ríocht Aontaithe.

Ó thaobh na hargóna go ligfí
srianta ar ghinmhilleadh le
sruth má chuirtear reach-
taíocht bunaithe ar Chás X i
bhfeidhm, dúirt sí nár cheart
reachtaíocht a dhiúltú ar eagla
go mbainfeadh roinnt daoine
mí-úsáid as.

Saineolaithe scoilte faoin nginmhilleadh

Drogall roimh dhualgais deoise 
ina chúis le heaspa Easpag?
Máirtín Ó Catháin 

D’FHÉADFADH an drogall atá
ar chuid mhaith sagart a dhul le
dualgais easpag a bheith ar
cheann de na cúiseanna go
bhfuil roinnt deoisí Caitliceacha
in Éirinn fágtha gan ceannasaí le
fada.   

Tuigtear nach bhfuil fonn ar
go leor de na sagairt meáchan
na deoise a thógáil orthu féin de
bharr na gconspóidí agus na tri-
oblóide atá tagtha sa mullach ar
easpaig le riar blianta.  

“Bhí an t-am ann nuair a bhí
sagairt ag coimhlint le bheith
ina n-easpaig,” arsa pearsa sin-
searacha san Eaglais
Chaitliceach. 

“Ach tá an lá sin imithe…de
bharr an bhrú atá ag baint le cúr-
saí go leor le scaitheamh
blianta.”

Tá deoise Chill Dara agus
Lochlainn fágtha gan easpag le
trí bliana agus tá deoise
Luimnigh fágtha gan easpag ar
feadh tamaill freisin.  

Le gairid a ceapadh easpag i
gCluain i gCorcaigh – an Canó-
nach William Crean as Cathair
Saidhbhín - théis don deoise sin
a bheith gan ceannasai ar feadh
scaitheamh maith.   Tá aois
scortha sroichte anois freisin ag
triúr easpag eile -  Colm O’Reilly
i gCluain Mhic Nóis, Williamh i
gCiarraí agus Christopher Jones
in Ail Finn.  

Tuigtear freisin nach fada go
sroichfidh Easpag Chluain Fear-
ta, John Kirby, an teorainn
aoise. 

Tá iarrtha ag an Easpag
O’Reilly gh go bhfágfaí eisean i
mbun cúramaí sa Deoise sin nó
go mbeidh an obair
críochnaithe ar an teampall i
gCluain Mhic Nóis.  Ach níl aon
údar go mbeadh ar na heaspaig
eile fanacht dá mbeadh
comharba roghnaithe. 

Tá córas ag an Eaglais
Chaitliceach faoina bhfaightear
léargas ar na sagairt is fearr – dár
lena gcomhghleacaithe – a
bheadh in ann ag dualgais eas-
paig.   Cuirtear páipéar vótála
amach chuig sagairt chuile thrí

bliana agus iarrtar orthu a rogha
a thabhairt ó 1 go 4 do na sagairt
ab fheiliúnaí le dhul i mbun
cúramaí deoise.  

Ansin tagann na heaspaig
agus na hardeaspaig sa réigiún
le chéile agus déantar plé ar na
moltaí .   Is ina dhiaidh sin a
chuirtear painéal ar aghaidh
chuig Nuinteas an Phápa.   

Is é  an Nuinteas a chuireann
comhairle ar an bPápa faoi
cheapacháin.  

Ach pléitear an cheist le
daoine a bheadh ar intinn ag an
Nuinteas i dtosach agus mura
bhfuil na sagairt sin sásta an
chéim a thógáil ciallaíonn sé go
gcaithfear a dhul sa tóir ar
dhuine eile. An hata nach bhfuil aon duine ag iarraidh a chaitheamh níos mó? 

Ar lean ó leathanach a haon

“ Cé go bhfuil obair mhór ar
siúl againn le daoine óga sna
bunscoileanna agus sna
Gaelscoileanna thart fán tír, is
léir go bhfuil cuid mhór le
déanamh againn chun daoine
a chur ar an eolas faoin bhf-
reagracht a bhaineann le
bheith i d’uinéir madra,” a
dúirt Beazley. 

Bíonn cúiseanna éagsúla ag
daoine a théann i dteagmháil
leis an Iontaobhas fáil réidh
lena madra. 

“ Bíonn cúiseanna maithe
ag daoine a bhaineann le
sláinte in amanna nó le
hathrú tobann ina saoil a
chiallaíonn nach bhfuil siad
in ann aire mar is ceart a thab-
hairt don madadh. Ach
tagann daoine i dteagmháil
linn atá ag iarraidh orainn
tearmann a thabhairt don
mhadra mar go mbíonn sé ag
tafann nó mar gheall go bhfuil
siad ag súil le páiste,” a dúirt
sé. 

Faoi láthair tá 163 madra
faoi thearmainn in Iontaob-
has na Madraí i bhFionnghlas,
Baile Átha Cliath agus tá an
iomarca madraí acu cheana
féin ó thaobh spáis agus
áiseanna de. 

Tá an charthanacht ag impí
ar dhaoine smaoineamh ar
thraenáil nó comhairle a lorg
dá madra má bhíonn
deacrachtaí acu in áit rogha a
dhéanamh a chothóidh
‘tráma’ i saol an mhadra. 

Ardú 50%
ar mhadraí
gan iarraidh 

Máirtín Ó Catháin 

BEIDH Fianna Fáil ag
déanamh cíoradh níos mine
sna seachtainí amach
romhainn ar an gcóras nua
ballraíochta sa bpáirtí agus ar
na coinníollacha a bhainfidh le
cead vótála ag coinbhinsiúin.  

Is é an bunriail feasta go
mbeadh vóta amháin ag chuile
bhall cláraithe den pháirtí ag
coinbhinsiúin roghnúcháin
d’iarrthóirí toghcháin ach is
cosúil go bhfuil maolú áiríthe
le déanamh air sin.  

Is ar éigean go dtabharfar
cead vótála do dhuine ag
coinbhinsiúin de chuid Fhian-
na Fáil bunaithe ar íocaíocht
táille; caithfidh ceangal níos
láidre ná sin a bheith ag an
mball leis an bpáirtí.   

Tá moltaí le cur i láthair ag
cruinnithe den pháirtí i roinnt
toghcheantar go mbeadh ar
bhall freastal ar líon áiríthe
cruinnithe sa mbliain sula

dtabharfaí deis vótála dó/di ag
coinbhinsiún. 

Vótáil Ard-Fheis Fhianna
Fáil anuraidh i bhfábhar

córais nua roghnaithe d’iar-
rthóirí. Seachas 3 vóta a bhei-
th ag chuile chumann de
chuid an pháirtí thabharfaí
vóta do chuile bhall faoin
gcóras nua.  

Tugadh isteach córas nua
ballraíochta faoina mbeadh
€20 sa mbliain le n-íoc ag gach
aon bhall.  Tá an córas nua sin
á chuir i bhfeidhm anois agus
beidh cead vótála i gcoinbhin-
siúin do thoghcháin áitiúla ag
chuile dhuine a íocfaidh an
táille roimh dheireadh an
Mhárta seo chugainn…ach is
cosúil go bhfuil eireaball eile
le cuir ar an gcóras sin anois. 

Táthar fós imníoch go dtab-
harfadh an córas €20 deis do
dhaoine íoc as go leor baill
nua, rud a d’fhéadfadh iar-
rthóir amháin seachas iar-

Ní ‘cheannófar’ cead vótála ag coinbhinsiúin Fhianna Fáil
rthóir eile a thabhairt go
ceann scríbe ag coinbhinsiún.  

Mar bheart anois lena chin-
ntiú go mbeidh ceangal dáiríre
acu siúd a íocann an táille leis
an bpáirtí, beidh moltaí á gcur
chun cinn go mbeadh orthu
freastal ar roinnt cruinnithe
cumann. Chinnteodh sin, a
deirtear, nach ar mhaithe le
vótáil ag coinbhinsiún amháin
a  bheidís sa bpáirtí. 

Ach feictear go bhféadfadh

go leor deacrachtaí a bheith ag
baint le riail na gcruinnithe.
Chaithfeadh cruthúnas a bhei-
th ann go raibh na baill ag na
cruinnithe.  Ansin d’fhéad-
fadh ceisteanna a theacht
chun cinn faoi thinneas nó
duine a bheith as baile ar
feadh seal ag obair, nó a lei-
théid.  Beidh na ceisteanna sin
uilig á bplé ag cruinnithe de
chuid Fhianna Fáil as seo go
ceann roinnt seachtainí. 

Vótáil Ard-Fheis Fhianna
Fáil anuraidh i bhfábhar
córais nua roghnaithe
d’iarrthóirí. Seachas 3
vóta a bheith ag chuile
chumann de chuid an
pháirtí thabharfaí vóta
do chuile bhall faoin
gcóras nua.  

TÁ costas 34% níos airde ar
chúram máithreachais do
mhná a bhfuil diaibéiteas
acu le linn a dtréimhse
iompair 

De réir taighde atá déan-
ta ag Ollscoil na hÉireann,
Gaillimh, tá gá le scagth-
ástáil le máithreacha a
chosaint agus costas a
laghdú. 

Tagann diaibéiteas ar

12% de mhná a bhíonn ag
iompar agus is mó de
bhaol a bhíonn ar mhná atá
róthrom. Fuarthas amach
gur mó de sheans go
mbeadh gearradh cae-
sarach éigeandála ag teast-
áil ó bhean leis an gcineál
áirithe diaibéitéis seo agus
go mbíonn linbh ag brath
ar chúram ospidéil ina dhi-
aidh da bharr sin. 

Ardú 30% ar
Orduithe
Forfheidhmithe 
D’FHOGAIR Údarás Sabháil-
teachta Bia na hÉireann
(USBE)  inniu gur eisíodh 109
ordú forfheidhmithe ar
ghnóthaí a bhí ag sárú reach-
taíochta maidir le sábháil-
teacht bia, i gcomparáid le 84
in 2011.  Idir 1 Eanáir agus 31
Nollaig 2012, d’eisigh oifigí
forfheidhmithe 91 ordú
druidim, 3 ordú feabhais agus
15 ordú toirmisc. 

Dúirt an USBE nach féidir
glacadh le gnóthaí a bhíonn ag
plé le bia ar bhealach nach dta-
gann leis an dlí maidir le sáb-
háilteacht bia.

Scoláireachtaí Printíseachta
Tá Údarás na Gaeltachta ag tairiscint Scoláireachtaí Printíseachta gur fiú níos mó
ná €2,000 an ceann iad d'iarrthóirí le cáilíocht mar cheardaí a bhaint amach.

Ní mór d'iarrthóirí a bheith sé bliana déag d'aois ar a laghad agus na
buncháilíochtaí seo a leanas a bheith acu:

Teastas Grúpa/Meánteastas/Teastas Sóisearach, le pas i gcúig ábhar nó a
chomhionann. (Tá matamaitic riachtanach i gcás printíseachtaí áirithe),

nó
réamhchúrsa printíseachta atá aitheanta ag FÁS,

nó
os cionn 25 bliain d'aois agus taithí aitheanta acu sa cheird le trí bliana.

Is d'iarrthóirí Gaeltachta le Gaeilge líofa na scoláireachtaí seo.

Tuilleadh eolais agus foirm iarratais ar fáil ó www.udaras.ie/printiseachtai
nó glaoigh ar 091 503139 / 091 503121.

Ní mór foirm iarratais comhlánaithe a bheith ar ais roimh 08 Feabhra 2013.  

Ar lean ó leathanach a haon

“Dúirt mé leis gur fhág sin go
raibh níos mó i gcomhpháirt
aige le heasaontóirí Poblach-
tacha ná leis na péas,” arsa
McDonald.

Oíche Dé Luain, tharla
círéibeanna in oirthear Bhéal
Feirste don chúigiú oíche as a
chéile. Tá daoine sa cheantar –
an ceantar is Protastúnaí sa
Tuaisceart – bréan den tri-
oblóid. 

Níl busanna anois in aman-
na ag go leor den cheantar –
agus a fhios ag daoine go
bhfuil na busanna ag taisteal
gan stró in iarthar (Caitliceach)
na cathrach.

Bhí léirsithe measartha for-
leathan roimh an Nollaig i
gceantair Phrotastúnacha ar

fud an Tuaiscirt. 
Ar ndóigh, bhí deacracht

ann  fuinneamh a choinneáil
iontu. Dar le foinsí Aontach-
tacha gur buille báis dóibh na
círéibeanna. Tháinig fuin-
neamh arís sna léirsithe, áfach,
ach is i mBéal Feirste amháin a
tharla sin. 

Agus is léir gur fadhbanna
taobh istigh den UVF in oirt-
hear Bhéal Feirste a spreag ar
dtús iad. Anois, níl fiú smacht
ag an UVF ar a bhfuil ag tarlú. 

Ar ndóigh, níl smacht ar bith
ag na polaiteoirí Aontachtacha
ar a bhfuil ag tarlú. Tá sin i
gceist fiú le Jim Allister agus an
Guth Traidisiúnta Aontach-
tach. 

D’fhógair cuid de cheannairí
na léirsithe gur bhunaigh siad
an ‘Ulster People’s Forum’. Is

meascán daoine iad seo a
bhfuil táithí acu ar na meáin
shóisialta ach ní léir cén táithí
atá acu ar an bpolaitíocht.

Is iad na ceannairí ná Willie
Frazer as Cnoc an Mhargaidh,
fear atá gnóthach ar imeall an
Aontachtachais le blianta mar
aon leis an Tréadaí Mark Gor-
don agus Jamie Bryson, ar
dílseoirí neamhspleácha as
Beannchar iad araon. Tá sé
mar pholasaí ag an ‘Ulster Peo-
ple’s Forum’ go mbeadh riail
dhíreach i bhfeidhm arís agus
go gcuirfí deireadh leis an
déabhlóid. 

Seachas filleadh ar riail
dhíreach, agus bratach na
Breataine a bheith os cionn
Halla na Cathrach gach lá, níor
thug an Fóram le fios cad eile a
seasann siad dó.

“Tubaiste don Aontachas”

Scéal bréagach “contúirteach”
foilsithe ar shuíomh idirlín
Maíodh go raibh Gardaí ar dualgas in Oirthear Bhéal Feirste 
Anton Mac Cába

TÁ conspóid maidir le scéal a
d’fhoilsigh an suíomh idirlín
‘Belfast Daily’, tar éis gur
mhaigh siad Dé Domhnaigh go
raibh 200 Garda anois ag obair
leis na péas ó Thuaidh chun
smacht a choinneáil ar
chíréibeanna Dílseachta. 

Scaipeadh an scéal go for-
leathan tríd na meáin shóisialta
oíche Dhomhnaigh.

Scaoileadh urchair leis na
péas in oirthear Bhéal Feirste
Dé Sathairn agus lean foréigean
ar aghaidh 5 oíche as a chéile
agus Gaelscéal ag dul i gcló. 

Shéan na Gardaí, Seirbhís
Póilíneachta Thuaiscirt Éire-
ann, an Roinn Cirt ó Thuaidh,
agus polaiteoirí Aontachtacha
an scéal.

Tá an scéal seo cáinte ag
polaiteoirí Aontachtacha agus

rinne Nelson McCausland ón
DUP cur síos ar an scéal mar
“dangerously wrong.”  

Chuaigh an ‘Belfast Daily’ ar
an idirlíon mar shuíomh nuach-

ta ar an 15ú lá de Dheireadh
Fómhair 2013. Níl seoladh
teagmhála ná uimhreacha fóin
ar an suíomh. 

Ní heol do Chraobh Bhéal

Feirste de Cheardchumann
Náisiúnta na nIriseoirí cé hiad
na hiriseoirí atá ag obair ar an
suíomh. 

Níor labhair duine ar bith ón

suíomh riamh le hoifigí preas
na gceithre pháirtí mhóra –
DUP, Sinn Féin, SDLP agus UUP. 

Chuir Gaelscéal ceist ar
‘Belfast Daily’ tríd an ríomh-
phost faoi cé mhéid iriseoir a
bhí ag obair air. Ní bhfuairea-
mar freagra agus muid ag dul i
gcló. Tá fógraíocht ar an
suíomh. I measc na bhfógraí, tá
siopa rothar i mBéal Feirste
agus Óstán an Radisson i Leitir
Ceanainn.

Is leis an gcomhlacht ‘Done-
gal Daily’ é. Foilsíonn sin an
suíomh idirlín den ainm céan-
na. De réir comhaid a cláraíodh
leis an Oifig Um Chlárú
Cuideachtaí, is iad stiúrthóirí na
comhlachta ná Stephen
Maguire, a bhfuil seoladh aige
ar imeall Leitir Ceanainn, agus
Brenda O’Neill, a bhfuil seoladh
aici lámh le Ráth Mealtain.

Bhíodh Maguire ina iriseoir

leis an ‘Sunday People’, i mBaile
Átha Cliath agus i mBéal
Feirste. Bhíodh Gregory Patrick
Harkin ina stiúrthóir ar an
gcomhlacht chomh maith, ach
d’éirigh seisean as ag deireadh
2011. 

Bhíodh Harkin ina eagarthóir
ar eagrán an Tuaiscirt den ‘Sun-
day People’. Tá sé ina
chomhfhreagraí don iarthuais-
ceart ag an Irish Independent
anois.

Tá an ‘Donegal Daily’ lon-
naithe in oifig atá ar chíos ó
Institiúid Teicneolaíochta Leitir
Ceanainn.

Tá freastalaí shuíomh an
‘Belfast Daily’ i stát Washing-
ton, i Stáit Aontaithe Mheiriceá.
Fágann sin go bhfuil sé slán ó
dhlíthe clúmhillte na Ríochta
Aontaithe agus na hÉireann. Is
in ainm fir i Nua-Eabhrac atá an
fearann féin cláraithe.  

Cogadh an dá ‘Mheán’
Anton Mac Cába 

TÁ Nuachtáin Náisiúnta na
hÉireann ag éileamh go mbeadh
ar úinéirí suíomhanna idirlín
díol as naisc chuig na
shuíomhanna atá acusan. 

Tá cuid d’úinéirí na
suíomhanna sin ag diúltú sin a

dhéanamh. Tá McGarr Solicitors
i mBaile Átha Cliath ag gníomhú
do chuid acu sin. 

Dar leo go bhfuil Nuachtáin
Náisiúnta na hÉireann “ag iar-
raidh an t-idirlíon a scrios”. Tá a
bhfuil á éileamh acu cosúil leis
an reachtaíocht atá rialtas na
Gearmáine a mholadh.

Tá comhghuaillithe nach
mbeifeá ag súil leo ag na
nuachtáin seo. Níl aon pholasaí
cinnte ag Ceardchumann
Náisiúnta na nIriseoirí, de bharr
chomh gasta agus atá athruithe
ag tarlú.

Mar sin féin, dar le Phil Mac
Giolla Bháin, ó Chomhairle

Tionsclaíocht na Meán Nua sa
cheardchumann, thiocfadh leis
cuidiú le foilsitheoirí airgead a
ghnóthú ón ábhar atá acu. 

“Tá bonn cirt áirithe leis seo
má ghlacann tú (agus tá amhras
mór faoi seo) leis an bprions-
abail gur cheart do dhaoine aon-
air nó eagraíochtaí a fhaigheann

leas as cóipcheart dleacht a
dhíol as. Mar a tharlaíonn, seo
an bunús atá le dlí an chóipchirt
beagnach ina iomláine.”

Dar leis go bhfuil difear idir
gnó a thugann naisc ón idirlíon
lena gcéile agus duine aonair nó
gnó, go bhfuil suíomh aige agus
naisc uaidh ó am go céile chuig

ábhar i nuachtáin.
“Ní dóigh liom go bhfuil sé

ina chuidiú amharc air sin mar
‘shrianadh ar an idirlíon’, ar an
dóigh céanna nach bhfuil sé ina
chuidiú amharc ar thuarastal
ceart a dhíol mar srianadh ar an
margadh oibreachais,” ar
seisean.

CLUAS SA CHEANNÁRAS
Le Colm Ó Broin

Comhairle na nDochtúirí ag lorg reachtaíochta ar ghinmhilleadh
DÚIRT Uachtarán Chomhairle na
nDochtúirí Leigheas le coiste
Oireachtais inné go bhfuil siad ar son
reachtaíochta chun soiléiriú a thab-
hairt do dhochtúirí i leith ginmhillte.

Luann gníomhaithe ar son na beat-
ha treoirlínte na Comhairle agus iad
ag maíomh nach bhfuil aon éigin-
nteacht maidir leis an gceist sa
Phoblacht.

Rinne Uachtarán na Comhairle,
Kieran Murphy, cur síos ar na treor-
línte a bhaineann leis na coinníol-
lacha faoinar féidir le dochtúir gin-
mhilleadh a dhéanamh. Dúirt sé,
áfach, nach raibh aon bhonn dlíthiúil
leis na treorlínte agus gur thacaigh
siad le reachtaíocht a thabharfadh
soiléiriú do dhochtúirí.

Suimiúil go leor, tá cásanna ina
bhfuil baol ann don bhean de bharr
bagairt féinmharaithe, an cnámh
spairne is mó sa díospóireacht reatha,
clúdaithe faoi na treorlínte atá
bunaithe ar Bhreithiúnas X iad féin.

Dúirt an tUasal Murphy leis an
gCoiste Sláinte gur cheart aisghairm a
dhéanamh ar Mhír 58 agus 59 den
Offences Against the Person Act, 1861
, a chuireann cosc ar ghinmhilleadh.

Dar leis, má chuirtear reachtaíocht
i bhfeidhm, ní mór go mbeadh cibé
cinneadh a dhéanann dochtúir
bunaithe ar fhianaise agus ba cheart é
a dhéanamh laistigh de thréimhse
teoranta ama.

Ní mór chomh maith, taifead a
choimeád ar na cásanna ar fad a tha-

gann os comhair na ndochtúirí. Dúirt
sé chomh maith gur chóir go mbeadh
an ceart ag bean achomharc a lorg sna
cúirteanna mura bhfuil sí sásta leis an
gcinneadh a bhíonn déanta ag
dochtúir nó dochtúirí.

Beidh roinnt dochtúirí ann a chuir-
fidh go láidir in éadan na ginmhillte
agus ba cheart go mbeadh sé de
cheart acu staonadh ó ghinmhilleadh
a dhéanamh ar bhonn diúltú coinsi-
asach, de réir na Comhairle.

Dúirt Murphy áfach, go gcaithfidh
cothromaíocht a bheith ann idir an
ceart seo agus ceart an othair cúraim
a fháil, go háirithe i gcásanna éige-
andála.

Tá na grúpaí ar son na beatha den
tuairim nár cheart reachtaíocht a chur

i bhfeidhm maidir le ginmhilleadh.
Dar leo, is leor na treorlínte atá eisithe
ag Comhairle na nDochtúirí Leighis,
ach má tá an chomhairle a d’eisigh na
treorlínte sin den tuairim go bhfuil gá
le reachtaíocht, beidh sé deacair ag na
grúpaí mórán tairbhe a bhaint as an
gcur chuige seo.

Ar ndóigh, níl an Chomhairle ag rá
cén saghas reachtaíochta ba cheart a
bheith ann; soiléiriú dlíthiúil atá
uathu. Seachas an saghas reach-
taíochta ba cheart a bheith ann a phlé,
tá na grúpaí ar son na beatha ag
glacadh seasaimh fhíorshimplí ar an
ábhar – tá siad in éadan ‘ginmhil-
leadh’ agus sin bun agus barr an scéil.

Sin an port a bhí ag an bPápa Bene-
dict Dé Luain nuair a dúirt sé go raibh

díomá air faoi reachtaíocht a bhí á
ullmhú i dtíortha éagsúla, cinn le trai-
disiún Críostaíochta san áireamh.

Go deimhin féin, tá fógraí á chur
amach ag grúpaí ar son na beatha ar
stáisiún teilifíse reiligiúnacha a
thugann le fios go bhfuil an rialtas ag
iarraidh ginmhilleadh a dhéanamh
dlíthiúil in Éirinn, amhail is gur gin-
mhilleadh gan srian gan choinníoll
atá beartaithe.

Dá mba ceist fhíorshimplí a bheadh
ann ní bheadh an méid sin cur agus
cúiteamh faoi. Ní mór dóibh siúd atá
ag iarraidh an dubh a chur in gheal,
agus reiligiún mar bhonn lena dtuair-
imí faoi ghinmhilleadh, machnamh a
dhéanamh ar an 9ú hAithne, an
ceann faoin bhfianaise bréagach.

Moltaí an phobail ag carnú i dTeach Laighean
SEOLADH áis nua san Oireachtas mí
Mheán Fómhair seo caite le deis a
thabhairt don phobal páirt níos
gníomhaí a ghlacadh sa phróiseas
daonlathach. 

Faoin gCóras Oireachtais um
Achainíocha Poiblí is féidir le daoine
tuairimí agus moltaí a chur chuig
coiste i dTeach Laighean.

Bhí sé i gceist ag an gcóras deis a
thabhairt don phobal, trí achainíocha
a dhéanamh ar líne agus tríd an
bpost, “aon ábhar imní atá acu faoi
bheartais a leagan go díreach faoi
bhráid an Oireachtais.” 

Is é an Comhchoiste Oireachtais
um Fhormhaoirsiú ar an tSeirbhís
Phoiblí agus Achainíocha a ghlacann
leis na haighneachtaí agus a
dhéanann scagadh orthu.

Ag seoladh na seirbhíse, dúirt
Cathaoirleach an Choiste ag an am,
Peadar Tóibín ó Shinn Féin, “Seift
mhaith í seo do chóras daonlathach
na tíre. Cuirfidh sé le cuntasacht
Thithe an Oireachtais ó thaobh
athbhreithniú agus imscrúdú a

dhéanamh ar aon ábhair imní a bhei-
dh ag saoránaigh, mar a iarrfaidh na
saoránaigh féin é.”

“Cuirfear ar ár gcumas, trí na
hachainíocha a gheobhaimid, an

tseirbhís phoiblí a scrúdú, ní trí shúile
lucht ceaptha beartas nó státseirb-
híseach sinsearach, ach bunaithe ar
thaithí saoránach agus úsáideoirí
seirbhísí poiblí. Is comhlacht diongb-

háilte a bheidh sa Choiste a
ghníomhóidh thar ceann an phobail
agus a dhíreoidh ar mholtaí a
dhéanamh agus ar athrú a threorú.”

Ó shin i leith, tá 49 aighneacht
déanta ag an bpobal. Tá 31 cinn acu
fós ag an gcéad chéim den phróiseas –
‘Being Examined For Compliance
With Standing Orders’, áfach.

Diúltaíodh roinnt eile, ina measc
gearán ó fhear go raibh 90% de
rothaithe i gCathair na Gaillimhe ag
rothaíocht ar chosáin ach nach raibh
na Gardaí ag déanamh faic faoi, agus
ceann a mhaígh go raibh táillí do dab-
hchanna séarachais ag déanamh
idirdhealú ar dhaoine ón tuath.

Ina measc siúd atá ag tapú na deise
chun aighneachtaí  a chur chuig
polaiteoirí tá daoine atá buartha faoi
airde crann. 

Tá trí aighneacht ar leith curtha ag
daoine ag gearán faoi airde na gcrann
atá ag a gcomharsana, rud a chuire-
ann bac ar sholas na gréine ina
ngairdíní féin. Dream eile atá
gníomhach ná daoine atá in éadan an

togra ola atá beartaithe amach ó chós-
ta Dheilginis i mBaile Átha Cliath.
Baineann aighneachtaí eile le heitiltí
míleata in Aerfort na Sionainne, cear-
ta vótála d’Éireannaigh thar lear, baol
sláinte ó chrann cumarsáide fón
póca, idirdhealú in éadan na bhfear
agus le féinmharú.

Tá na moltaí nach bhfuil fós ag
céim a haon le plé ag an gComh-
choiste Oireachtais um Fhormhaoir-
siú ar an tSeirbhís Phoiblí agus
Achainíocha, ach níl toradh faoi
cheann ar bith acu eisithe go fóill.

Lena chead a thabhairt don chóras
nua, ceann de na fáthanna go bhfuil
na haighneachtaí ag carnú i dTeach
Laighean ná nach bhfuil aon
chathaoirleach ag an gcoiste. Bhain
Sinn Féin an post sin ó Pheadar
Tóibín i mí na Nollag nuair nár vótáil
sé ar son rún de chuid an pháirtí a
mhol reachtaíocht ghinmhillte
bunaithe ar Chás X. Go dtí go gceap-
far cathaoirleach nua is cosúil go
mbeidh moill ar an ngné nua seo den
daonlathas in Éirinn.

Níl daoine soiniciúil go leor faoin bpolaitíocht
CHÁIN an tAire Cumarsáide, Fuin-
nimh agus Acmhainní Nádúrtha, Pat
Rabbitte, na meáin an tseachtain seo
caite ag rá go raibh siad maslach i
leith na polaitíochta.

Dar leis, bíonn na meáin ag síorg-
hearán faoin bpolaitíocht agus ag
déanamh ‘tuairisciú diúltach’ ar an
nuacht.

An t-aon rogha a bhí ann in áit an
chórais reatha ná deachtóireacht, dar
leis. Moladh do na meáin atá sa
mhéid a dúirt an tAire. Mura bhfuil an
rialtas ag gearán faoi na meáin níl a
gcuid oibre á dhéanamh i gceart acu.

Seo fear a d’admhaigh le déanaí

nach mbíonn na gealltanais a
thugann polaiteoirí le linn feachtais
toghchánaíocht i ndáiríre ar chor ar
bith.

Ní fhéadfaí cur chuige níos soini-
ciúla a bheith agat i leith na
polaitíochta ná sin. 

Cuimhnigh go bhfuil Fine Gael
agus an Lucht Oibre i gcumhacht
bunaithe ar na polasaithe a chur siad
os comhar an phobail roimh an
toghchán. 

Má thugtar údarás ar an tír dóibh ar
feadh tréimhse cúig bhliana bunaithe
ar ghealltanais bhréagacha níl ansin
ach calaois. Murar féidir iad a dhíbirt

as cumhacht go daonlathach, trí reif-
reann athghairme mar shampla, is
deachtóireacht tofa atá againn. 

Tá daoine soiniciúil faoin bpo-
laitíocht, ach síleann siad gurb é an
freagra air sin ná staonadh ó vótáil –
gur díoltas de shaghas éigin é seo ar
na polaiteoirí a insíonn bréaga dóibh. 

Níl cúis ar bith, áfach, go mbeadh
polaiteoir buartha toisc go mbeadh
duine atá míshásta leo ag diúltú
vótáil, níl siadsan chun an vóta sin a
fháil, ach níos tábhachtaí fós, níl
freasúra an pholaiteora chun é a fháil
ach an oiread.

Ar ndóigh, bíonn aineolas i measc

an phobail faoin bpolaitíocht in
amanna. Léigh, mar shampla, na
tráchtanna faoi pholaiteoirí ar an
leathanach Facebook, ‘Keep the Union
Flag Flying over Belfast City Hall’. 

Tá go leor gearáin faoi ‘pholaiteoirí’
le fáil ann. 

Táthar ag clamhsán gur thréig na
polaiteoirí an pobal agus nach bhfuil
suim acu i rud ar bith seachas airgead
agus buntáistí eile na polaitíochta. 

Níl an léamh sin cruinn gan
amhras, sa chás seo tá gach páirtí;
Náisiúnaithe, Aontachtóirí agus an
Comhaontas, ag déanamh birt de réir
briathair.

Iarchathaoirleach an Chomhchoiste Oireachtais um Fhormhaoirsiú ar an
tSeirbhís Phoiblí agus Achainíocha, Peadar Tóibín TD. GRIANGHRAF: PHOTOCALL IRELAND.

An tAire Cumarsáide, Fuinnimh agus
Acmhainní Nádúrtha, Pat Rabbitte.
GRIANGHRAF: SAM BOAL/PHOTOCALL IRELAND.

An fhírinne faoi Barack Obama 

Conall Ó Móráin 

Is é rún na bliana seo dom féin
ná go bhfuil mé chun a bheith
dearfach. Tá an iomarca ama
caite againn ar fad ag fulaingt
de bharr an déine agus, cé nach

bhfuil socrú iomlán ar ár gcuid fad-
hbanna geilleagair fós, ar a laghad tá
an chuma air go bhfuil casadh ag
teacht. Buíochas le Dia.

Tá mé anois chun mo rún a
bhriseadh! Níor thóg sé sin rófhada
ach caithfidh mé a rá go bhfuil sórt

craoltóir sna Stáit Aontaithe gur
fuath liom de bharr na fuatha a
spreagann siad i measc a gcuid éis-
teoirí. Táim ag trácht anseo ar
dhaoine cosúil le Rush Limbaugh
agus Glenn Beck. Is féidir éisteacht
leo aon uair ar fhón cliste ag úsáid an
aip ‘Tunein Radio’ ach ní mholaim é.  

Níos gaire do bhaile tá fear eile,
Michael Graham, Meiriceánach a
bhíonn mar aoi ag George Hook ar
Newstalk go rialta, gur féidir blas
den sórt baothchainte a bhíonn as na
daoine seo d’fháil as. Arís ní mho-
laim é mar, i mo thuairim-se, níl
iontu ach pobalóirí a lorgaíonn an
chomhthuiscint is ísle i measc a
lucht éisteachta – saghas Joe Duffy
ach a gcuid polaitíocht le feiscint go
neamhurraithe. Ní dhéanann an sórt
seo ‘shock jock’, mar a thugtar orthu

sa ghnó, aon fíor-dhíospóireacht ach
iad i gcónaí ag lorg an cheannlíne,
agus na focail glice, go minic gan aon
bhunús, rómhinic ag sileadh as an
mbéal acu.

Níl an sórt sin craoltóir míchosúil
le Joseph Goebbels, an fear a bhí i
gceannas ar bholscaireacht ag na
Naitsithe agus an fear a ‘chruthaigh’
coincheap na ‘Bréige Móire’. Ba é an
teoiric a bhí ag Goebbels ná, dá
ndéanfá athrá ar bhréag – ach go
raibh sé tábhachtach go mbeadh an
bhréag mór – i ndeireadh báire chrei-
dfeadh daoine í. Sin a rinne sé maid-
ir leis na Giúdaigh. 

Triallann Beck agus Limbaugh an
rud céanna a dhéanamh faoi  Barack
Obama – b’fhéidir nach ndeir siad go
díreach nach gcreideann siad gur
Meiriceánach é (bíonn Donald

Trump i gcónaí ar thóir theastas bre-
ithe Obama) ach ní chuireann siad
stop leis an gcaint amaideach mar go
n-oireann sé dóibh agus faigheann
siad lucht éisteachta as. Deir
tuairiscí, nach bhfuil aon bhunús
leo, go mbíonn suas le 20 milliún
duine ag éisteacht le Rush gach
seachtain agus cé gur dócha go
bhfuil an figiúr i bhfad níos ísle i
ndáiríre, bealach amháil nó bealach
eile tá roinnt mhaith duine gur maith
leo a stíl agus, is dóigh, a thuairimí
atá chomh fada ar an eite dheis go
bhfuil siad i ndainséir titim d’imeall
an domhain.

Ach tá na meáin chumarsáide sa tír
seo chomh saonta céanna le Lim-
baugh agus a chairde, ach go bhfuil
siad ag teacht ag scéalta faoi Obama
ón eite eile. I ndáiríre, níl mórán

Le Eoin Ó Murchú

Tá ceisteanna á gcur go fírin-
neach faoi thodhchaí an
rialtais anois mar gheall ar
an raic inmheánach i bPáirtí
an Lucht Oibre.

Is cosúil go bhfuil ceannaireacht an
pháirtí meáite ar Colm Keaveney a
dhíbirt as a phost mar chathaoirleach
an pháirtí; ach, os iad Comhdháil an
pháirtí a cheap é, is iad Comhdháil an
pháirtí a chaithfeas é a dhíbirt – nó a
bhallraíocht sa bpáirtí a chur ar ceal.

Mura bhfuil sé ina bhall den pháirtí
ní féidir leis a bheith ina chathaoirleach
air, agus cé nach bhfuil aon chinneadh
deimhnitheach tógtha go fóill tá
scrúdú ar siúl ar na féidearthachtaí go

gcuirfí amach as an bpáirtí é ar an ábhar
gur tharraing sé droch-aird ar an bpáirtí
trí vótáil in aghaidh na cáinaisnéise.

Ach cá bhfágfaí an ceathrar eile a
chaill an aoireacht trí vótáil in aghaidh
an rialtais – Willie Penrose, Tommy
Broughan, Patrick Nulty agus, ach go
háirithe, Roisín Shortall?

Is é seasamh na ceannaireachta ámh
ná nach féidir leo gnáthghnó an pháirtí
a dhéanamh agus Keaveney sa
gcathaoir, go háirithe dhá mbeadh
straitéis don chomhghuaillíocht rialtais
faoi chaibidil acu.  B’fhearr leo cinnte
go n-éireodh sé as é féin, ach níl
cosúlacht dá laghad ann go ndéanfaidh
sé a leithéid. Agus deir foinsí gar don
cheannaireacht go bhfuil feachtas ar
siúl cheana féin leis an gceannaireacht
a athrú agus an rialtas a bhriseadh.

Sea, tuairiscíodh san ‘Sunday Inde-
pendent’ go ndearna Henry Upton, mac
le Pat Upton nach maireann agus nia
leis an iarTheachta, Mary Upton, sto-
caireacht ar Eric Byrne agus Michael
Connaghan vótáil in aghaidh na cái-

naisnéise.  Dlúthchara le Róisín Short-
all is ea Mary Upton.

Agus níor shéan Róisín Shortall
amach is amach go bhfuil plean den
tsaghas sin ann.  Dúirt sí go raibh a fhios
aici go bhfuil a lán míshástachta sa
bpáirtí ach nach bhfuil lá na cinniúna
tagtha go fóill maidir le dúshlán
oscailte, nó heave mar a thug sí air.

Is léir, ámh, go bhfuil na fórsaí ar an
dá thaobh ag iarraidh a gcuid trúpaí  a
eagrú agus a threisiú, agus níl an
cheannaireacht sásta fanacht, is cosúil,
go dtí go mbeidh Shortall agus Keav-
eney ullamh don troid.

Mar sin fhéin, tá baol mór san iar-
racht seo.  Tá a lán comhbhá ann do
Keaveney, ní hamháin i measc
ghnáthbhaill an pháirtí ach sa bpáirtí
parlaiminteach freisin.  B’fhearr le cuid
mhaith daoine go bhfágfaí an scéal mar
atá agus go ndéanfaí iarracht an páirtí a
choinneáil ar leibhéal cairdis.

Ach seans go bhfuil sé ródhéanach
dó sin cheana féin. Creideann Éamon
Gilmore agus a chairde go dteastaíonn

ó fhormhór na mball an margadh is
fearr a fháil sa gcomhrialtas mar atá,
agus cé go bhfuil míshástacht áirithe
ann go dtacaíonn – agus go dtacóidh –
an páirtí leis. Más féidir leis a léiriú don
bhallraíocht go bhfuil na heasaontóirí i
gcoimhlint le bunpholasaí an pháirtí,
creideann sé go bhféadfadh an lá a
bheith aige, agus cheana féintá caint
ann go dtiocfaidh Willie Penrose ar ais.

Ar ndóigh, is ar phointe áitiúil
amháin a d’fhág Penrose an páirtí par-
laiminteach, ach léiríonn sé fadhb
mhór i lámh na n-easaontóirí: ní leor
cur i gcoinne pointe amháin nó eile den
cháinaisnéis nó de pholasaí an rialtais.
Caithfidh an clé rogha cuimsitheach a
fhoilsiú, rogha a mbeidh baill an pháirtí
in ann creidiúint ann agus a bheith
muiníneach as.

Agus sin í an laigeacht.  Is léir nach
mbeidh Fine Gael sásta an bealach a
réiteach d’athrú polasaí a d’oirfeadh
don chlé; is léir nach féidir dul in
éineacht le Fianna Fáil; agus is léir nach
féidir seasamh leo féin amháin.

Ach an mbeidh siad sásta
comhghuaillíocht ar bith a dhéanamh
le Sinn Féin agus leis an ULA
(Comhaontas na Clé Aontaithe)?

San idirlinn, tiocfaidh ábhair eile
coimhlinte chun tosaigh – ina measc
nuair a bhéas na nótaí gealltanais le n-
íoc i mí an Mhárta.  Tá sé ráite ag Pat
Rabbitte nach n-íocfar iad, ach cheal
margaidh leis an Eoraip ní bheidh aon
dul as ach iad a íoc nó briseadh leis an
Triúracht – rud nach ndeanfaidh Fine
Gael go deo. Agus sin é straitéis Short-
all is cosúil: fanacht le droch-chin-
neadh, ceann i ndiaidh a chéile, agus
súil aici go mbeidh an páirtí i gcoitinne
bréan den tsíor-ghéilleadh faoi tráth na
comhdhála sa bhfómhar.

Is é ceannaireacht an pháirtí a chinn
gan Comhdháil a reáchtáil go dtí sin (ar
an leithscéal nach mbeadh an t-am acu
agus Éirinn i mbun Uachtaránacht na
hEorpa) ach is cosúil go n-oireann an
mhoill do na heasaontóirí. Fáth eile,
b’fhéidir, don cheannaireacht le tab-
hairt faoi Keaveney anois.

An bhfuil 
Clé an
Lucht Oibre
in ann don
dúshlán?

Uachtarán SAM, Barack Obama 
[PIC : PETE SOUZA]

Cathaoirleach an Lucht Oibre,
Colm Keaveney TD. 
[PHOTO: LEON FARRELL/PHOTOCALL IRELAND]

iriseoirí fágtha in Éirinn anois a
bhféadfaí Trotscaítigh nó a shórt a
thabhairt orthu. Cé gur dóigh go
dtabharfadh Limbaugh ‘sóisialaigh
gan lancais’ ar a leithéid Fintan
O’Toole san Irish Times, tá fhios
againn ar fad anseo gur liobrálaithe
boga iad. 

Ach ní cóir go dtabharfadh sé sin
aon leithscéal don Irish Times, nó
RTÉ nó aon mheán eile, a bheith bog
ar Obama. Tá Guantanamo fós ar
oscailt. Bhris sé a fhocal air sin agus
is smál mór é. Tá fórsaí Mheiriceá fós
ag dúnmharú daoine san Iaráic, san
Afganastáin agus sa Phacastáin.
Smál eile. Ach fós, de bharr gur ball
de na Daonlathaigh é, tá saghas éigin
córas cosantach thart ar Barack, agus
gan aon iriseoireacht neamh-
leasmhar faoi – rud nach bhfuil ceart.

Rud é atá dainséarach.
Is trua nach dtuigeann muintir na

hÉireann, ina n-ainneoin fhéin, go
dtacaíonn siad – más féidir tacú a
thabhairt air – leis an bpáirtí míc-
heart sna Stáit Aontaithe. Thug
muintir na hÉireann tromlach mhór
d’Enda Kenny agus d’Eamonn
Gilmore chun déine a chur i gcrích.
Bhí fhios ag muintir na tíre go raibh
orainn a leithéid a dhéanamh. Agus
céard ba chiall le déine? - ciorraithe
ar chaiteachas Rialtais agus iarracht
méid na Státseirbhíse a ghearradh
siar. Cosúil le lucht tacaíochta an
páirtí Poblachtánaigh sna Stáit, tá an
pointe sroichte againn anseo freisin
nach bhfuil muid sásta breis cánach
a dhíol. 

Dá cuirfeá ceist ar aon tráchtaire
polaitiúil i Meiriceá céard iad an dá

bhábhún mhóra atá ag an bPáirtí
Poblachtánach déarfaidís gur cior-
ruithe cánach agus srian ar an rialtas
an dá rud is mó agus is rialta a lor-
gaíonn siad. 

Anois, abair liom cén difir idir
muidne agus iad sin seachas sórt
éigin míthuisceana stairiúil faoi
dhaoine cosúil le John F. Kennedy?
Seo fear ar shéan a mháthair na cean-
gail a bhí cinnte idir an chlann s’acu
agus an tír seo, de réir leabhar Robert
Dallek faoi JFK. 

Ní raibh muidne sách galánta dá
cuid mianta sóisialta i measc
uasaicme Boston. Fiú nuair a tháinig
JFK go dtí an tír seo in 1947 ní leis an
chosmhuintir a chaith sé a chuid
ama ach ar chuairt le Breatanaigh
móra le rá i gCaisleán Lios Mór i
gContae Phort Láirge – caisleán gur

le Diúc Devonshire é. Arís, ní chuire-
ann sé le hinsint an scéil mar ar
mhaithe le tacthóirí an ‘eite chlé’ i
Meiriceá é, liobrálaigh an Irish Times
ina measc.

Ní oireann an fhírinne do dhaoine
cosúil le Rush Limbaugh mar tá na
milliúin dollar á dhéanamh aige as a
mhalairt. Ní oireann an fhírinne do
scríbhneoirí liobrálacha san Irish
Times agus in RTÉ ach an oiread mar
nuair nach n-oireann na fíricí mar ba
mhaith leo iad  titeann go leor don
chreideamh atá acu as a chéile – crei-
deamh go bhfuil an saol dubh agus
bán, go bhfuil an eite chlé níos fearr
ná an eite dheis agus, ar ndóigh, go
bhfuil Daonlathaigh go maith agus
Poblachtánaigh go dona. 

Is trua nach bhfuil an saol chomh
simplí sin.

I ndáiríre, níl mórán iriseoirí
fágtha in Éirinn anois a
bhféadfaí Trotscaítigh nó a
shórt a thabhairt orthu. Cé
gur dóigh go dtabharfadh
Limbaugh ‘sóisialaigh gan
lancais’ ar leithéid Fintan
O’Toole san Irish Times, tá
fhios againn ar fad anseo gur
liobrálaithe boga iad.

Páidí Ó Lionáird

Tá na socruithe cruatain agus
déine ar fad ag obair. Sin de réir
na bhfigiúirí deireadh bliana a
d’fhoilsigh an Roinn Airgeadais
an tseachtain seo. Le hos cionn

dhá mhíle sé chéad milliún euro sa bhreis ag
teacht an doras isteach ná mar a bhíothas ag
súil leis, bhí easnamh an státchiste níos
fearr as d’ainneoin róchaiteachas sna Ranna
Gnóthaí Sóisialta agus sa Roinn Sláinte.

Tá an tAire Airgeadais, Michael Noonan,
agus an tAire Caiteachais Phoiblí, Brendan
Howlin, lántsásta leis na torthaí seo ach ar
ndoigh insíonn na figiúirí taobh amháin,
lom den scéal agus fágann siad sciar maith
eile den scéal gan insint. 

Tá an dá Aire ar an dá thaobh de sconsa

na comhaireachta. Duine acu i gceannas an
tseicleabhair agus an duine eile i gceannas
an chaipín bailiúcháin. Tá an teannas
eatarthu i bhfad níos géire ná mar a léiríonn
aon ócáid ag a mbíonn siad beirt le feiceáil. 

Sin go dtí gur cháin Howlin a rialtas féin
Dé Domhnaigh seo caite. Féinchothú
seans? 

Neart an pháirtí mhóir ag cur le féin-
mhuinín Noonan a fhad’s a fhágtar Howlin
le cruacheisteanna bunúsacha faoi
chreimeadh luachanna an Lucht Oibre a
fhreagairt. Is deacair don pháirtí a theacht
slán ó cháineadh óna dtacaíocht faoi na
luachanna a spreag iad le troid dá gcearta
mar oibrithe céad bliain glan ó shin.

Is cinnte go bhfuil brú ollmhór á chur ag
ceannairí na gceardchumann ar chean-
nasaíochta an Lucht Oibre. Tá, agus is cin-
nte go mbeidh cuid acu ag bagairt na huir-
líse is mó agus is aitheanta atá ag
ceardchumainn le céad bliain anuas – stailc.
Tá altraí á bagairt cheana féin agus an ceart
sin acu. Ní fada go leanfar iad. 

Tá sé de nós ag ceardchumainn aire a
thabhairt dá mbaill sinsearacha agus na
baill óga a fhágaint le cinntí na bainistíochta
a fhulaingt ar feadh na nglúnta ina ndiaidh.
Thárla sé do gach múinteoir, garda agus
altra le glúin anuas agus tarlóidh sé d’ógá-
naigh cheardchumann na linne seo freisin. 

Déantar dearmad go minic nuair a bhíonn
ceannasaíocht na gceardchumainn ag
cáineadh cinntí an rialtais faoi chreimeadh
liúntas, tuarastail nó aon ní eile a bhaintear
ó oibrithe seirbhíse poiblí, nach dtiteann
siad féin faoin scian céanna. Is eagrais
phríobháideacha iad na ceardchumainn.

Is eagrais iad a mhaireann ar shíntiúis óna
gcuid ball. Mar sin, dá mhéid líon na mball,
is mó na síntiúis agus, dá réir, bíonn níos mó
airgid acu le caitheamh ar a bhfeachtais
éagsúla – stocaireacht i bhfábhar seo, i
gcoinne siúd agus lena dtuarastail féin
freisin. 

Cur i gcás, nuair a bhíonn Jack O’Connor
ag gearán faoi chiorruithe ar phá chuid de
bhaill SIPTU, go bhfuil sé féin fós ar
thuarastal atá cothrom le tuarastal an
Taoisigh agus go leor de na ceannasaithe
ceardchumainn eile ar thuarastail atá i
bhfad os cionn céad míle euro sa bhliain. 

Agus is leis an deighilt sin eatarthu atá an
deacracht ag an rialtas agus Páirtí an Lucht
Oibre ach go háirithe. Beidh go leor uisce
faoi dhroichead agus faoi thalamh idir seo

agus sin, áfach, agus is fiú féachaint sa
liathróid criostail agus ar dhuilleoga tae ag
bun an chupáin lena fháil amach cad a thar-
lóidh idir an dá linn.

Agus is leis an Lucht Oibre is mó a chor-
raíonn an chéad scagadh. Níor baineadh
ach €500m ó bhuiséad an Aire Joan Burton
don bhliain seo agus más ea ligeadh cead di
mianta a ranna a chosaint. Le ceartú agus
ciorrú eile ag teacht sa bhuiséad seo
chugainn, gearrfar caiteachas a ranna i
bhfad níos mó agus b’fhéidir an iomarca. 

Ní bheidh Joan Burton in ann caipín
dílseachta a páirtí a chaitheamh dá bharr
agus éireoidh sí as. Sin mura mbíonn sí
imithe roimhe sin. Tá an Páirtí i
ngéarchéim. Sea, tá níos mó baill pharlaim-
inte acu ná mar a bhí riamh cheana ach cé
mhéid comhghéilleadh a chosnaíonn an 37
suíochán sin?

Táimse ag tuar go gcosnaíonn sé an
iomarca don bhunchloch tacaíochta. Tá a
gCathaoirleach imithe cheana ach níl sé
imithe ón bpáirtí – é sin go dtí go
bhfaigheann tionól an pháirtí réidh leis. Ní
bhfaighidh, agus cruthóidh sé sin deighilt
idir bhaill an pháirtí agus tarraingeofar an
líne dhíreach eatarthu, bunaithe ar na sean-
teorainneacha – An lucht Oibre agus an
Daonlathas Clé. 

Mar sin, páirtí nua nó seanpháirtí le hath-
nuachan? Ní insíonn na duilleoga tae é sin
ach féachaimis ar cé a bheadh cén áit? Bhuel
ar an gcéad dul síos bheadh páirtí an Lucht
Oibre Nua againn le Joan Burton i gceannas.
I gceannas páirtí i bhfad níos lú i ndiaidh oll-
toghcháin, áfach – léirscrios ar scála Fhian-
na Fáil in 2011 fiú.

Bheadh Colm Keaveney agus Róisín
Shorthall ann chomh maith le Tommy
Broughan, Willie Penrose agus Patrick
Nulty. Iadsan a aithnítear a bheith i dtiúin le
toil phobal oibre na tíre. Sílim go rachadh
Brendan Howlin, Alan Kelly, Jan O’Sullivan,
Michael McNamara, Ann Phelan, Arthur
Spring, Derek Nolan, Robert Dowds, Ciarán
Lynch agus Joe Costello leo. 

Ghearrfadh an líon seo an páirtí parlaim-
inte ina dhá leath agus déarfainn nach
dtoghfaí an líon seo féin fiú agus cinnte ní
thoghfaí beirt in aon cheann den dornán
dáilcheantar ina bhfuil beirt faoi láthair.

Bheadh deireadh le hÉamon Gilmore
agus na hiarsmaí eile ón nDaonlathas Clé.
“Níl sa saol seo ach ceo agus ní bheimíd beo
ach seal beag gearr!”

Lucht 
Oibre 
Nua ar na
bacáin?

Ceannaire an Lucht Oibre, an
Tánaiste Eamon Gilmore 
[PIC: LAURA HUTTON/PHOTOCALL IRELAND]

Cad í an bhagairt seo dá bhféiniúlacht?

Eoghan Ó Néill

Tá 2013 tosaithe go díreach
mar a thosaigh gach uile
bliain ó bhreith fuilteach
‘Northern Ireland’ in 1921,
le forneart agus le bagairtí ó

bhiogóidí Dílseacha agus ó Aontach-
taithe cionn is go bhfuil ‘a
bhféiniúlacht mar Bhriotanaigh’ faoi
bhagairt, dar leo.

Cad í an bhagairt seo dá
bhféiniúlacht?

Deir iad siúd atá ag dódh agus ag
creachadh leo gur ionsaí mhillteanach
orthu ab ea vóta daonlathach na
gComhairleoirí i mBéal Feirste chun
bratach Shasana a chrochadh os cionn
Halla na Cathrach 17 lá seachas 365 lá
sa bhliain.

Ionsaí eile ar a mBriotanachas é, dar
leo, Comhaontú Aoine an Chéasta,
comhaontú daonlathach a dhearb-
haíonn, i measc rudaí eile, go bhfan-
faidh na Sé Chontae ina chuid den
Ríocht Aontaithe go dtí go mbíonn
vóta daonlathach ann ar son Éire Aon-
taithe. 

Ionsaí ar a mBriotanachas é, dar leo,
roinnt na cumhachta ag Stormont a
bhfágann go bhfuil rialtas ag an
‘Province’ arís eile ach é bunaithe ar
roinnt na cumhachta seachas ar Aon-
tachtaithe a bheith ag rialú na háite leo
féin.

Ionsaí ar a mBriotanachas é, dar leo,
go bhfuil péasfhórsa anois atá, in ain-
neoin a lochtanna, ionadaíoch don
phobal ar fad seachas do scair amháin
den phobal. 

Le cois ar na ‘mbagairtí’ seo dá

mBriotanachas tchíonn Aontachtaithe
go leor bagairtí eile ar na gaobhair. 

Bagairt dá mBriotanachas é, dar leo,
go mbeadh reifreann ann faoi fáil
réidh leis an teorainn; go mbeadh
Céad Aire ó Shinn Féin ann; go
mbeadh Acht na Gaeilge ann. 

An rud comónta do na ‘bagairtí’ seo
ar fad ná gur toradh gach uile ceann
acu ní ar ‘diktat’ ná ar ‘sceimh-

litheoireacht an IRA’ ná ar ‘chur
isteach ó rialtas Bhaile Átha Cliath’, is
toradh gach uile ceann acu ar an
gcóras daonlathach! 

Vóta daonlathach ag Comhairle
Bhéal Feirste is cúis leis an
nósmhaireacht nua maidir le bratach
Shasana.

Vóta daonlathach a thug Comhaon-
tú Aoine an Chéasta dúinn.

Vóta daonlathach a d’fhág go bhfuil
an rialtas ag roinnt na cumhachta in
Stormont. 

Tá an péasfhórsa nua ina thoradh ar
an gcóras daonlathach. 

Agus má bhíonn Céad Aire Sinn
Féineach ann feasta, nó Éire Aontaithe
nó Acht na Gaeilge, tiocfaidh siad sin i
ngeall ar vóta daonlathach. 

I mbeagán focal is é an daonlathas
agus an vóta daonlathach a scan-
raíonn Aontachtaithe. Scanraíonn sé
an cac astu. Agus ó bunaíodh na Sé
Chontae ba é an daonlathas riamh a
scanraigh Aontachtaithe. 

Mhair an stát Aontachtach beo ar
shéanadh an daonlathais, ar imtheo-
rannú agus ar chinsireacht, ar séanadh
jabanna agus ar shéanadh cearta. 

Agus anois go bhfuil daonlathas ag
teacht chuig na Sé Chontae (más go
fada frustrach féin atá sé ag teacht) tá
na hAontachtaithe le daoraí. 

Tá Aontachtaithe an lae inniu cosúil
le fir a dhiúltaigh ar feadh i bhfad
glacadh leis go bhfuil mná i dteideal an
cothromais. 

B’éigean streachailt fhada fhrusr-
tach a bheith sna cúirteanna, ar na
sráideanna, sna seomraí boird, sna
monarchana agus sna meáin, chun go
gcuirfí an daonlathas i bhfeidhm.
Inniu féin tá fir ann a diúltaíonn
glacadh leis go mba cheart caitheamh
le fir agus le mná ar bhonn cothrom. 

Ach tá taoide na staire casta i dtreo
an chothromais agus níl dul siar ann. 

I gcás an chine dhuibh i Stáit Aon-
taithe Mheiriceá, diúltaíodh glacadh le
daonlathas agus b’éigean troid mhór
fhada bhinbeach a dhéanamh chun an
taoide a chasadh. Ach anois, níl dul
siar ann. 

Agus is amhlaidh an scéal i gcás na
Sé Chontae. 

Tá an daonlathas agus an cothro-
mas ag teacht agus ní thig le go leor de
na hAontachtaithe é sin a láimhseáil. 

Seachas iad a bheith ag brostú chun
Tuaisceart Éireann Nua a chruthú, stát
ina mbeadh Náisiúnaigh is Aontach-
taithe ar chomhstádas, feiceann Aon-
tachtaithe an cothromas mar bhagairt
dá bhféiniúlacht agus dá gcearta.  

Agus tá polaiteoirí acu, den chuid is
mó, a threisíonn ar a n-eagla seachas
iad a bhogadh i dtreo glacadh leis an
réadúlacht nua.

Tá ceannairí Aontachtacha ar a
ndícheall ag iarraidh a bpobal a gcoin-
neáil sna trinsí ag troid na sean-
troideanna agus ag lorg foscaidh sna
sean-ghártha catha ar nós ‘No Surren-
der.’

Feiceann siad naimhde ar gach
casadh: Rialtas na Breataine, Rialtas
Bhaile Átha Cliath an Alliance, an
PSNI, Sinn Féin, an SDLP an BBC, an
Pápa Benedict, an tAontas Eorpach,
Fiosrúchán Saville, Fiosrúchán Pat
Finucane, Jackie McDonald, Basil
McRea agus Seán Seaca!

Níl i gceist na mbratacha ach léiriú
eile ar an dóigh ar chlis ar an Aon-
tachas, ar aon aicme den Aontachas,
plé leis an réadúlacht nua iarchogaidh
sa Tuaisceart.

D’fhág an easpa cheannasaíochta
sin an pobal Aontachtach diúltach,
eaglach, paranóideach. 

Ní bealach chun tosaigh é géilleadh
don fhorneart agus don bhagairt a
chonaiceamar ar shráideanna Bhéal
Feirste le tamall anuas. Ní féidir linn
dul chun tosaigh trí chúlú ó bhunú
sochaí cothrom. 

An t-aon tslí chun tosaigh do na Sé
Chontae feasta ná stát nua ina mbeidh
cothrom na Féinne ag gach duine,
Caitliceach, Protastúnach, easaontóir
- agus ag na hÉireannaigh nua, na
pobail eitneacha sin ar mó agus ar mó
acu atá ó Thuaidh. 

An bhfuil oiread agus ceannaire
amháin Aontachtach atá inchurtha
leis an jab? 

Beatha an Scoláire

An bhfuil féiniúlacht na nDílseoirí faoi bhagairt? [PIC : LAURA HUTTON/PHOTOCALL IRELAND]

Am práinne buailte ag mic léinn na tíre

Peadar de Blúit

Tá an scéal ag éirí níos
measa agus measa níos
do mhic léinn na tíre seo.
Tá tionchair na
géarchéime ag éirí níos

measa do lucht tríú leibhéal lá i ndi-
adh lae. Tá sé chomh olc anois go
bhfuil Aontais i roinnt do na coláistí
tríú leibhéal ag soláthar boscaí bia dá
mic léinn. Léiríonn seo cé chomh
tromchúiseach is atá an scéal do
lucht tríú leibhéal na tíre seo. 

Bréagnaíonn an méid sin go hiom-
lán an tseafóid atá á mhaíomh ag

roinnt daoine nach bhfuil ag
streachailt le mic léinn ar chor ar
bith, sin nach bhfuil ann ach cur i
gcéill. Tá an chéim seo tógtha
díreach mar gheall ar an moill atá ar
SUSI agus ar chóras na ndeontas. Tá
sé ag dul rite le mic léinn ar fud na
tíre maireachtáil lá i ndiadh lae agus
is mar gheall air sin atá na boscaí seo
á soláthar.

Tá sé thar am agus i bhfad thar am
do lucht an rialtas, na cúlbhinseoirí
ach go háirithe, éisteacht leis an
méid atá á rá ag muintir na tíre.
Roimh Nollaig, le linn an fheachtais
‘Seas Suas’, tháinig na céadta daoine
amach chuig cruinnithe poiblí a bhí
eagraithe ag AMLÉ. Bhí siad ann
chun tacú leis an bhfeachtas a bhí á
reáchtáil ag an Aontas Náisiúnta. Bhí
siad ann lena míshásamh leis an rial-
tas a léiriú. 

Is cosúil nach dtuigeann an rialtas

an tionchar atá ag an seasamh ata
acu i leith oideachas tríú leibhéal ar
theaghlaigh timpeall na tíre. Lena
chois sin, ní cosúil go dtuigeann siad
an éifeacht atá aige ar bhailte beaga
agus ar ghnólachtaí beaga ach an
oiread. Gan dabht, áfach, an pointe
is tromchúisí ná nach dtuigeann siad
an éifeacht atá siad a imirt ar mhic
léinn agus ar a gcuid leasa. 

Arís eile, tá sé léirithe ag an rialtas
go bhfuil a gcuid tosaíochtaí iomlán
amú acu. Tá teachtaireacht soiléir
tugtha ag an rialtas go bhfuil siad
níos buartha faoi mholadh a fháil ó
na dtiarnaí Eorpacha ná ó na daoine
a chuir in oifig iad. In áit a bheith
tógtha le haire a thabhairt dóibh siúd
atá ag streachailt anseo – is ag tab-
hairt aire d’infheisteoirí eachtran-
nacha atá siad. 

Mar gheall air sin, áfach, níl
AMLÉ, nó aon Aontas eile sa tír,

chun aon ní a dhéanamh leis an
dearcadh sin ach oibriú níos crua do
na daoine atá á ligean i ndearmad ag
lucht Enda. Cuireadh tús le feachtas
chun guth a thabhairt do na mic
léinn an bhliain seo caite. Níl
deireadh leis an bhfeachtas sin. Ní
bheidh deireadh leis go dtí go
dtosaíonn an rialtas ag éisteacht. 

Tá an rialtas de shíor a rá go bhfuil
biseach ag teacht ar an tír. Deir siad
go bhfuilimid ag dul chun tosaigh ar
an ngéarchéim seo. Tá figiúirí agus
staitisticí acu leis an méid sin a
chreidiúint. Faraor is beag cabhrach
sin dóibh siúd atá ag triail ar oifigí na
nAontas éagsúla ag lorg bia. Ní chab-
hair é ach an oiread do na scoláirí gur
gá dóibh teitheadh ón tír de dheasca
easpa post. 

Ní féidir leis an rialtas seo
neamhshuim a dhéanamh dúinn a
thuilleadh. 

Is cosúil nach dtuigeann
an rialtas an tionchar atá
ag an seasamh ata acu i
leith oideachas tríú
leibhéal ar theaghlaigh
timpeall na tíre. Lena chois
sin, ní cosúil go dtuigeann
siad an éifeacht atá aige ar
bhailte beaga agus ar
ghnólachtaí beaga ach an
oiread. 

Scoilt i nGaeltacht Dhún na nGall

Donncha Ó hÉallaithe

Dhá scór bliain ó shin, tháinig na hea-
graíochtaí pobail sna ceantair éagsúla
Gaeltachta i nDún na nGall le chéile le
Coiste Gaeltachta don chontae a chur
le chéile. Is cosúil go mba é an chéad
mhír ar an gclár ná an scoilt, mar gur
shiúil na ionadaithe a bhí i láthair ó
Chomhairle Paróiste Ghaoth Dobhair
amach agus eagraíodh an coiste gan
aon ionadaíocht ón gceantar
Gaeltachta ba láidre agus ba mhó
daonra sa chontae. 

An tAthair Eoghain Ó Frighil a bhí
mar chathaoirleach ar an gcruinniú
bunaithe. B’as Ghaoth Dobhair don
Athair Ó Frighil (1927 – 2005). Fear gnó
a bhí ann chomh maith le bheith ina

shagart deoise: óstán agus coláistí
Gaeilge faoina chúram agus é ag plé le
tógáil tithe chomh maith, de réir deal-
raimh. 

Ag an gcruinniú eagraithe, faoi
chathaoirleacht an Athar Uí Fhrighil,
leag ionadaithe Ghaoth Dobhair roin-
nt coinníollacha síos, sula mbeidís
sásta a bheith páirteach i gCoiste na
Gaeltachta. Ní raibh siad ag iarraidh
go mbeadh cead ag sagart a bheith ar
an gCoiste, mar shampla, agus coin-
níoll eile a bhí ar an liosta acu ná go
mbeadh ionadaíocht ag na Gaeltach-
taí éagsúla ar an gCoiste Gaeltachta de
réir daonra. 

Nuair nach rabhthas sásta glacadh
leis na coinníollacha ar fad a bhí
leagtha síos, is é ’n caoi gur shiúl ion-
adaithe Chomhairle Paróiste Ghaoth
Dobhair amach, agus toghadh Coiste
na Gaeltachta, gan iad. Dúirt siad, do
réir tuairisc a foilsíodh in INNIU, nach
raibh siad sásta dul isteach in
eagraíocht ‘le daoine a bhí
naimhdeach dóibh’. 

INNIU, 12 Eanáir, 1973

Coiste Gaeltachta –
ach gan Gaoth
Dobhair
Le comhfhreagróir i dTír Chonaill

‘Chuir an tAthair Eoghan Ó Fríl,
Cathaoirleach an Choiste Shealadaigh,
fáilte roimh na hionadaithe. Dúirt sé
gur lá mór don Ghaeltacht é an oiread
daoine i láthair ó gach Gaeltacht sa
Chontae.

“Tá an tír ag amharc orainn, ag
fanacht linn suim a ghlacadh inár
gcinniúint féin. Tá muid anois in an
guth údarásach, guth freagrach a bhei-
th againn.” …

Léigh an tAthair Ó Fríl litir ón Uasal
Mícheál Ó Ceit, Rúnaí Parlaiminte do
Aire na Gaeltachta, inar dhúirt sé go
mbeadh Bille faoi atheagrú an Chórais
Rialtais Áitiúil ag tíocht roimh an Dáil

agus go mbeadh atheagrú ar na lim-
istéirí Gaeltachta inti.

Na limistéirí ar imeall na Gaeltachta,
bheadh cead acu dul isteach nó dul as
an nGaeltacht. Dá mbeadh athruithe
riachtanach, d’fhógródh an Rialtas iad. 

Bheadh na Gaeltachtaí ina dtogha-
limistéirí faoi leith agus bheadh trí ion-
adaí do gach limistéar. Bheidís ina
mbaill den Chomhairle Chontae ach
bheadh cúraimí thar chúramaí na
gComhairlí gContae orthu. Ba trí
Ghaeilge a dhéanfaidís a ngnó.

Dúirt Éanna Mac Cuinneagáin go
raibh conspóid go fóill i gceist idir
Gaoth Dobhair agus Cloch Cheann
Fhaolaidh. Gealladh baile mór don
limistéar sin – baile mór a thitfeadh as
an spéir! Baile mór 20,000 duine! …

“I nGaoth Dobhair tá creatlach chun
baile mhóir – trí bhanc, trí nó ceithre
de mhonarchana móra ar an Eastát –
agus b’fhéidir go mba chóir staidéar a
dhéanamh ar an bparóiste seo, chun
ceacht a fhoghlaim fán chaoi inár fhás
sí agus ar choinnigh sí an Ghaeilge

láidir.’ 
Nuair nár glacadh le coinníollacha

Ghaoth Dobhair, mhol ionadaí as Baile
na Móire go n-eagrófaí an Choiste gan
iad:“Níl acu i nGaoth Dobhair ach
meon na Provisionals agus ní sna
Gaeltachtaí atá a suim ach in power
politics.”

Toghadh mar oifigigh: Cathaoir-
leach, Éanna Mac Cuinneagáin, Cill
Chárthaigh; Rúnaí Cisteoir. Éamonn
Mac Aoidh, An Fál Carrach; Oifigeach
Caidreamh Poiblí, Máire Nic an
Anaigh, An Fál Carrach.’

Na bratacha nach 
mbeathaíonn na bráithre

A
gus mé ag smaoineamh go
fánach ar chonspóid
bhratacha Bhéal Feirste,
ritheann sé liom gur mór
an trua nach gcuirfí cuairt

bheartaithe Willie Frazer agus a
chairde ar Bhaile Átha Cliath ag an
deireadh seachtaine san áireamh mar
chuid de The Gathering 2013!  

Ní chosnódh sé mórán cúpla brat-
ach trí dhath a chur in airde don lá
agus cuireadh a thabhairt dár gcuair-
teoirí iad a bhaint anuas. Agus cinnte
bheadh lucht ghnó Bhéal Feirste
buíoch dá bhfaighidís Satharn saor ón
mbuíon trioblóideach seo.

Ní maith liom a bheith ag magadh,
go háirithe nuair atá go leor chomh
tógtha faoin gceist seo go bhfuil siad
sásta dul i mbun círéibeacha i mBéal
Feirste i lár an gheimhridh, ach crei-
dim féin go bhfuil seafóid ar a chúl seo

ar fad. 
Is bocht an tuiscint atá ó Dheas ar an

gceist. In eagarfhocal san ‘Irish Exam-
iner’ ar an Luan, moltar gur cheart go
mbeadh Brat na Riochta Aontaithe
agus an Brat Trí Dhath ar foluain le
chéile.  Bhí an scríbhneoir ag moladh
seo mar bheart athmhuintearais! 

Anuas air sin, mhol an scríbhneoir
ligint don bhuíon agóidithe ó Bhéal
Feirste a teacht anuas agus a léirsiú a
dhéanamh gan cur isteach nó bac ar
bith.  Sin é an sórt cur chuige a mholfá
dá mba rud é go raibh tú ag iarraidh
smacht éigean a chuir ar phaiste chal-
lánach agus ní oireann sé i gceart don
chás seo. 

Ní mór a thuiscint nach bhfuil anseo
ach toradh ar chluiche fada atá á imirt
idir Sinn Féin ar lámh amháin agus a
gcomhghleacaithe sa ‘rialtas’ ó
Thuaidh, an DUP.  Bhí a fhios ag an dá
thaobh cad a tharlódh dá mbainfí an
brat ó dhíon Halla na Cathrach agus in
áit aon rud a dhéanamh chun dul i
ngleic leis an bpobal imeallaithe atá
anois ar na sráideanna, bheartaigh
siad carta an tseicteachais a imirt ar
aon nós. 

Lá éigean anois, beidh cainteanna
agus déanfar cnapshuim airgid a
thairiscint do cheannairí sa phobal
seo, deontas éigean ó chiste Eorpach
nó Westminster, agus tiocfaidh
deireadh leis an aighneas, amhail is ná
raibh sé riamh ann. Má bhíonn an t-

ádh linn, ní mharófar éinne idir an dhá
linn. 

Go dtí an chéad uair eile, an chéad
dreas eile i mhór chluiche an tseic-
teachais. 

Dá mbeadh aon meas ag an dhá
dhream ar na bratacha - Brat na
Breataine nó Brat na hÉireann - chin-
nteodh na páirtithe polaitiúla ar an
dhá thaobh nach mbeadh siad cean-

gailte le cuaillí mar a bheadh giobail i
rith an ama. Masla don bhrat é, mar
shampla, go bhfágfaí ar foluain é tar
éis dul i luí na gréine ach dein iarracht
é sin a rá le Cumann na Méirleach ar
Bhóthar Bhaile Andarsan nó Cumann
Thacadóirí na Rainséirí ar an Sandy
Row!

Mar a dúirt mé, is beag áit a fheic-
fidh tú an bratach trí dhath ar foluain ó
dheas agus beidh an t-ádh le Willie

agus a chairde má fhaigheann siad an
brat ar chuaille chun é a bhaint anuas
Dé Satharn.  

Tá fonn fiabhrach ar ár n-údaráis
turasóireachta, leithéidí Fáilte Ireland,
daoine a spreagadh le theacht ar saoire
sa tír seo i mbliana agus is dócha go
mbeidh siad ag féachaint ar an gceist
seo.  Is mór an trua, áfach, nach n-aith-
níonn Discover Ireland gur ann don
Ghaeilge agus go meallann an teanga
sin daoine le saoire a chaitheamh sa tír
seo. 

I bhféilire lándaite le cur síos ar go
leor imeachtaí a bheidh ag titim
amach mar chuid den ‘Gathering’ a
daileadh leis an Irish Times Dé
hAoine, ba bheag an Ghaeilge a bhí le
sonrú san fhoilseachán costasach úd
faoi bhrat ‘Discover Ireland” agus ‘The
Gathering’.  Discover Ireland, b’fhéidir;
Discover Irish, ar éigean é!

Má tá aon suim ag na heagrais
Ghaeilge i ndul chun cinn suntasach a
dhéanamh ar cheist na teanga, ba
cheart dúinn díriú ar na húdaráis
thurasóireachta le tabhairt orthu a
aithint gur ann don Ghaeilge agus go
bhfuil an teanga úsáideach chun
turasóirí a mhealladh chun saoire a
chaitheamh anseo. 

Is é an trua é go bhfuil níos mó airde
ar ghiobail ildaite - na bratacha nach
mbeathaíonn na bráithre - ná mar atá
ar ghnéithe dhearfach dár gcultúr, an
teanga. 

Nuair nár glacadh le coinníol-
lacha Ghaoth Dobhair, mhol
ionadaí as Baile na Móire go
n-eagrófaí an Choiste gan
iad:“Níl acu i nGaoth Dobhair
ach meon na Provisionals
agus ní sna Gaeltachtaí atá a
suim ach in power politics.”

Focail le 
Gaoth
Le 
Concubhar 
Ó Liatháin

An crosáidire dílseach, Willie Frazer

Is bocht an tuiscint atá ó
Dheas ar an gceist. In
eagarfhocal san ‘Irish Exam-
iner’ ar an Luan, moltar gur
cheart go mbeadh Brat na
Riochta Aontaithe agus an
Brat Trí Dhath ar foluain le
chéile.  Bhí an scríbhneoir ag
moladh seo mar bheart
athmhuintearais! 

An Spidéal, 

Eagarfhocal

Ardán: Is mar gheall ar mhothúcháin, ní
ciall, atá liobrálaithe i gcoinne gunnaí

Gach uair a tharlaíonn ion-
saí uafásach le gunnaí,
mar an ceann is déanaí i
scoil Sandy Hook Ele-
mentary in Connecticut,

tosaítear caint faoi chonas na gunnaí
go léir a bhaint den uile dhuine. Tá
Obama agus polaiteoirí go leor den
eite chlé sna Stáit ag fógairt go ndéan-
faidh siad dlithe nua in aghaidh gun-
naí. 

Bíonn daoine ag lorg réiteach sim-
plí, ungadh ar a gcoinsias, rud le
déanamh in éadan ruda nach
mbaineann le ciall ar bith. Le dea-
thoil, b’fhéidir, ach fós féin, is droch-
chúis sin. Dhéanfadh sé dochar agus
ní dhéanfadh sé aon mhaith.

Tá a lán daoine ann a cheapann
nach dtarlódh ionsaithe uafásacha
marfacha gan gunnaí. Is iomaí sam-
pla atá ann go dtarlódh, faraor. Mar
shampla, rinneadh ionsaí uafásach ar
scoil in Bath Michigan chomh fada
siar le 1927, le buamaí. Maraíodh 38
páiste, seisear daoine fásta, agus gor-
taíodh 58 duine eile. Agus cúpla bli-
ain ó shin, rinneadh sraith ionsaithe

sa tSín ar scoileanna, le sceana. 
Is rí-dheacair a mhíniú do dhaoine

nach Meiriceánaigh iad (agus do
mhórán Meiriceánach chomh maith),
cén fáth go gcreideann Meiriceánaigh
go bhfuil ceart againn ár ngunnaí a
choimeád.

Tuigtear cearta ar nós difriúil i
Meiriceá, go bunúsach. San Eoraip,
go minic, breathnaítear ar chearta
mar bhronntanais ón rialtas. Bíonn
gach ceart ag an rialtas ach amháin
iad a bhronnadh ar na saoránaigh.
Ach i Meiriceá, creidtear go bhfuil
cearta ag gach aon duine ón tús, agus
níl aon cheart ag an rialtas ach
amháin na cinn a ghéilleann dona
daoine dóibh. 

Cuireadh Bille na gCeart le bun-
reacht Mheiriceá chun na cearta is
bunúsaí a chinntiú, ar eagla na heagla
– agus is maith an rud gur dearnadh,
mar bhí an ceart acu siúd a cheap go
mbeadh an rialtas ag iarraidh na cear-
ta sin a shárú ar ball.

Thuig bunaitheoirí na tíre seo go
raibh sé tábhachtach go mbeadh
saoránaigh ábalta iad féin a chosaint -

ón rialtas féin, go háirithe, más gá.
Gnáthuirlis a bhí i ngunna ón tús, sna
Stáit. Agus ó shin chomh maith. Ní
raibh eagla orainn riamh roimh ghun-
naí.

Tá creideamh láidir, bunaithe ar
mhothúcháin, ag an eite chlé. Crei-
deann siad go bhfuil gunnaí go holc,
agus nach bhfuil aon chiall ag aon
duine nach gcreideann amhlaidh. 

Deirtear go bhfuil rud mar airm
ionsaitheacha ann atá an-difriúil ón
ngnátharm. Is ionann iad ach amháin
an dearcadh atá ag daoine ina leith.
Deirtear gur olc an rud é an gunna
leathuathoibríoch, ach tá a leithéid
ann ón 19ú haois, gan fadhb ar bith.
Agus síleann roinnt daoine nach
mbeadh gunnaí ann dá mbeadh siad
in aghaidh an dlí. Dar ndóigh, mar a
deir an mana, dá mbeadh gunnaí in
aghaidh an dlí, ní bheadh gunnaí ach
ag na coirpigh amháin. 

Is fiú an difear idir Texas agus Meic-
siceo a scrúdú. Tá gunnaí in aghaidh
an dlí i Meicsiceo, agus tá níos mó
gunnaí ná daoine in áiteanna mar El
Paso, Texas, atá ar an teorainn. Fós
féin, bíonn níos mó foréigin le gunnaí
i Meicsiceo ná in El Paso ná sna Stáit
Aontaithe ar fad. Tá gunnaí in
aghaidh an dlí i Chicago ach fós
maraíodh breis agus 500 duine le
gunnaí ansin in 2012. 

Tá timpeall 270,000,000 gunna ag
sibhialtaigh Mheiriceá, agus timpeall
ceithre mhilliún eile ag an arm agus
ag na póilíní. Fiú dá ndéanfadh cosc
ar ghunnaí aon mhaith, níorbh
fhéidir é a chur i bhfeidhm.

Seachas teacht salach ar an mbun-
reacht agus dochar a dhéanamh le
droch-dhlithe, tá dea-smaointe ann
chun rudaí dearfacha a dhéanamh.
Mar shampla, bheadh ár bpáistí ní ba
shláine dá mbeadh gardaí armtha sna
scoileanna nó in aice láimhe, mar a
bhíonn chun gach duine agus rud
luachmhar eile a choimeád slán. 

Ní bhíonn ach bualadh druma na
heite clé in éadain na ngunnaí á
thuairisciú ag an gcuid is mó de na
meáin chumarsáide, faraor.

De ghnáth, bíonn daoine níos
sláine má bhíonn daoine maithe le
gunnaí i láthair. Mar shampla, bhí sir-
riam ag an scoil Columbine a chur
moill ar na dúnmharfóirí ansin, agus
shábháil sé daoine. Ag an bpictiúr-
lann in Aurora, fógraíodh go raibh
‘zón gan gunnaí’ ann...

Ní féidir gach olc a chosc ach is
féidir troid ina aghaidh. Más mian le
duine a bheith ina dhúnmharfóir,

déanfaidh sé nó sí an beart ar chuma
éigin. Tá sé níos éasca dá leithéid
nuair a bhíonn an t-íospartach gan
arm, ar ndóigh. 

Tá fadhbanna níos bunúsaí ann ná
teacht ar ghunnaí, agus b'fhearrde
dúinn díriú orthu sin - cabhair do
dhaoine a bhfuil tinneas intinne
orthu, aithne ar ár gcomharsana,
meas ar an mbeatha, creideamh i
nDia...

Ach tá sé i bhfad níos éasca an
milleán a chur ar ghunnaí. Is mór an
trua sin. Faigheann creidimh na lio-
brálaithe an bua ar an bhfírinne arís
agus arís eile. Tá súil agam go bhfuil
meas ar bhunreacht Mheiriceá láidir
go leor chun seasamh in aghaidh an
ionsaí is déanaí seo.

Is as Stáit Aontaithe Mheiriceá é
Séamas Ó Neachtain. Bíonn sé ag
blagáil ar caomhach.blogspot.ie/,
‘Tuairimí agus fíricí nach mbíonn le
fáil aon áit eile as Gaeilge.’

Dearcadh ón deis,
Séamas Ó
Neachtain ar
ghunnaí agus
SAM

Willie Frazer agus a dhrong ar a
mbealach go Baile Átha Cliath 

TUIGTEAR dúinn go mbeidh an
‘gníomhaire cearta daonna’ agus an
dílseoir, Willie Frazer, ag agóidíocht i
mBaile Átha Cliath Dé Sathairn in éineacht
le dhá lód bus de Dhílseoirí taobh amuigh
de Theach Laighean ag éileamh go mbain-
fí anuas an Bratach Trí Dhath. 

Ní bheidh an brat ar foluain ar an lá mar
ní bhíonn sé ar foluain ach amháin nuair a
bhíonn an Dáil ina suí ach ní chuireann sé
sin isteach ná amach ar an Uasal Frazer.

Bhí Willie Frazer taobh thiar den ‘Love

Ulster Rally’ i mBaile Átha Cliath in 2006.
Mórshiúil a bhí ann a raibh toradh tubais-
teach air le go leor círéibeanna ar
shráideanna na Príomhchathrach –
easaontóirí Poblachtach a bhí taobh thiar
díobh sin, a deirtear. 

Ní féidir a rá gur smaoineamh maith í an
agóid seo Dé Sathairn agus bheadh sé de
cheart ag daoine na mianta atá ag Willie
Frazer a cheistiú.

Mar sin féin, tá gach ceart ag Willie Fraz-
er agus a lucht leanúna agóid shíochánta a

bheith acu i mBaile Átha Cliath agus ba
cheart do na húdaráis agus do na Gardaí
sin a éascú chomh fada agus is féidir. 

Ba chóir meas a bheith ag daoine ar
chearta daonna, ar shaoirse cainte agus ar
chead agóide. 

Má íonsaíonn dream ar bith an tUasal
Frazer, beidh an bua ag Willie Frazer mar is
ionann agus cinnte go bhfuil Willie Frazer
agus a leithéíd ag iarraidh trioblóide a
chothú ach tá bealach simplí chun dul i
ngleic leis – déan neamhaird air. 

Ar ndóigh, ní chuirfeadh an agóid sin ná
agóid ar bith eile isteach ná amach ar cé
chomh minic is a bhíonn Bratach na
Breataine ar foluain ar Halla na Cathrach i
mBéal Feirste. 

Mar a dúirt Jackie McDonald,
“Brigadier” de chuid an UDA, ní féidir leis
na hagóidí an bhratach a chur ar foluain
arís. 

Tá an cath sin caillte mar níl dóthain
Dílseoirí sa chathair chun an t-athrú sin a
vótáil tríd go daonlathach. 



Gaelscoil de
hÍde i mbun
feachtasaíochta
arís ar mhaithe
le foirgneamh
nua
Méabh Ní Thuathaláin 

TÁ an baol ann nach mbeidh
Gaelscoil de hÍde, Gaillimh, in ann
glacadh le hiarratais ó pháistí nua
bunscoile an bhliain seo chugainn
mar gheall ar an moill atá ar thógáil
an fhoirgnimh nua scoile. 

Cé go bhfuil Gaelscoil de hÍde, in
Órán Mór, Gaillimh, ar chlár tógála
na Roinne, d’fhogair an Roinn i mí
an Mhárta seo caite nach mbeidh tús
curtha leis an obair thógála go ceann
roinnt blianta eile, rud a chuirfidh
bac ar fhás na scoile.

Fuarthas cead pleanála don
suíomh i mí Dheireadh Fómhair
2011. Cé go  raibh bac ar thógáil ar
feadh tamaill mar gheall go raibh an
suíomh gafa sa phróiseas ceannaithe
is gearr go mbeidh sé réidh chun tús
a chur le tógáil na háite, dar le Mait Ó
Bradaigh, Príomhoide na scoile. 

“ Ní ceart go mbeadh orainn
fanacht go dtí 2015 ná go mbeadh
aon mhoill ar chúrsaí tógála. Tá
muid ag iarraidh go mbeidh tús
curtha leis a luaithe a bheas muid in
ann,” ar seisean. 

“Ní raibh orainn páistí a dhiúltiú
riamh ach tá muid tagtha chuig an
bpointe sin anois go mbeidh orainn,”
a dúirt sé.  

Tá líon na n-iarratas ag dul in airde
bliain i ndiaidh bliana ón am ár
bunaíodh an scoil in 1994. Faoi
láthair, tá 292 dalta ag freastal ar an
scoil agus 20 múinteoir ag obair inti,
agus iad ag feidhmiú as foirgneamh
sealadach atá gan ar áiseanna agus

spás. Tá 345 dalta cláraithe don bhli-
ain seo chugainn agus 385 do 2014. 

“Tá líon na bpáistí faoi cúig
bhliana d’aois i gceantar an Órán
Mhóir dúbáilte ón daonáireamh
deiridh. Ní amháin sin, ach tá lim-
istéar scoilcheantair leathan ag
Gaelscoil de hÍde agus ciallaíonn sin
go bhfuil éileamh ollmhór ar áitean-
na,” a dúirt Ó Bradaigh. 

Beidh cruinniú á reáchtáil ag lucht
bainistíochta na scoile amárach le

dul i ngleic leis an mbagairt go mbei-
dh ar an nGaelscoil iarratais a
dhiúltú. Chuir 75 páistí óga isteach
ar áiteanna don bhliain acadúil seo
chugainn agus má ghlacann an scoil
leis na hiarratais déanfaidh siad
rialacha na Roinne a shárú ó thaobh
spáis agus sabháilteachta de. 

Faoi láthair tá an scoil ag íoc cíosa
€200,000 sa bhliain ar an
bhfoirgneamh ina bhfuil siad agus ar
an láthair thógála. Cé go n-íoctar

formhór an chostais sin ar ais leis an
scoil is cailliúint ollmhór é don stát.  

Tá pobail na scoile ag lorg
tacaíochta ó ionadaithe tofa agus ó
thuismitheoirí le bheith i láthair ag
an gcruinniú ag a 8.30i.n. san oíche
amárach. Tá sé beartaithe ag lucht
bainistíochta na scoile feachtas a
reáchtáil chun go dtabharfar tús áite
do thógáil an fhoirgnimh úir ar chlár
na Roinne agus go gcuirfear tús leis
an tógáil a luaithe agus is féidir.  

Bradáin agus
feamainn in
éineacht –
leigheas ar
chonspóidí 
truaillithe?
Máirtín Ó Catháin 

D’FHÉADFADH meascán
feilméireachta mara an fuílleach a
bhíonn istigh faoi chliabháin bradán
a ghlanadh – agus borradh a chur
faoi fhás sliogéisc agus feamainne.  

Sin ceann de na bealaí atá faoi
chaibidil ag eolaithe le maolú a
dhéanamh ar an imní  faoi thruailliú. 

D’fhéadfadh a leithéid de
mheascán feilméireachta mara a
bheith ina bhuntáiste i gceantracha
Gaeltachta agus tuigtear go bhfuil
roinnt staidéir déanta ar cheana féin
ar an gcósta thiar. 

Tá cineálach difriúla den
mheascán seo ag oibriú i roinnt
tiortha cheana agus tuairiscítear go
bhfuil torthaí maithe dá bharr.  

ITMA an teideal atá ag eolaithe i
dtionscail na feilméireachta mara ar
an gcóras seo – ‘Integrated Multi-
tropic Aquaculture’.   

Is é an bunphrionsabail atá leis an
gcóras feilméireachta mara seo ná go
mbeadh cuid den ábhar – ar nós sli-
ogéisc áiríthe agus feamainn – in ann
brí agus beatha a fháil as an bhfuíl-
leach beatha a thagann as cliabháin

Fahey ag coinneáil ciúin faoi theacht ar ais 
- ach deimhniú go mbeidh sé ag cruinnithe FF 

Máirtín Ó Catháin 

NÍL Frank Fahey sásta tada eile a rá
faoin scéal nach bhfuil sé curtha as
an áirimh aige go dtiocfadh sé ar ais
sa bpolaitíocht i nGaillimh Thiar.
“Níl tada ráite agam le gairid nár
dhúirt mé le ‘Gaelscéal’ tamall ó
shin,” a dúirt Frank Fahey linn an
tseachtain seo.  “Ní fiú agus go bhfuil
mé ag smaoineamh ar thoghcháin
anois”. 

Mar fhreagra ar cheist ó
‘Ghaelscéal” anuraidh, dúirt Fahey
nach raibh tada le rá aige nuair a
fiafraíodh dó an mbeadh aon fhonn
ar bualadh faoi thoghchán aríst do
pháirtí Fhianna Fáil.  Chaill Frank
Fahey a shuíochán in Olltoghchán
2011 tráth a raibh go leor de Theach-
taí Dála Fhianna Fáil á gcur le fána.
Dúisíodh an cheist faoina bhfuil ar

intinn ag Frank Fahey sna meáin
aríst le seachtain anuas.  “Is é an frea-
gra céanna a thug mé an iarraidh seo

agus a thug mé daoibhse scaitheamh
maith ó shin, ” a dúirt Frank Fahey,
“agus sin nach raibh tada le rá agam
faoin ábhar”. 

Ach dheimhnigh Frank Fahey do
‘Ghaelscéal’ go mbeidh sé ag freastal
ar chruinnithe cumainn i gcathair na
Gaillimhe agus i gConamara sna
míonna amach romhainn.  “Beidh
mé á dhéanamh sin mar ghnáthbhall
deo pháirtí Fhianna Fáil,” a dúirt
Frank Fahey.  “Tá mé ag iarraidh
cabhrú le hathbheochan agus le
neartú Fhianna Fáil”. 

Dúirt Frank Fahey go raibh sé ag
tabhairt lámh chúnta ar bhealach ar
bith a d’fhéadfadh ina thoghcheantar
féin agus go náisiúnta le Fianna Fáil a
chur ar ais ar bhun níos láidre.
Bhuach Frank Fahey cás mór
clúmhillte le gairid a bhain leis an
scéim “Lost at Sea” agus tá roinnt

daoine den bharúil go bhfuil a stádas
polaitiúil agus pearsanta neartaithe
go mór dá bharr sin.

Ach dúirt foinsí sinsearacha i bhFi-
anna Fáil i nGaillimh Thiar – nach
raibh sásta go luafaí a gcuid ainm-
neacha – gur dóigh go mbeadh
malairt tuairimí ann faoi Frank
Fahey a thabhairt ar ais san
iomaíocht.  “Fear é a bhfuil cuimse
taithí aige ar an bpolaitíocht go hái-
tiúil agus go leibhéal Aire Rialtais,” a
dúirt foinse amháin “agus sin rud an-
luachmhar.  Ar an taobh eile, bheadh
daoine ann a déarfadh go raibh a
gcion déanta agus an rása rite ag cuid
mhór de lucht Fhianna Fáil a chaill
suíocháin in 2011; bheadh tuairim
ann go dteastódh daoine nua.  Ach ar
nós foirne peile agus iomána, teast-
aíonn an taithí agus teastaíonn an
óige”. 

Ar a bhealach arís? - Frank Fahey 
[PIC : GRAHAM HUGHES / PHOTOCALL IRELAND]

Gaelscoil de hÍde in Órán Mór.



Baile Átha Cliath
Páirc Imeartha
Stardust dóite
Scott De Buitléir

IN imeacht atá íoróineach agus
uafásach ag an am céanna, dódh
páirc imeartha atá suite i bPáirc
Chuimhneacháin Stardust sa Chúlóg i
dtuaisceart Bhaile Átha Cliath roimh
an Nollaig. 

Tógadh agus osclaíodh an pháirc
chuimhneacháin in 1993 in ómós don
ochtar agus dá fhichead a fuair bás
mar gheall ar thine sa chlub oíche
Stardust in Ard Aidhin i mí Feabhra
1981. Gortaíodh os cionn dhá chéad
duine eile chomh maith, toisc go
raibh na doirse éalaithe faoi ghlas ag
bainistíocht an chlub.

“Sílim go bhfuil sé thar a bheith
ainniseach go ndearna duine éigin é
seo ar an bpáirc imeartha,” arsa
Antoinette Keegan, urlabhraí an
ghrúpa Stardust Victims' Committee,
“go háirithe nuair atá siombalachas
na páirce seo ar mhuintir na háite.”

“D'oibrigh mo mháthair agus gaol-
ta eile na marbh go fíorchrua ar son
áite a thabharfadh ómós do leithéid
mo bheirt dheirfiúr. Tá [an pháirc]
ann le cur i gcuimhne do dhaoine cé
chomh huafásach agus a bhí an tine
sin ar ár saoil sa cheantar seo.”

“Déarfainn go bhfuil sé dochreidte
nach mbeadh stair na páirce ar eolas
ag an té a rinne an t-ionsaí seo,” arsa
Keegan. “Thugainn mo garpháiste
chun na páirce sin le súgradh, ach ní
féidir liom a thuilleadh. Cén maitheas
atá déanta?”

Fuair deirfiúracha Antoinette,
Mary agus Martina, bás sa tine ar an
oíche thragóideach úd a tharla bea-
gnach 31 bliain ó shin, agus bhí sí
eolach go raibh an comóradh bliana
níos lú ná cúig seachtainí romhainn.

Bhí an comhairleoir áitiúil, Larry
O'Toole as Sinn Féin, ar aon intinn le
Keegan, a cháin an ionsaí go géar
agus é ag labhairt leis na meáin.

“Tá sé íoróineach gur dearnadh
ionsaí ar an áis seo ag an am speisialta
den mbliain, nuair ba chóir do pháistí
taitneamh a bhaint as an bpáirc
imeartha. Ach is amaideach é tine a
chur faoi pháirc imeartha a tógadh ar
son na marbh a chaill a mbeatha i
dtubaiste thine an Stardust.” D'fhó-

gair an Comhairleoir O'Toole go
labhródh sé faoin eachtra leis na Gar-
daí áitiúla agus le Comhairle
Cathrach Bhaile Átha Cliath araon.
Chinntigh an Comhairle leis na meáin
go raibh fios curtha ar na Gardaí faoin
méid a tharla.

Tá an pháirc dúnta faoi láthair, fad
atá na húdaráis a dhéanamh amach
cén damáiste atá déanta uirthi.

Longfort
Ionad Barr
Feabhais CLG
do Longfort
Colm Ó Broin

TÁTHAR ag súil go mbeidh an chéad
chuid d’Ionad Barr Feabhais CLG i
Longfort críochnaithe roimh
dheireadh na bliana.

Tugadh cead pleanála do Bhord an
Chontae chun an togra a thosú an
mhí seo caite. Rinne an Bord iarratas
pleanála in 2010 ach cuireadh moill ar
an togra nuair a chuir roinnt
áitritheoirí in éadan an Ionaid.

Dúirt Rúnaí an Chontae, Peter
O’Kelly, le Gaelscéal go raibh siad ag
súil go bhfógrófar tairiscintí tógála
don chéad chuid den togra gan
mhoill.  Beidh an t-ionad lonnaithe ar
bhruach an Chanáil Ríoga ar an
mbóthar idir baile Longfoirt agus
Caonach, thart ar seacht gciliméadar
ó Pháirc an Phiarsaigh.

Luadh costas €3 milliún leis an
togra nuair a moladh é i dtosach báire
ach measann O’Kelly go gcosnóidh sé
níos lú ná sin.

Tiocfaidh roinnt den mhaoiniú ón
gCumann Lúthchleas Gael agus ó
Chomhairle Laighean ach íocfaidh
Bord Longfoirt as an gcuid is mó den
chostas, de réir an rúnaí.

“Tá smacht maith againn ar chúr-
saí airgeadais agus tá roinnt airgid
sábháilte againn le blianta beaga
anuas,” ar seisean.

Beidh trí pháirc traenála uile-aim-
sire le tuilsoilse san ionad mar aon le
clubtheach. Bhí sé i gceist ag an
mBord clubtheach dhá urlár 1,800
meadar cearnacha thógáil ach lagh-
daíodh é seo go dtí foirgneamh 1.5
urlár 1,392 meadar cearnach tar éis
gearán ó áitritheoirí.

Beidh sé sheomra feistis san ionad
mar aon le spórtlann, oifigí, seomra
fisiteiripe, seomraí cruinnithe agus
seomra meáchain.

Chuir an Bord Pleanála 17 gcoin-
níoll leis an gceadúnas a bhronn siad
ar an ionad ar an 21 Nollaig. Ina
measc tá coinníoll go múchfar na
soilse toile ag 10.00i.n. istoíche agus
go n-ísleofar na heangacha taobh
thiar de na cúil ionas nach gcuirfidh
siad isteach ar radharcanna ón
gCanáil Ríoga.

Dúirt O’Kelly nach raibh na coin-
níollacha dosháraithe.

Tá sé ag súil go mbeidh an t-ionad
críochaithe in 2015, nó 2016 ar a
dhéanaí. Beidh sé in úsáid ag scuaid
fhorbartha an chontae.

“D’éirigh le foireann an chontae
dul ó Roinn 4 go Roinn 2 sa tSraith
Náisiúnta le dhá bhliain anuas agus
bhí roinnt daoine ag ceistiú an raibh

COISTE GAIRMOIDEACHAIS 
CHONTAE NA GAILLIMHE

Tá Coiste Gairmoideachais Chonate na Gaillimhe faoi chonradh le cúrsaí a chur ar fáil faoi Chiste
Oideachais agus Oiliúna an Mhargaidh Shaothair (Labour Market Education & Training
Fund/LMETF). Fáilteoidh an Coiste roimh iarratais ó dhaoine atá cáilithe go cuí ar na poist seo a
leanas, a mbeidh coinne leo go luath in 2013:

COMHORDAITHEOIR CLÁR
Beidh cáilíocht ábhartha Gnó/Teicneolaíocht Faisnéise (IT) ag an té a cheapfar, mar aon le
taithí teagaisc roimhe seo agus eolas faoi FETAC. Beidh inniúlacht oibre sa teanga Ghaeilge
inmhianaithe.

POIST DO THEAGASCÓIRÍ: 
Fáilteofar roimh iarratais freisin ar phoist sna speisialachais seo a leanas:

Cúram Sláinte - Cúram Leanaí – Gnó – Turasóireacht - Óstánaíocht & Lónadóireacht - Meicnic
Na Meáin Dhigiteacha/Teicneolaíocht Faisnéise & Cumarsáide – Talmhaíocht – Matamaitic

Go hidéalach, b’fhearr go mbeadh taithí teagaisc roimhe seo ag iarrthóirí, agus eolas ar FETAC.

Tá tuilleadh sonraí agus foirmeacha iarratais ar fáil ó www.countygalwayvec.com

Seosamh Mac Donncha,
Príomhoifigeach Feidhmiúcháin. 

Fáiltíonn an Coiste roimh chomhfhreagras i nGaeilge nó i mBéarla.
Tairgeann an Coiste raon seirbhísí trí Ghaeilge ach iad a iarraidh.

éisc.   De réir taighde a rinne saineo-
laithe beagán blianta ó shin, bhí 35kg
nítrigine agus 7kg fosfair ag éalú
isteach sa timpeallacht in aghaidh
chuile thona de bhradáin feilme a
bhí á tháirgiú.  Bhí seo amhlaidh mar
thoradh ar bheatha a sceith amach
agus fuílleach eile.  

Fuarthas amach i dtrialacha go
raibh feamainn a chuirfí ag fás in
aice na gcliabhán in ann an chuid is
mo den ábhar sin a dhiúl isteach
agus go raibh sliogéisc áiríthe in ann

leas a bhaint as an mbeatha.  Dá
bharr seo bhí toradh maith ar an síol
feamainn agus ar na sliogéisc bheaga
a cuireadh amach agus bhí an tim-
peallacht farraige glanta go maith. 

Tá meascáin éagsúla feilméireach-
ta mara á ndéanamh in Iosrael, i
gCeanada, sa tSile agus i dtiortha
eile.  Rinneadh trialacha ar
mheascán bradán agus fás fea-
mainne ar shuíomh amháin ar chós-
ta thiar na hAlban agus tuairiscítear
go raibh na heolaithe sásta go raibh

toradh maith air.    
Tuigtear go mbeidh cuntas ar fáil

níos deireanaí i mbliana ar thriail atá
déanta ar chósta thiar na hÉireann. 

Tá iarraidh eile tugtha faoin
bhfeilméireacht bradán ar chósta
thiar Chonamara agus Údarás na
Gaeltachta ag tacú go láidir leis.  Níl
aon phleananna ansin fós le dhul i
mbun meascán feilméireachta; tá sé
róluath a dúirt foinsí ansin mar go
bhfuil go leor eile le láimhsiú agus an
tionscail dá thosú. 

Imreoirí na Bliana CLG, An Cheathrú Rua 2012: Wayne Ó Fatharta (Mionúir), Ciarán Mac Donnacha (Sóisear A), Maria
Ní Ghairbhín (Peil na mBan), Iarfhlaith Ó Conchubhair (Faoi 21), John Enda Ó Flatharta (Sinsir), Pat Lydon (Sóisear C).

gá leis an ionad seo in aon chor dá
bharr,” arsa O’Kelly. “An bhuntáiste a
bheas leis ná go mbeidh áis bhuan
ann do na scuaid fhorbartha ar fad,
ón bhfoireann Faoi-14 go dtí an
fhoireann sinsir. 

“Go dtí seo, bhí orainn páirceanna
a aimsiú anseo is ansiúd chun
traenáil a dhéanamh leis na scuaid.
Beidh áis dar gcuid féin againn
amach anseo agus ní bheidh muid ag
brath ar na clubanna, atá tar éis go
leor infheistíochta a dhéanamh ina
gcuid áiseanna féin.”

Loch Garmáin 
Comhbhrón 
le húinéirí bus a
dódh i mBéal
Feirste
Colm Ó Broin 

TÁ teagmháil déanta ag eagraíochtaí
agus daoine aonair ón Tuaisceart le
húinéirí busanna a ionsaíodh i mBéal
Feirste.

Bhris ciréibeoirí fuinneogaí i mbus
de chuid Fleetline Coaches agus rin-
neadh iarracht é a chur trí thine Dé
Luain, 17 Nollaig. Chuir na póilíní an
ruaig orthu sular scrios siad an fhei-
thicil go hiomlán.

Tharla an eachtra lasmuigh
d’Óstán Days Inn, atá gar don chean-
tar dílseachta Sandy Row, le linn léir-
sithe faoi chinneadh Chomhairle
Cathrach Bhéal Feirste an méid
laethanta a bhíonn Brat na Breataine
ar foluain a laghdú.

“Chuaigh an méid daoine a bhí i
dteagmháil linn i bhfeidhm orainn,”
arsa John Kehoe, príomhfhei-
dhmeannach Fleetline.

“Chuir Cumann Trádálaithe Bhéal
Feirste Thiar glaoch orainn agus chuir
siad litir chugainn chomh maith ag
moladh dúinn gan ligean don eachtra
agus don mhéid a bhí ar bun ag mion-
lach drogall a chur orainn dul ó
Tthuaidh in athuair.

“Bhí an Federation of Passenger
Transport i dteagmháil linn chomh
maith le rá go bhféadfadh siad
comhairle a thabhairt dúinn má tha-
gann muid ar ais, comhairle maidir le
háiteanna le páirceáil agus a leithead.

“Mar aon leis sin, fuair muid rphost
ó fhear i mBéal Feirste a dúirt go dta-

gann sé go Loch Garman go minic
agus go gcuirtear fáilte mhór roimhe i
gcónaí agus go raibh náire air faoin
méid a tharla don bhus.”

Fuair Comhar Creidmheasa Loch
Garman an bus ar chíos ó Fleetline le
freastal ar ócáid bronnta do 14
dhuine ón gcumann áitiúil a bhí ar
siúl in Ollscoil Uladh.

Deir Kehoe go gcuireann sé 6-7 bus
ar fáil in aghaidh na bliana le turais
chuig Ionad Titanic agus áiseanna
cuairteoireachta eile sa Tuaisceart a
dhéanamh.

“Bheadh drogall orainn bus a chur
ó Thuaidh faoi láthair,” ar seisean,
“go dtí go socraíonn rudaí, cibé scéal
é. Níl a fhios againn an gclúdóidh an
t-árachas an damáiste a rinneadh; tá
muid ag feitheamh ar thuairisc ina

leith sula ndéanfaidh muid iarratas.
An rud is tábhachtaí ná nár gortaíodh
aon duine le linn na heachtra,” ar
seisean.

Ceatharlach
‘Tobar an
Cheantair’ ar
Kclr96fm
BEIDH an clár ‘Tobar an Cheantair’ ar
ais ar an aer inniu (9 Eanáir) ar an
stáisiún raidió áitiúil, Kclr96FM. Clár
uair an chloig atá ann a chuirtear i
láthair trí Ghaeilge ó 7.00-8.00i.n.

beo ón stiúideo i gCeatharlach. 
Is tionscnamh de chuid Ghlór

Cheatharlach é ‘Tobar an Cheantair’
chun an Ghaeilge a chur chun cinn i
measc an phobail.

Díríonn an clár ar scéalta nuachta
agus fógraí  na seachtaine chomh
maith le heolas, tuairiscí agus agal-
laimh faoi imeachtaí Gaeilge agus
ócáidí cultúrtha. Déantar cur síos ar
na scéalta is suimiúla as na nuachtáin
áitiúla agus náisiúnta chomh maith.

Castar ceol traidisiúnta agus
amhráin as Gaeilge ar an gclár agus
uaireanta bíonn ceoltóirí beo sa
stiúideo.  Is féidir éisteacht le ‘Tobar
an Cheantair’ ar an idirlíon ag
www.kclr96fm.com agus bíonn pod-
chraoladh ar fáil níos déanaí.Loch
GarmanScéala Báis: Maedhbh Ní

Chonmhídhe-Piskorska
BHÍ Maedhbh Ní Chonmhídhe-
Piskorska, a fuair bás in aois a 83
bliain, ina ceannródaí in Éirinn
maidir le húsáid na teilifíse mar
ghléas oideachais.

Chaith sí beagnach 40 bliain ag
obair sa chraoltóireacht. Thosaigh
sí le Raidió Éireann sula raibh aon
tseirbhís teilifíse sa stát. 

I ndiaidh di seal a chaitheamh
mar cheannaire ar chláracha do
pháistí, chuaigh sí i gceannas ar
chláracha oideachais agus sa phost
sin di, bhunaigh sí Raidió agus
Teilifís Scoile.

Bean léannta ab ea í, a sheas
riamh ar son na cosmhuintire. Bhí
sí i gcónaí ag iarraidh na cláracha a
dhíriú ar an ngnáthdhuine agus
rinne sí scaifte iontach cumasach
daoine, go raibh fuinneamh iontu,
a earcú.  Rugadh Maedhbh i
mBaile Íomhair, Co na Mí. Soir ón
mbaile, bhí machairí méithe na Mí
agus soir agus ó thuaidh, bhí
dúiche níos fiáine agus níos Gaelaí

ina raibh iarsmaí na Gaeilge le
cluinstin go soiléir trí chaint na
ndaoine.

Tógadh le Gaeilge. Múinteoirí
scoile ab ea a tuismitheoirí, agus
seandálaí ab ea a máthair, Máiréad,
chomh maith, bean a raibh aithne
aici ar an fhile Francis Ledwidge. 

Rinne Maedhbh céim i gColáiste
na hOllscoile, Baile Átha Cliath
(UCD) agus ansin bhain sí céim
máistreachta amach sa Fhraincis. 

Thosaigh sí ag obair i gCoimisiún
na Logainmneacha ar an lá céanna
leis an gcraoltóir cáiliúil Ciarán
Mac Mathúna. D’aistrigh sí go dtí
Raidió Éireann ina dhiaidh, ar aon
dul le Ciarán.

Agus í ar scor, níor lig sí a cuid
maidí le sruth. D’fhoilsigh sí dhá
leabhar agus b’ábhar a bhailigh a
máthair na blianta roimhe sin
ceann amháin acu. Maireann a fear
céile, Ryszard; a mac, Stefan; a
beirt gharpháistí; beirt deirfiúr
agus triúr dearthár.  

Lá an Dreoilín i gCeatharlach. Rinneadh athbheochan ar thraidisiún an Dreoilín i mBaile Cheatharlach roinnt blianta
ó shin agus tá sé ag dul ó neart go neart ó shin de réir Ghlór Cheatharlach. Eagraíonn an grúpa Gaeilge an imeacht i
gcomhar le rinceoirí seite na Dolmaine. Socraíodh gan airgead a bhailiú i mbliana ach thug na ceoltóirí, rinceoirí agus
amhránaithe cuairt ar Ospidéal an Chroí Naofa. Leanadh leis an gceiliúradh ag Céilí Mór na Nollag a bhí ar siúl i gClub
CLG Chnoc Arda áit a raibh damhsa go maidin le ceol ó bhanna céilí Bhrian Ború.

Baile Átha Cliath

Amhras ar an gComhairle faoi ionad capall
Colm Ó Broin 

TÁ amhras caite ag Comhairle Contae
Bhaile Átha Cliath Theas faoi mholtaí
chun ionad capall a thógáil i gCluain
Dolcáin.

Rinne grúpa nuabhunaithe, Togra
Capall Chluain Dolcáin, moladh don
Chomhairle le déanaí go n-osclófaí
ionad sa bhruachbhaile.

Bhuail an Chomhairle leis an ngrúpa
agus leis an Irish Horse Welfare Trust
maidir leis an tionscnamh le déanaí.

“Tugann muid tacaíocht ghinearál-
ta don smaoineamh, d’iarr muid ar na
grúpaí an smaoineodh a fhorbairt agus
a theacht ar ais chuig an gComhairle
lena phlé arís,” arsa urlabhraí ón
gComhairle.

“Tá eolas faighte ag na grúpaí,
áfach, nach bhfuil aon talamh ag an
gComhairle a d’fhéadfaí a úsáid ar an
mbealach sin sa cheantar agus nach
bhfuil aon mhaoiniú ag an gComhair-
le le tabhairt don tionscadal.”

Tá dhá láthair molta ag an Togra don

ionad, ceann ar 66 acra in aice le Páirc
Chorcaí agus ceann ar 100 acra in aice
leis an gCanáil Mhór.

Is le NAMA an suíomh in aice na
Canálach ach is leis an gComhairle an
suíomh eile.  Dar leis an Togra níl siad
ag lorg airgid ón gComhairle don
ionad.

“Tuigeann muid go bhfuil an
Chomhairle gann ar airgead,” arsa

Derek Denton ón ngrúpa. “An rud atá
muid ag lorg uathu ná léas ar an
talamh in aice le Páirc Chorcaí, beidh
muid ag bailiú airgid muid féin agus tá
an Irish Horse Welfare Trust ag cabhrú
linn deontas a lorg ón Roinn
Talamhaíochta.”

“Bhuail muid leis an gComhairle
agus dúirt duine de na hoifigigh go
raibh luach na gcéadta milliún ar an

talamh in aice le Páirc Chorcaí, ach ní
fiú pingin rua é mura bhfuil duine
sásta airgead a íoc chun tithe agus
araile a thógáil air agus níl aon
chosúlacht ann go dtarlóidh sé sin go
luath.”

Tá plean á fhorbairt ag an ngrúpa i
láthair na huaire i gcomhar leis an ion-
taobhas agus le Cumann Bhaile Átha
Cliath um Fhóirithint ar Ainmhithe.
Tá sé i gceist go reachtófaí an t-ionad
bunaithe ar eiseamláir na stáblaí a for-
braíodh i nDún Sinche i bhFionnghlas.

“Tá daoine ann den tuairim nár
cheart go mbeadh capaill i gceantracha
uirbeacha ar chor ar bith ach tá go leor
eile nach bhfuil den tuairim sin,” arsa
Denton.

“Tá capaill le fáil i gceantracha uir-
beacha in Éirinn leis na céadta bliain
agus ní féidir leis an gComhairle fáil
réidh leis an gcultúr sin.”

“Ba mhaith linn leas na gcapall agus
leas na ndaoine óg a chur chun cinn
agus cabhróidh an togra seo go mór
leis an aidhm sin,” ar seisean.

Fear ar chapall iarainn agus a chapall féin ag rith ina dhiaidh i mBaile
Átha Cliath. [PIC : MARK STEDMAN/PHOTOCALL IRELAND]



Scéalta Chorca 
Dhuibhne 
Breandán Mac Gearailt 

Nollaig na
mBan
BHÍ Nollaig na mBan á ceiliúradh ar
dhá oíche éagsúla i mbliana. Bhí go
leor amuigh ag ceiliúradh oíche Dé
Sathairn ach d’fhan cuid eile leis an
‘Oíche Cheart’, oíche an 6ú lá.
Bhuaileas le cúpla bean óg a
d’fhreastail ar an dá oíche. Dar le go
leor ban, chuadar amach ar an
Satharn mar d’fheádfadh go mbeadh
tuirse  orthu agus iad ag dul i dtreo
na hoibre ar an Luan, rud a bheadh
amhlaidh i gcás roinnt mhaith acu
siúd a théann amach, ach is ar an
nDomhnach a chuaigh formhór an
mhuintir seo againne amach. 

Oíche mhór
Tigh Bhric 
BHÍ oíche mhór amhránaíochta Tigh
Bhric ar an Riasc ar an gCéadaoin seo
caite, an 2úh lá, eagraithe ag Máire
Ní Chinnéide ó Bhaile Dháith. 

Bhí duaiseanna ann ach ní hé an
gnáthchóras duaiseanna a bhí i
gceist. Cuireadh ainm gach aon
duine a chas amhrán isteach i hata
agus tarraingíodh amach ainm-
neacha agus bhí rogha na nduais acu
siúd de réir mar a tháinig a n-ainm as
an hata. 

Mheas gach éinne gur an-
smaoineamh é agus baineadh ard-
shásamh as. Rud amháin, ba léir ná
raibh aon leisce ar scata acu siúd a
bhí i láthair amhrán a chasadh. 

Bhí amhránaithe a chas scata
amhrán. 

Bhí amhránaithe ó Chúil Aodha
ann agus ina measc bhí fear óg ón
nGearmáin atá tar éis Gaolainn a
fhoghlaim. 

Chas sé amhrán, ach dúirt ná raibh
sé maith go leor fós le hamhrán a
chasadh as Gaolainn ach murar
mhiste le daoine é go gcasfadh sé
amhrán as Gearmánais. 

Bhí Nóirín Ní Dhálaigh ann ó Thrá
Lí/Cúil Aodha agus comhluadar agus
bhí gasra ann ó ‘Thuaisceart Chona-

mara’. Chas cailín óg rí-cheolmhar
ón gCoill Mhór scata amhrán agus is
í a bhí deas air. 

Seo cuid de na daoine eile a chas
amhráin: Ben Ó Loinsigh, Máire Uí
Shíthigh, Máire Ní Chinnéide, B E
Mac Gearailt, Páidí ‘Mhárthain’ Mac
Gearailt, Pádraigín de Brún, Tór Uí
Chinnéide, Irial Ó Murchú, Ciara Ní
Fhloinn, Simon Ó Faoláin. I
ndeireadh na hóiche ardaíodh gáir
mhór mholta do Mháire Ní Chin-
néide as ócáid chomh taitneamhach
cleachtúil a eagrú. 

Cúrsaí
Feirmeoireachta
TÁ an bhliain nua tar éis an ceantar
seo a bhualadh le síorbhaisteach nó
ceo mhúchta ó thosach na bliana. Ní
raibh buntáiste na gréine ná cúpla lá
tirim ag ciumhais an Atlantaigh, is
baolach. 

In ainneoin san féin, tá praghas

stoic níos daoire agus tá cuid acu
siúd a mheasann go bhféadfadh siad
a bheith gearr ar fhoráiste ar a
ndícheall ag díol beithíoch a bhfuil
siad tar éis a bheith ag teannadh
mine leo. 

Gan amhras, tá thart ar €340 an
tonna ar mhin faoi láthair. 

Buntáiste bheag amháin atá ag
feirmeoirí an Nollaig seo, ná go dtí
seo go bhfuil an teocht i bhfad níos
airde ná mar is ghnáth an t-am seo
bliana. Ach beidh sé rí-dheacair ar
scata feirmeoirí an samhradh seo
chugainn a bhaint amach agus
brabús déanta acu. 

Tá an baol ann go scriosfar cuid
acu. Is beag a d’fhéadfadh aon
bhrabús a dhéanamh seachas lucht
déiríochta agus beidh sé crua acu
san féin de thoradh na mbar-
rchostas. 

Beidh sé an-dian  orthu siúd go
mbeidh uain luatha acu agus
deirtear go bhfuil galar an phucháin
ar cos in airde de thoradh an uisce go
léir. 

“Caithfidh feabhas a theacht air

uair éigin go luath,” arsa Dónal Ó Bric
ó na Gorta Dubha, “agus nuair a
thiocfaidh déanfar dearmad ar
fhormhór don olagón agus de na
scéalta uafáis atá ag baint na gcos
dúinn le beagnach bliain.” Tá suil ag
an saol mór. 

Caint ar an
mBuiséid 
FAID is atá daoine ag caint ag cosaint
agus ag tromaíocht ar chúrsaí
‘Buiséid’, duirt fear óg an lá cheana,
Breandán Ó Conaill, tréadlia sa
Daingean, na raibh bun ná barr le
liúntas leanaí a bheith ar fáil do
dhaoine go raibh teacht isteach
maith acu, é féin san áireamh, dar
leis. “Is ceart teora ioncaim a chur
leis,” ar sé, “agus réiteodh sé sin an
fhadhb sin agus ní gá a bheith ag
méiseáil leis in am seo an ghátair.” 

Tá daoine eile don tuairim go
bhfuil lucht an airgid ag tabhairt na

gcos leo agus an bun meánaicmeach
á ngreadadh coitianta. 

“Sin mar atá,” arsa seanfhondúir
Fianna Fáileach ón mBuailtín.
Mheasfá go bhfuil cuid acu seo atá i
gcumhacht i bpóca lucht an rach-
mais agus nach áil leo a theacht
salach  orthu, go mór mhór ardstát-
seirbhísigh agus lucht mór gnó. 

“Cinnte,” arsa Tomás, “níl an
bhróg ag luí ar lucht an airgid mar
atá ar lucht íseal ioncaim.” Dar leis
go mba dearmad mór é scor na
mBord Sláinte, truflais a dhein Fian-
na Fáil agus beart suarach ab ea an
íde a tugadh do Bhord Údarás na
Gaeltachta trí vóta a bhaint do
phobal na Gaeltachta. 

“Tá bréaga á n-insint sa Dáil agus
na geallúintí gan aon rúnaí Aire a
bheith ag tuilleamh os chionn
€100,00 sa bhliain, caite i dtraipisí,”
ar sé. 

“Ní háil liom caid pholaitíochta a
dhéanamh den ábhar,” arsa an Cru-
alaíoch, “ach tá caighdeáin agus
caighdeáin ann, agus tá an baol go
bhfuil, i ngan fhios den saol, an

MUMHAIN
NUACHT

Seoltar scéalta chuig:
nuacht@gaelsceal.ie

Coláiste Íosagáin ar díol – arís! 
Concubhar Ó Liatháin   

NÍ den chéad uair, ach tá Coláiste
Íosagáin, scoil chónaithe trath dá
raibh agus an láthair ar a raibh sé
beartaithe Ionad Náisiúnta
Oideachais don Ghaeilge a thogáil, ar
díol. 

Tá an gníomhaire GVA, Dónal Ó
Buachalla, ag feidhmiú ar son
Údarás na Gaeltachta, úinéirí an
Choláiste agus na tailte a ghabhann
leis an bhfoirgneamh a tógadh sna
1940í.

Stair fhada chasta atá ag an
bhfoirgneamh seo ar fhreastal go
leor Gaeil aitheanta air, daoine mar
Mhícheál Ó Muircheartaigh agus
Seán Mac Thaidhg, iarUachtarán
Chumann Lúthchleas Gael, agus an
Aire Stáit Gaeltachta, Donnchadh
Mac Fhionnghaile. 

I mí an Mhárta 1999, d’iompaigh
Aire Oideachais na linne, Michael
Wood, an fód ar an láthair d’Ionad
Náisiúnta don Oideachas Gaeltachta
agus don Ghaelscolaíocht.  Bhí
infheistíocht de EIR£1.5m nó €2m in
airgead na linne seo luaite leis an
tionscnamh.   

Níor tharla tada mar gheall ar
dhoicheall ón Roinn Oideachais agus
ó roinnt san earnáil Ghaeloideachais
do thogra náisiúnta a bheith lon-
naithe taobh amuigh de Bhaile Átha
Cliath agus de Chonamara. 

In 2008, nocht an tÚdarás samhail
d’fhorbairt a bhí i gceist ag an eagras
déanamh ar an láthair, ar chúl an
phríomhfhoirgnimh.  Foirgneamh
trí stóras a bhí i gceist agus suim sa
bhreis ar €3m le caitheamh ann - ach
arís ní raibh an t-airgead ann chun an
togra a chur i gcrích. 

Anois, tá deireadh an bhóthair
sroichte agus an foirgneamh de
70,000 troigh cearnaithe mar aon le
talamh de thart ar 22 acra ar an mar-
gadh.   Nuair a cheannaigh an

tÚdarás an suíomh in 1998, bhí
£500,000 á lorg air ach tuigtear gur
suim níos lú ná a leath sin a bhí i
gceist.  

Chaith an tÚdarás timpeall ar
€500,000 ar dhíon nua slinne a chur
ar an bhfoirgneamh in 2000 agus é
ceaptha ag an am sin nárbh fhada go
mbeadh forbairt substaintiúil ag dul
ar aghaidh ann. 

Bhí suim ag Ollscoil Chorcaí páirt a
bheith acu sa togra agus bhí bac á
chur ar fhorbairt a bhí á lorg ag
Coláiste Ghobnatan mar gheall ar an
gheallúint go mb’fhéidir go lonnódh
an scoil sin san fhoirgneamh breá
seanchaite seo ar thaobh an N22. 

Is in 1999 a d’fhag na Bráithre De
La Salle - úinéirí an Choláiste ón
gcéad lá - an foirgneamh de bharr
titim mhór ar líon na mBráthar óg a
bhí ag clárú san ord sin.  

Bhí cáil ar leith ar an gColáiste mar
choláiste ullmhúcháin do dhaoine ar
shuim leo a bheith ina múinteoirí
lena linn. 

Dhíol na Bráithre an foirgneamh le

fir ghnó ó Mhainistir Fhear Maí a bhí
ag iarraidh óstán a lonnú ar an
láthair ach ní raibh rath ar a gcuid
iarrachtaí.  Tuigtear gur íocadh
£215,000 an uair úd leis na Bráithre. 

Tá comhlacht i mBaile an Chol-
laigh láimh le Corcaigh, Trident
Safety Group, tar éis a bheith glórach
ag tabhairt le fios go lonnódh an
comhlacht ionad oiliúna ar an láthair
agus go mbeadh infheistíocht €3.2m
i gceist.   

Léirigh úinéir an chomhlachta a
mhíshásamh go poiblí mar gheall ar
‘mhaorláthas’ an Údaráis ar an gceist
mar gur iarr an áisínteacht air plean
cuimsitheach gnó agus forbartha a
chur ar fáil, rud nár dhein.   Bhagair
sé a phlean a lonnú sa Bhreatain
Bheag in ionad Baile Bhuirne.  Tá
fiosruithe á dhéanamh ag Gaelscéal
cé acu an raibh rath ar an gcomh-
lacht ansan nó ná raibh. 

Níl aon chinnteacht ann go n-aim-
seofar ceannaitheoir don suíomh
mar gheall ar an lagtrá eacna-
maíochta agus an costas a bheadh ar

chaoi a chur ar an bhfoirgneamh le
go gcomhlíonfadh sé bunrialacha ó
thaobh foirgnimh móra dá leithéid. 

Níl aon treoir tugtha ar shuíomh
an ghníomhaire maidir le praghas
agus ní raibh aon fhreagra ón
ghníomhaire ar ghlaonna ón
nuachtán seo Dé Luain. 

Má thagann ceannaitheoir chun
tosaigh, caol seans a bheidh ann go
mbeidh suim ag an té sin Ionad
Náisiúnta don Ghaeloideachas a
lonnú ann, is baol.

Coláiste Iosagáin, Baile Bhuirne 



An Trá
Ghearr faoi
bhrú ag
agóidí
Dílseachta 
Méabh Ní Thuathaláin

TÁ cáineadh láidir déanta ag Niall Ó
Donnghaile, i leith na n-agóidí atá á
reáchtáil i limistéar comhéadain na

Trá Giorra le roinnt laethanta anuas.  
Bhailigh na céadta Aontachtóirí ag

limistéar na Trá Giorra, ceantar
náisiúnach in oirthear Bhéal Feirste,
le roinnt oícheanta anuas, rud atá ag
cothú cuid mhór teannais sa chean-
tar, dar le Ó Donnghaile,  ionadaí tofa
de chuid Sinn Féin as an Trá Ghearr.  

“Má bhaineann na hagóidí le brat-
ach na Breataine a bheith in airde ar
Halla na Cathrach ní thuigim cén fáth
nach bhfuil Aontachtóirí ag díriú ar
lár na cathrach in áit a bheith ag bail-
iú i gceantar Náisiúnach. Is léir go
bhfuil imeaglú mar bhunús ag lucht
na n-agóidí, ” a dúirt sé. 

Cé go bhfuil na círéibeanna níos
measa le beagnach seachtain anuas tá
an trioblóid ag dul ar aghaidh sa
cheantar beagnach achan oíche ón
am ár ghlac an Chomhairle leis an
gcinneadh gan an bratach
Breataineach a chur in airde ar Halla
na Cathrach ach amháin ar laethanta
áirithe den bhliain.      

“Rinneadh ionsaí ar theach le linn
an deireadh seachtaine agus is ábhar
mór buairte é go bhfuil gunnaí
amuigh ar na sráideanna,” a dúirt sé. 

“Ba cheart go mbeadh cean-
nasaíocht ag teacht ó na hAon-
tachtóirí. Tá mise ag iarraidh go
mbeadh an Chéad Aire agus an tArd-
Mhéara, ionadaithe tofa an cheantair,
le feiceáil amuigh ar na sráideanna ag
seasamh i gcoinne an fhoréigean ach
níl sin ag tarlú ó thosaigh na hagóidí
agus círéibeanna anseo,” a dúirt Ó
Donnghaile.

“Ní dóigh liom go beidh siad ábalta
an fhadhb a réiteach ach cinnte
bheadh sé ina chuidiú ag muintir na
háite,” ar seisean. 

daonlathas á mhaolú coitianta rud
atá fíorbhaolach.” 

Rang Sean-nóis 
TÁ rang amhránaíochta sean-nóis á
eagrú sa Mhúsaem ar an mBuailtín
ag Oidhreacht Chorca Dhuibhne le
cúnamh ó Ealaíon na Gaeltachta, ag
tosú anocht, an naoú lá, óna 8 go dtí
a 9 a chlog agus ag leanúint ar feadh
cúig seachtainí. 

Is é Páidí ‘Mhárthain’, Mac Gear-
ailt a bheidh i mbun na ranganna
agus €10 an táille. 

Comórtas
Pháidí Uí Shé
TÁ coiste Chomórtas Caide Pháidí Uí
Shé, an-bhroidiúil na laethannta seo
ag réiteacht don seoladh a bheidh i
mBaile Átha Cliath ar an 5ú lá dFhe-
abhra.  Is é an Taoiseach, Enda Ó
Cionnaith TD, atá in ainm an seoladh
a dhéanamh. Dúradh liom go
bhféadfadh go mbeadh athrú lae i

gceist, ach gur dócha gurb é an 5ú lá
a roghnófar. 

Bhí raiste mór foirne idir fhir agus
mhná ar na bioráin ag Páidí, a fuair
bás gan choinne le déanaí, don bhli-
ain seo agus tá an Coiste áitiúil, ina
bhfuil baill dá chlann gníomhach, ag
déanamh gach iarrachta go mbeidh
an Seoladh agus an Comórtas ann,
gan aon bhun chleite amach ná aon
bharr cleite isteach. 

Cinnte, tá an chosúlacht ar an
scéal go mbeidh gach ní réidh agus
an comórtas caide ann, sa chló ina
mbhíodh agus sin mórobair mar ná
fuil an fear a chum agus a cheap an
comórtas linn feasta, trócaire air. 

Is timpeall dheireadh mí an Mhár-
ta a meastar a bheidh an comórtas
ann, thar dheireadh seachtaine. 

Clós Spraoi
TÁ an-dul chun cinn déanta ag an
gcoiste atá ag plé le Clós Spraoi a
bhunú do leanaí ar an mBuailtín i
gcroí lár na Gaeltachta. 

Go dtí seo tá breis agus €15,000
bailithe ag an gcoiste agus tá sé i
gceist acu brú ar aghaidh ag eagrú

ócáidí le theacht suas leis an sprioc
de €23,000. Idir an dá linn, beidh
‘Tráth na gCeist Boird’, ‘Díolachán
leabhar dara lámh,’ agus díolachán
cístí ar bun acu. 

Sara fada beidh siad ag cur iar-
ratais faoi dhéin ‘Chlár Leader’ ag
súil le maoiniú a fháil. Is dócha nach
fada anois go mbeidh buiséad ar fáil
d’oifigigh Leader atá lonnaithe sa
Ghaeltacht le tograí éagsúla mar an
Clós Spraoi a chur ar a mbonnaibh. 

Bhí an-mhíshásamh le clos ón
bpobal agus ar na meáin de thoradh,
a dúradh, na moille ar airgead
Leader. Bhí eagla le braith ar
dhaoine tograí a mheas ar eagla ná
dtiocfadh aon airgead olc ná maith
agus go mbeadh thiar  orthu. Ní
déarfainn san.  

ULAIDH
NUACHT

Seoltar scéalta chuig:
nuacht@gaelsceal.ie

SEOLANN MÍCHEÁL Ó MUIRCHEARTAIGH BLIAIN NA GAEILGE 2013 LE CÓISIR CHINN BHLIANA I NGAELTACHT
CHIARRAÍ [ó chlé go deas]: Julian de Spáinn, Ard-Rúnaí ar Chonradh na Gaeilge, fóram daonlathach phobal na
Gaeilge atá ag ceiliúradh 120 bliain ar an bhfód i 2013; Brenda Ní Ghairbhí, Bainisteoir Sheachtain na Gaeilge ón
Daingean ó dhúchas; agus Mícheál Ó Muircheartaigh, laoch spóirt áitiúil a sheol Bliain na Gaeilge 2013 go hoifigiúil ar
An Daingean, Co. Chiarraí, Oíche Chinn Bhliana, 31 Nollaig 2012. Cuireadh tús le hathbheochan na Gaeilge le bunú
Chonradh na Gaeilge i 1893, agus maíonn beagnach 2 mhilliún duine ar oileán na hÉireann go bhfuil Gaeilge acu sa lá
atá inniu ann. Is féile bliana ar son na teanga í Bliain na Gaeilge 2013 agus tá sé mar aidhm ag ceiliúradh Bhliain na
Gaeilge na mílte deis úsáide Gaeilge a chur ar fáil don dream seo le linn 2013. Beidh imeachtaí spraíúla éagsúla á n-
eagrú ar bhonn áitiúil agus náisiúnta ar fud oileán na hÉireann chun an pobal a spreagadh lena gcuid Gaeilge a úsáid
go rialta. Bígí Linn - Let's Celebrate Our Language! www.gaeilge2013.ie

An bhfuil scéilín agat?
Ba mhaith linn freastal ar gach

Gaeltacht is Gaelphobal sa tír. Má
tá scéilíní nó nótaí áitiúla agaibh,

cuirigí iad chuig an seoladh
rphoist seo le bhur dtoil,

nuacht@gaelsceal.ie, agus 
déanfaidh muid ár ndícheall iad 

a chur i gcló. 

An Comhairleoir Niall Ó Donnghaile

Doire

Tionónta a lorg
le cur faoi in
Anaclann Dúlra
Dhroim nDamh

Elliott ag gearáin faoin Ghaeilge ach
níor dearnadh gearán ar bith leis an
gceardchumann 

Anton Mac Cába

CHÁIN iarcheannaire Pháirtí Aon-
tachtach Uladh (UUP), Tom Elliott,
Comhairle Ceantair Fhear Manach
as scríbhneoireacht Gaeilge bheith
ar chuid d’fheithicil an Chomhair-
le. 

Dúirt Elliott leis an bpreas áitiúil
go bhfuil eagla ar oibrithe Pro-
tastúnacha de chuid na Comhairle
go bhfaighidh siad “masla agus mí-
úsáid corportha” as a bhfuil scrío-
fa ar na feithiclí. Rinne sé gearán
leis an gCoimisiún Comhionan-
nais. 

Is é an ceardchumann UNITE  a
dhéanann ionadaíocht ar throm-
lach oibrí láimhe nan Chomhairle. 

Dúirt urlabhraí thar cheann an
cheardchumainn nár thug oibrí ar
bith le fios dóibh go raibh imní
orthu ar dhóigh ar bith faoin
nGaeilge bheith ar na feithiclí.

Méabh Ní Thuathaláin

TÁ duine nó clann á lorg ag Cumann
Forbartha Charn Tóchair (CFCT) le
dul ag cónaí i dteach feirme in Ana-
clann Dúlra Dhroim nDamh, i gCarn
Tóchair, Doire. 

“Tá seanteach breá feirme san ana-
clann a bheadh ar fáil do thionónta
agus a chlann nó a clann chun cónaí
ann.  Tá an pobal ag cur fáilte roimh
iarratais ó dhaoine nó teaghlaigh ar
mhaith leo oibriú ar thionscadail agus
ghnólachtaí a fhorbairt ar an tsuíomh
a bheadh do leas an tionónta agus a
chuideodh leis an anaclann a
reáchtáil,” a dúirt an comhordaitheoir
Réamaí Mathers. 

“Is deis iontach é do dhuine ar
mhaith leis cur faoi i gceantar galánta
tuaithe agus i bpobal Gaelach.  Tá an
coiste anseo iontach oscailte agus
ceannródaíoch agus cheana féin tá
siad ag meabhrú roinnt
féidearthachtaí ba mhaith leo a fhor-
bairt ar an anaclann i gcomhpháirt
leis an tionónta nua. 

Bheadh roinnt oibre íoctha a
bhaineann le gnáthreáchtáil na háite
i gceist chomh maith, ar nós féar a
lomadh ar na casáin agus an áit a
chothabháil ó lá go lá. Tá
féidearthachtaí eile ann ó thaobh
ceardaíochta, lóistín, siopa feirme
agus scileanna traidisiúnta..   

“Ba breá leis an bpobal anseo a
theacht ar thionónta a bheadh in ann
ceann nó roinnt de na moltaí a fhor-
bairt nó a theacht aníos le moltaí eile.
Ar ndóigh, is pobal dátheangach é

pobal an Chairn agus beidh neart de
na seirbhísí de dhíth trí mheán na
Gaeilge, mar sin ba mhian linn a
theacht ar dhuine a bhfuil an
Ghaeilge go líofa acu nó atá sásta tab-
hairt faoi fhoghlaim na Gaeilge thar
thréimhse ghairid,” arsa Réamaí

Bunaíodh an Anaclann Dúlra seo
níos mó na deich mbliana ó shin
nuair a cheannaíodh 80 acra de
sheanchoill ársa i gcomhair le hIon-
taobhas na gCoillearnach.  I mbliana
fuair an Coiste forbartha deis talamh
breise a cheannach in aice leis an ana-
clann, 130 acra sa bhreis, le dlúth-tha-
caíocht ó Chiste Oidhreachta an
Chrannchuir (COC)agus ón
nGníomhaireacht Comhshaoil
(GCTÉ).  

“Faoi láthair tá muid i mbun oibre
leis an suíomh a oscailt don phobal
agus a cheangal go dlúth leis an
suíomh atá ann cheana féin. San iom-
lán, beidh breis agus 210 acra in Ana-
clann Dúlra Dhroim nDamh ina bhfuil
cuid de na gnáthóga is annaimhe sa
tír le cosaint.”  

“Tá beartas bainistíochta 10
mbliana le forbairt againn i gcomhair
leis an NIEA agus tabharfaidh sin
treoir dúinn ar an obair a bheas
romhainn sna blianta amach anseo,”
arsa Réamaí. 

Má tá suim agat tuilleadh eolais a
fháil ar an deis iontach seo nó iarratas
a chur chuig Coiste Forbartha Charn
Tóchair, tig leat teagmháil a
dhéanamh le Réamaí Mathers ar Rea-
mai.mathers@ancarn.org nó scairt a
chur ar 028 7954 9978. 

In 2010, chruthaigh Scoil Gheimhridh Frankie Kennedy Gradam Francie Mooney le haitheantas a thabhairt do che-
oltóirí agus d’amhránaithe a bhfuil Gaeilge mar chuid thábhachtach dá shaothar. I mbliana, bronnadh an gradam seo
ar Liam Ó Maonlaí. Sa phictiúr tá Liam Ó Maonlaí i gcuideachta Cití [baintreach Francie], a mhac Gearóid, a
iníonacha, Mairéad agus Anna, a gharmhac Ciarán, an ceoltóir Caitlín Nic Gabhann agus Conor Byrne, [Stiurthóir
Scoil Gheimhridh Frankie Kennedy PIC. TOMÁS Ó CUIREÁIN

Diabhalscéal Costas:
Canna

Deorgháis

Le Seathrún Hack
D’FHÓGAIR an tAire Sláintiúil [sic], James
Reilly, go mbeidh Homer Simpson ceaptha
mar Phríomhfheidhmeannach ar an FSS
roimh dheireadh na bliana. Tiocfaidh Simp-
son i gcorbas ar Tony O’Brien a bheidh ag tab-
hairt na mbonn leis go Texas. 

Roimhe seo, d’oibrigh Simpson leis an
Springfield Nuclear Plant i Meiriceá atá faoi
chúram an móruasal Montgomery Burns. 

I ráiteas inniu, dúirt an tAire, “Táim lán
sásta go bhfuil na tréithe cuí atá riachtanach

don phost seo ag an Uas. Simpson. 
Tá gá le scileanna áirithe chun deireadh a

chur leis an gcóras éagórach sláinte atá i
bhfeidhm faoi láthair, agus tá cumas
straitéiseach dochreidte ag an Uas. Simpson,
rud a sheasfaidh leis nuair a rachaidh sé i
ngleic le buiséad an FSS. 

Tá lán muiníne agam as agus creidim go n-
athróidh rudaí go mór agus é i mbun
stiúrtha.” 

Beidh Simpson freisin i bhfeighil ar an 35
ceapachán de massage therapists a
chabhróidh le bainisteoirí sinsearacha agus

iad ag aistriú go postanna níos tábhachtai i
mbliana. Tá Simpson pósta le Marge agus tá
triúr clainne acu – Bart, Lisa agus Maggie. 

Nuair a chuaigh Diabhalscéal i dteagmháil
leis i Springfield, dúirt Simpson, “I think I was
picked because of my motivational skills.
Everyone says they have to work a lot harder
when I'm around.” 

Tuigtear do Dhiabhalscéal agus do Dhiab-
halscéal amháin go mbeidh Tony O’Brien ag
seasamh isteach sa mbearna do Larry Hag-
man agus páirt JR Ewing á dhéanamh aige ar
an gclár teilifíse, Dallas. 

D’OH !

SPID-LIDL
Tá sé deimhnithe ag an gcomhlacht
ollmhargaidh, Lidl, go bhfuil siad
sásta cúnamh a thabhairt d’ollmhar-
gaí an Spidéil chun seirbhísí a
thairiscint trí Ghaeilge. Tá fáilte
curtha roimhe seo ag Cathaoirleach
Eagraíocht Eile na Gaeilge, Síle Nic an
Chaighdeáin.  

“Tá go leor gearáin faighte againn
maidir leis an dímheas a léirítear do
phobal na Gaeilge i gceantair an
Spidéil,” a dúirt sí. Tá mé fhéin tinn
tuirseach a bheith ag éisteacht le
‘please’, ‘thanks’ agus ‘did you get any
petrol?’” 

BLIAIN BHISIGH
Tá Fáilte Ireland chun an dlí a chur ar
léiritheoirí an scannáin, ‘Leap Year’,
toisc na mífhaisnéise a léirítear ann
faoin tír seo. I radharc amháin, bhí an
bheirt sa scannán ceaptha a bheith i
Dingly-Dangly-Duais ach ba shoiléir
gur in Iarthar Chorcaí a bhí siad. 

“Ní haon iontas é gur bhuaigh lucht
agóide Dingly-Dangly-Duais an
argóint sin maidir le turasóirí a bheith
ag dul amú,” a dúirt urlabhraí. “Shíl
muide gur ag sitteáil chainte a bhí
siad ag an am”.

FRANKEEN 007
Agus é ag filleadh ar an bpolaitíocht,
tá Frankeen Fahey le páirtí nua, Páirtí
Daonlathach Suave na Mín-Chain-
teoirí, a bhunú. 

“Tá ré na bpot-bellies imithe agus
teastaíonn uaimse íomhá mhealltach
a chur chun cinn sa bpolaitíocht.
Breathnaigh ar James Bond – trustann
chuile dhuine é,” a dúirt Frankeen
agus é brúite isteach i tux. Tuigtear go
mbeidh a gcéad thionól ag an bpáirtí
an tseachtain seo chugainn, áit a
mbeidh mo dhuine ó na Milk Tray ads
fadó mar spreagchainteoir. 

Lth. 2: Fáilte ag Varadkar roimh 
léirsiú na nDílseoirí i mBaile Átha
Cliath: “Nach iontach an rud é 
‘The Gathering?’” a deir sé.

Lth. 17: Ranganna Gaolainne le cuir 
ar fáil ag Mícheál ‘Tiús’ Mac Gearailt
d’imreoirí Chlub na Gaeltachta i 
gCiarraí.

SLÁINTE

1Ól  ar a laghad 2 lítear uisce gach lá  
Ní ólann daoine a ndóthain uisce de
ghnáth. Is botún mór é seo mar go
gcuidíonn uisce le gach córas sa chorp.
Mura bhfuil dóthain uisce a ól agat

mothóidh tú lag agus tuirseach. Má ólann tú
idir 2 agus 3 lítear uisce sa lá beidh níos mó
fuinnimh agat, ní bheidh an méid céanna
ocrais ort, agus beidh do chorp i bhfad níos
sláintiúla. Ag an tús, bíonn sé deacair ar
dhaoine an méid sin uisce a ól, ach faigh
buidéal uisce deas duit féin agus bí ag ól i rith
an lae. Is maith liom féin a bheith ag ól as
buidéal gloine chun na ceimicí ‘BPA’ a bhíonn
ag sileadh isteach sna buidéil phlaisteacha a
sheachaint. Is féidir buidéil ‘saor ó BPA’ a
cheannacht chomh maith. 

2Ith Bricfeasta 
Tá bricfeasta ar cheann de na pointí
is mó a gcuirim béim air agus mé ag
plé leis na cliaint a thagann chugam.
Más mian leat a bheith sláintiúil,

meáchan a chailleadh, nó breis fuinnimh a
bheith agat, tá sé riachtanach bricfeasta maith
a ithe gach maidin. Má itheann tú bricfeasta
ceart beidh sólathar fuinnimh agat don lá,
agus ní bheidh an méid céanna ocrais ort nuair
a íosfaidh tú do lón. Bíonn míthuiscint ar
dhaoine gur féidir meáchan a chailleadh ach
bia a ghearradh amach. Má dhéanann tú bia
sláintiúil a sheachaint, ní bheith cosaint agat ó
thinneas. Is rogha maith iad uibheacha, uib-
heagáin, leite, agus sailéad torthaí le hiógart
orgánach don bhricfeasta. 

3Ith go mall, agus stop nuair a bheas
tú 80% lán 
Itheann an chuid is mó againn rótha-
pa agus tá an claonadh againn ithe
go mbíonn muid lán go béal. Ar an

drochuair, níl seo go maith chun saill choirp a
chailleadh, nó go  maith ag do shláinte, is
cuma an mbíonn muid ag ithe bia maith nó
drochbhia. Ba choir go nglacfadh sé 15-20
nóiméad ort béile a ithe, agus déan cinnte go
stopann tú ag ithe agus tú 80% lán. Tugann an
moilliú seo deis dúinn éisteacht leis na moth-
úcháin ocrais.  Ag an bpointe sin, seas suas,
agus siúil thart ar feadh tamaillín. Tabharfaidh
seo fáil don bhia socrú síos, agus mothóidh tú
go bhfuil do  sháith agat in áit a bheith réidh le
pléascadh. 

4Ith bia l a bhfuil leibhéal ard
próitéine ann le gach béile 
Ba cheart duit  roinnt próitéine ithe
le gach béile (thart fán méid céanna
le do bos láimhe,20-30 gram). Má

leanann tú an nod seo spreagfaidh sé an corp
le bia a bhriseadh síos, téarnamh meatán a
ardú, agus saill choirp a ísliú. Is foinsí iontach
próitéine iad sicín, iasc, mairteoil, turcaí, roin-
nt cnónna agus pónairí. 

5Ith glasraí le gach béile
Iarraim ar mo chuid cliaint 10 riar de
ghlasraí a fháil gach lá. Má fhaigheann
tú an méid sin is cinnte go bhfaighidh
tú an t-ábhar fhrithailse, agus na

mion-mhianraí cumhachtacha atá iontach don
tsláinte. Sásaíonn glasraí ár n-ocras agus tá siad
an-úsáideach mar smailc i rith an lae, seachas a
bheidh ag ceannacht barraí seacláide, brioscáin,
nó milseáin. Tabhair bosca beag de ghlasraí
gearrtha isteach leat ar obair agus coinneoidh
siad an t-ocras faoi smacht i rith an lae. Is maith
liom féin a bheith ag ithe cairéad, piobair
mhilse, agus soilire i rith an lae! Is foinsí ion-
tacha cailciam iad na glasraí dubhghlasa ar nós
spionáiste agus brocailí atá iontach do na
cnámha. 

6Ól tae glas
Molaim go mór tae glas a ól.  Ar
dtús, deir taighde a rinne Ollscoil
Harvard, agus an ‘Journal of the
National Cancer Institute’, go

bhfuil gnéithe frithailseacha ag baint le tae
glas. Rinneadh taighde sa tSeapáin a léirigh
gur ísligh tae glas baol galair chroí. Chomh
maith leis sin,  is frithocsaídeoir é agus is fearr i
bhfad é ná an tae dubh agus an caifé a óltar go
coitianta sa tír seo. Tá níos lú caiféine agus níos
mó frithocsaídithe sa tae glas, rud a chial-
laíonn go bhfuil sé i bhfad níos sláintiúla na an
gnáth tae. Cuidíonn an tae glas le saill sa chorp
a ísliú, seachnaítear bainne agus siúcra agus is
bealach maith é chun cúpla callairí a bhaint
amach as an aiste bí. 

10 mbealach
le tú féin a
chothú go
sláintiúil 

Tá an bhliain úr, agus beidh na mílte ag díriú ar mheáchan na Nollag a chailleadh agus saol sláintiúil agus
aclaí a chothú. Go hiondúil, tosaíonn daoine amach ar an ré nua seo lán fuinnimh ach faoin am go
mbíonn mí Feabhra buailte linn bíonn teip orthu cloí lena rún.  Seo 10 mbealach le saol sláintiúil a
chothú gan briseadh croí agus anró leis an saineolaí spóirt Ainle Ó Cairealláin

5 Fhíric maidir le Geir/Saill:

1Ba chóir bia ard i ngeir a ithe go rialta, nithe ar nós cnónna, abhacáid, agus ola olóige
le bheith sláintiúil. Cuidíonn siad chun saill choirp a ísliú. 

2Cé go bhfuil cáil ar uibheacha go bhfuil siad míshláintiúil, tá siad  lán le mianraí
agus maitheas, go háirithe má cheannaíonn tú uibheacha orgánacha go háitiúil. 

3Tá ola éisc lán den aigéad sailleach, Omega 3, iontach don inchinn, do na haltáin,
don chroí, agus don fhuil!

4Fan amach ó bhia a bhfuil ‘Trans-Fats’ iontu. Déanann an cineál geire seo dochar
do na fuileadáin agus ardaíonn siad baol galar croí.  Tá siad le fáil i mbia ar nós bia

gasta agus bia atá próiseáilte.

5Beidh an gheir atá ar fheoil orgánach i bhfad níos sláintiúla ná an gheir a bhíonn ar
fheoil ó ainmhithe nach raibh ag ithe bia maith iad féin, mar sin ceannaigh feoil

d’ardchaighdeán. 

Ceist ó Emily Quille, Dún na nGall 
Chuala mé gur chóir dom a bheith ag ithe tuairim is 2000 calraí sa lá. An bhfuil seo beacht?

Freagair: Bíonn méid áirithe callairí de dhíth ar gach duine, ag brath ar cé chomh
gníomhach a bhíonn an duine i rith an lae, an fear nó bean atá i gceist, an meáchain agus an
cineál corp atá acu, agus an méid aclaíochta a bhíonn ar bun acu.  Is féidir leis an réimse
callairí a bheith idir 1500 – 3000 cal, ag brath ar na riachtanais. Ní iarraim ar mo chuid cliaint
a gcuid calraí a áireamh. Má tá tú ag coinneáil leis na pointí atá luaite san alt thuas, agus má
tá tú ag déanamh idir 30-60 nóiméad aclaíochta 6 lá sa tseachtain, beidh tú breá sláintiúil
agus in ann do chuid spriocanna sláinte a bhaint amach gan a bheith ag áireamh go síoraí.
Maidir leis an méid calraí atá á nglacadh agat, má tá do mheáchan ag dul in airde agus tú ag
iarraidh é a chailleadh, tá barraíocht á ithe agat, agus níl go leor aclaíochta ar bun agat. Is
féidir an méid bia a ísliú, agus an méid aclaíochta atá a dhéanamh agat a ardú le seo a
réiteach. 

7Seachain bia déanach san oíche
Is fearr i bhfad formhór do chuid bia
a ithe i rith an lae nuair a bhíonn tú
gníomhach agus múscailte. I rith an
lae, bíonn bia ag teastáil ón gcorp le

feidhmiú mar is ceart. San oíche, níl an fuin-
neamh céanna ag teastáil ón gcorp. Molaim gan
ithe arís tar éis a 7 a chlog sa tráthnóna,  go
háirithe má tá sé ar intinn agat meáchan a
chailleadh. Má thagann ocras ort go déanach sa
lá, is fearr bia a ithe atá ar bheagán siúcra, agus
ard i bpróitéin, cúpla cnó, píosa beag feola, nó
fiú gloine bhainne te, mar shampla. Seachain
torthaí,  brioscaí agus deochanna siúcracha. Má
itheann tú go mall sa lá, ní bheidh an corp in
ann an bia sin a úsáid, agus tá gach seans ann
go ndéanfar an bia a stóráil mar shaill coirp. Ar
a bharr sin, beidh an chóras díleá ag obair leis i
rith na hoíche agus tú ag iarraidh codladh.

8Ullmhaigh bia roimh ré
Seo leid den chéad scoth. Nach
minic a thréigeann duine an dea-
shláinte agus an réim bí de bharr
gur bhuail ocras iad nuair nach

raibh aon rogha eile acu ach barra seacláide,
pizza, nó bia Síneach a ithe? Chun é sin a
sheachaint, faigh slam boscaí lóin agus líon
suas iad le bia sláintiúil. Má bhíonn cócaireacht
ar bun agat, ullmhaigh 5 nó 6 bhéile ag an am
céanna agus cur isteach sna boscaí lóin iad. Ar
an mbealach sin, beidh bia sláintiúil agat réidh
le hithe. Bealach eile le do chuid ama a shábháil
agus fanacht leis an mbia sláintiúil ná do chuid
glasraí ar fad a ghearradh ag an am céanna.
Nuair a thagann tú abhaile leis an
siopadóireacht, gearr suas na glasraí ar fad agus
cur isteach sa chuisneoir iad. Nuair bheidh sin
déanta agat, ní gá duit ach iad a chaitheamh
isteach sa phota agus tú ag cócaireacht agus ní
bheidh an gearradh agus an glanadh le
déanamh agat ag an am sin. 

9Le haghaidh ísliú saille, ith carbai-
hiodráit tar éis aclaíochta Bíonn
tionchair éagsúla ag bia éagsúil ar
an leibhéal siúcra fola sa chorp. Más
mian leat an méid saille coirp a ísliú,

tá sé tábhachtach go mbeadh roinnt eolais agat
faoin tionchar a bhíonn ag bia ar an bhfuil.
Ardaíonn bia áirithe leibhéal siúcra an fola sa
chorp agus déanfar é a storáil mar bhreis saille
sa chorp. Má tá tiochar íseal ag bia faoi léith ar
an siúcra fola, is mó is amhlaidh go dtabhar-
faidh sé fuinneamh dúinn ar feadh achar níos
faide, agus cuideoidh sé linn saill a chailleadh.
Má tá laghdú meáchain ar intinn agat, is fiú go
mór bia ar nós prátaí, pasta, rís bán, arán, agus
siúcra a sheachaint. Ba chóir duit a bheith ag
brath ar ghlasraí, ar thorthaí agus ar leite
seachas pasta, rís, agus aran. Sin ráite, más
mian leat práta nó dhó a ithe, is fearr i bhfad an
cineál bia sin a ithe tar éis duit babhta aclaíochta
a dhéanamh. Is fiú a lua anseo chomh maith, go
mbíonn neart siúcra i sú torthaí go minic agus
b’fhearr iad a sheachaint agus uisce a ól ina n-
ionad más mian leat meáchan a chailleadh. 

Iarr Ar Ainle
Is féidir leat do chuid ceisteanna maidir le haclaíocht agus sláinte a chur chuig Ainle
ach é a chur isteach sa bhosca ag bun an leathanaigh idirlín www.aclai.ie/ask-ainle.
Foilseofar freagraí na gceisteanna i nGaelscéal le linn na míosa amach romhainn.  

10Bain úsáid as an rial 10%
Anois agus 9 bpointe
úsáideacha eolais  agat, ní
mór aird a thabhairt ar an
bpointe deiridh. Molaim

do mo chuid cliaint ar fad ithe go sláintiúil
agus neart uisce a ól, mar aon le clár aclaíochta
maith a bheith acu. Ach ní hé sin le rá nach
bhfuil cead acu rudaí milse a ithe nó gloine
fíona a bheith acu anois agus arís. Má itheann
tú 4 uair sa lá, sin 28 béile sa tseachtain, agus
tugam cead do na cliaint aon rud is mian leo a
ithe do 2 nó 3 de na béilte sin. Ciallaíonn sin
gur féidir leo barra seacláide a ithe, nó milseog
a bheith acu tar éis béile anois is arís. Bíonn sé i
bhfad níos éasca cloí le réim bí sláintiúil nuair
a bhíonn roinnt saoirse agat cibé rud is mian
leat a ithe anois is arís. Tabhair aird ar an  leid
sin, óir is iomaí duine ar chas mé leo nach
raibh an mhatamaitic go hiontach acu, agus is
gaire do 30 nó 40% a bhí siad na 10%. Bíodh 2
rud mhilse sa tseachtain mar sprioc agat, agus
bain sult astu!

Tá Ainle lonnaithe i
gcathair Chorcaí
faoi láthair. Más
mian leat comhair-
liú aclaíochta agus
sláinte saor in aisce
a fháil ó Ainle, ní gá
ach don chuid son-
raí a chur isteach sa
bhosca ar an leathanach baile ag
www.ACLAI.ie. 

Is féidir leat eolas aclaíochta agus
sláinte a fháil saor in aisce ón suíomh
idirlín ACLAI.ie. Cur d’ainm agus do
sheoladh ríomhphoist isteach sa
bhosca ar an leathanach baile le bhei-
th ar an nuachtlitir. 

Tá nodanna nua aclaíochta agus
sláinte á bhfoilsiú ar cuntais Twitter
ACLAI_ie. Lean muid ar Twitter agus
ar Facebook. Is é ainm an chuntais
Facebook ná ACLAI.ie- Health and
Fitness Website. 

Faigh amach cé chomh sláintiúil is
atá tú féin! Líon isteach an cheist-
neoir sláinte ar leathanach baile
ACLAI.ie

Cruinneas

Ann nó as?
Dúshláin agus deismireachtaí Gaeilge á bplé ag Antain Mac Lochlainn
FÉACH an dá abairt seo thíos. Ní mise
a chum ná cheap iad, ach sílim gur
léiriú maith iad ar bhotún coitianta sa
Ghaeilge scríofa.

• Ina dhiaidh sin tairisceofar na
háiteanna má bhíonn folúntas.
• Tuigeann sé/sí ag aois an-óg go
bhfuil níos mó ná bealach amháin
chun cur síos ar rud.

Is ea, is ‘tairgfear’ ba cheart a bhei-
th ann in áit ‘tairisceofar’ ach is é an
mórlocht atá ar an dá shampla thuas
ná an focal ‘ann’ a bheith fágtha ar lár.
Mar is eol dúinn ó Bhéarla na hÉire-
ann, teastaíonn ‘ann’ chun a chur in
iúl go bhfuil seo nó siúd ‘ar an saol’ nó
‘ar fáil’. If there’s a vacancy in it, a
déarfadh daoine agus sin an rud ba
cheart a bheith sa Ghaeilge: ‘má
bhíonn folúntas ann’. 

Is in abairtí fada casta a bhfuil an-
chuid clásal iontu is minice a fhágtar
‘ann’ ar lár. Is ar éigean a scríobhfadh
duine ‘Deirtear nach féidir an
bhochtaineacht a chloí. Creidim féin

go bhfuil bealach.’ 
Duine a bhfuil measarthacht

Gaeilge aige, scríobhfadh sé ‘Creidim
féin go bhfuil bealach ann.’ Ach tá an
dara sampla thuas fada go leor, agus
b’fhéidir gur mar gheall air sin nár
cuireadh ‘ann’ leis mar ba cheart:
‘Tuigeann sé/sí ag aois an-óg go
bhfuil níos mó ná bealach amháin
ann chun cur síos ar rud.’ 

Cliché an-aisteach atá i ndiaidh
teacht chun cinn sa Ghaeilge scríofa
ná ‘le feiceáil’ nó ‘feictear’ a chur leis
an réamhfhocal ‘i’. A leithéid seo:

• Feictear sraith d’íomhánna beoga
sa dán seo.
• Ba i lár na cathrach a bhí na
plódtithe ba mheasa le feiceáil.

Ní léir domsa go bhfuil feidhm leis
an bhriathar ‘feic’ sna samplaí sin. Ní
chailltear cuid thábhachtach ar bith
de chiall na n-abairtí má fhágtar ar lár
é: ‘Tá sraith d’íomhánna beoga sa dán
seo’ agus ‘Ba i lár na cathrach a bhí na
plódtithe ba mheasa.’ Ceist stíle

seachas ceist chruinnis atá ann;
d’éireodh léitheoir ar bith tuirseach
de bheith ag síorléamh abairtí mar
‘Feictear saol na tuaithe san úrscéal
seo.’ Ba dheas leat malairt friotail thall
is abhus: ‘Tá léargas ar shaol na
tuaithe san úrscéal seo’ nó ‘Portráid

de shaol na tuaithe’ nó a leithéid.

Is measa na samplaí sin ina dtugtar
le fios go bhfuil cáilíocht theibí éigin
‘infheicthe’:
• Tá croíbhristeacht le feiceáil sa
scéal nuair a éalaíonn Gráinne le

Diarmuid.
• Tá an greann le feiceáil go soiléir sa
sliocht seo as Fiche Blian ag Fás.

Is cosúil ó na samplaí sin go n-
úsáidtear ‘feictear’ agus ‘le feiceáil’
chun leaganacha Béarla mar seo a
aistriú: imbued with, tinged with, per-
ceptible. Sílim gurbh fhearr a d’oir-
feadh ‘le brath’ nó ‘le sonrú’ don ghnó
sin, cé go mbeadh ‘le feiceáil’ oiriú-
nach i gcomhthéacsanna áirithe, mar
shampla ‘Tá tionchar mhórphéintéirí
na hIodáile le feiceáil sa phictiúr seo.’
Ach is minic áiféis nó míloighic éigin
ar baint leis: ‘Albam sách brónach is
ea é, ach tá an greann le feiceáil ann
freisin.’ Is iomaí leagan dúchasach ab
fhearr ná sin, mar shampla ‘Albam
sách brónach is ea é ach níl sé gan gre-
ann a bheith ann’ nó ‘ach tá iarracht
éigin den ghreann ann.’

Seans nach bhfuil sibhse ar aon
aigne liom: beidh le feiceáil.

Tá tuilleadh áiseanna Gaeilge ar
www.aistear.ie. 

Idirnáisiúnta

Iriseoirí Síneacha in Aghaidh na Cinsireachta

Scott De Buitléir

T
á iriseoirí agus gníomhairí
eile ag teacht le chéile os
comhair oifigí an nuachtáin
‘Southern Weekly’ (Nánfāng
Zhōumò) in Guangzhou,

príomhchathair chúige Guangdong, ag
iarraidh ar shaoirse na meán ón rialtas,
ábhar atá ina thabú sa tSín faoi láthair. 

D'iarr litir oscailte ó fhoireann agus
intéirnigh ag an nuachtán ar Tuo Zhen,
ar oifigeach 'bolscaireachta' an rialtais
Shínigh éirí as a phost, nuair a
athraíodh eagarfhocal na hAthbhliana
sa nuachtán. San eagarfhocal, rin-
neadh éileamh ar ‘chearta bun-
reachtúla buan’, ach athraíodh an
píosa chun aontú le tuairimí an Pháirtí
Cumannaigh.

Arsa Ao Jiayang, oibrí deonach a
d'fhreastal ar an agóid; “Tá Grúpa
Meán Nanfang réasúnta toilteanach an
fhírinne a insint sa tSín, mar sin ba
cheart dúinn an fód a sheasamh dá
gcuid misnigh agus tacaíocht a thab-
hairt dóibh.”

“Is dócha linn, tríd an agóid seo, gur
féidir linn troid ar son shaoirse na
meán sa tSín,” a dúirt Ao. “Is é toradh
na hagóide seo inniu ná a thaispeáint

dúinn féin agus don domhan mór go
bhfuil coinsias sibhialta ag an tSín.”

Toisc go bhfuil na hagóidí seo ar siúl
in Guangdong, an cúige is saibhre agus
is liobrálaí sa tSín, táthar ag coimeád
súil ar na himeachtaí, atá ina bhfadhb
mhór do Xi Jinping, ceannaire an
Pháirtí Chumannaigh. Daoine óga iad
formhór na ndaoine atá i mbun
agóide, ag taispeáint fógraí le ráitis ar
nós “ní coir é cead cainte” agus “tá
saoirse de dhíth ar Shínigh” scríofa de
láimh orthu. 

Tá níos mó ná litir oscailte amháin ar
fáil ar líne, ag cáineadh an oifigigh
bholscaireachta, Tuo Zhen, as srian a
chur ar chead cainte na meán.

“Ó bhunú na tíre [mar Phoblacht
Phobal na Síne], ní raibh leithéid Tuo
Zhen ann,” a dúirt Yan Lieshan, iarea-
garthóir an ‘Southern Weekly’. “Tá sé
róshotalach agus é ag dul thar fóir, ag
briseadh na rialacha i gcónaí.”

Is ábhar iontais é an agóid seo –
imeacht nach bhfeictear go minic sa
tSín ar chor ar bith – ach tá muintir na
Síne ar an eolas faoin teannas atá ann
faoi láthair idir na meáin agus an rial-
tas. Dar le Al Jazeera, dúirt urlabhraí de
chuid rialtas na Síne; “níl aon chin-
sireacht nuachta, mar a thugtar air, ar
siúl sa tSín.” Sin ráite, dhún an rialtas
suíomh irise a d'iarr rialtas bun-
reachtúil agus athrú polaitiúil.

“Tá saoirse na meán, bun-
reachtúlachas (constitutionalism) agus
daonlathas uainn,” a bhí scríofa ar
cheann de phóstaeirí an ghrúpa.

Nánfāng Zhōumò

TEILIFÍS agus RAIDIÓ
Le Méabh Ní Thuathaláin

Lorg na Mac Tíre 
‘Wolfland’, ag cur tús le ré uair comhpháirtíocht idir an BBC agus RTÉ
TÁ an tsraith faisnéise dhá pháirt,
‘Wolfland’, le craoladh ar an BBC
agus ar RTÉ le linn na coicíse
amach romhainn. Seo an chéad
uair do RTÉ agus an BBC clár
Gaeilge a chraoladh i gcomhpháirt
lena chéile agus is cosúil go bhfuil
an dá chraoltóir ag iarraidh an
caidreamh seo a fhorbairt amach
anseo.

“ Bhí dúil mhór ag an dá
chraoltóir sa chlár. Fiú ag an tús
bhí caint ann go ndéanfaí crao-
lacháin náisiúnta de, go mbeadh
an clár á chraoladh ag an am céan-
na ar an dá stáisiúin,” a dúirt Davey
Kilpatrick, léiritheoir de chuid
Clean Slate Productions, comh-
lacht a d’oibrigh le Steadipix leis an
gclár a dhéanamh. 

Is comhlacht nua é Steadipix atá
lonnaithe i nGlaschú agus is é seo
an chéad uair don chomhlacht
coimisiún a fháil. Dúirt  Bianca
Baker, duine de bhunaitheoirí
Steadipix a bhí taobh thiar den
chláir, gur bealach isteach iontach
é do chomhlacht atá ag toiseacht
amach san earnáil. 

“D’fhorbair muid an
smaoineamh agus chuaigh muid ar
aghaidh chun comhléiriúcháin a
dhéanamh le dream a bhfuil
sárthaithí acu agus tá muid iontach
bródúil as an gclár,” a dúirt sí.  

Rinneadh Wolfland a scannánú
in áiteanna éagsúla timpeall na
tíre. Is clár é a léiríonn stair na
hÉireann agus stair an nádúir ó
thaobh na plandála de agus táb-
hacht an mhic tíre i stair na hÉire-
ann. Tháinig lagú mór ar líon na
mac tíre in Éirinn ó aimsir na
plandála go mall sa 16 haois. Bhí an
mac tíre imithe ar fad faoi
dheireadh an 18 haois. 

“Tháinig muid ar fhianaise a
bhain le feachtas bolscaireachta
Oilibhéir Chromail in Éirinn a
luaigh trí dhream éagsúil ina raibh
Cromail ag díriú orthu. Ba iad sin
na mic tíre, na sagairt agus na
reibiliúnaí,” ar sise.

Baineann an chéad chlár leis an
lorg a d’fhág an mac tíre ar Éirinn ó
thaobh na litríochta, an bhéaloidis
agus na logainmneacha de. 

Bhí meas ar leith ar an mhac tíre i
measc mhuintir na tíre mar ainmhí
láidir, glic agus fíochmhar. 

Do lucht na plandála, faraor,
siombail d’fhiántas na hÉireann a
bhí sa mhac tíre, a raibh gá é a
smachtú. Díríonn an dara chlár ar
an troid idir na plandálaithe, a bhí
ag scaipeadh fríd an tír, agus muin-
tir na háite agus ról an mhic tíre le
linn an ama sin. 

Baineann an chéad
chlár leis an lorg a
d’fhág an mac tíre ar
Éirinn ó thaobh na
litríochta, an
bhéaloidis agus na
logainmneacha de.
Bhí meas ar leith ar an
mhac tíre i measc
mhuintir na tíre mar
ainmhí láidir, glic agus
fíochmhar. 

Athchoiriú dramaíochta de
Henry Tuttesham agus scaifte
sealgairí mic tíre le linn
taifeadadh 'Wolfland' a bheas
ag craoladh ar an BBC agus
RTÉ.    

‘Wolfland’ BBC 2, Oíche Aoine, 11
Eanáir ag 9.00i.n. agus an tseach-
tain dár gcionn ar an 18 Eanáir ag
an am céanna. Rinneadh an
chéad chlár de ‘Wolfland’ a
chraoladh ar RTÉ ar an Luan, 7
Eanáir, agus déanfar an dara clár
a chraoladh ar an Luain beag seo,
14 Eanáir, ag 7.30i.n. Is féidir
amharc siar ar ‘Wolfland’ ar:
www.rte.ie/player/ie/.



22 • GAELSCÉAL 
Dé Céadaoin, 9 Eanáir, 2013

www.oideachas.gaelsceal.ie
Gaelscéal ar Scoil

Lean muid ar: Le tacaíocht ó:

Gaeilge – Ardteistiméireacht 2013 Le Mícheál Ó Ruairc

Béaltriail 2013
Cad a dhéanfá dá mbeifeá i do Thaoiseach ar an tír seo?

Cad nach ndéanfainn! Dhéanfainn an t-uafás athruithe. Chuirfinn na daoine go léir a scrios an tír
seo i bpríosún. Chuirfinn deireadh le Seanad Éireann agus dhéanfainn líon na dTeachtaí Dála sa
Dáil a laghdú ó 166 go dtí 130 – ba leor 5 Teachta Dála do gach contae in Éirinn. Tá 166 iomarcach
ar fad. Mar an gcéanna dhéanfainn líon na gComhairleoirí Contae a laghdú go mór ar an mbealach
céanna. Tá an iomad díobh ann faoi láthair agus an cáiníocóir ag íoc an bhille astu go léir. Chomh
maith le sin dhéanfainn tuarastail, costais agus cearta pinsin na dTeachtaí Dála, na n-Airí agus an
Taoisigh a laghdú go mór freisin. Tá sé seafóideach go bhfuil siadsan ag carnadh airgid fais is atá
an chuid eile den tír ar an ngannchuid. Caithfidh siad an dea-shampla a thabhairt má tá siad chun
aon chreidiúint a bheith acu. Thabharfainn níos mó airgid do na daoine bochta agus do na daoine
gan dídean. Chuirfinn cáin níos airde ar lucht an rachmais. Rachainn timpeall na tíre agus
labhróinn le lucht gnó. Chruthóinn níos mó postanna do mhúinteoirí agus thabharfainn dóchas
do dhéagóirí na tíre seo.

Cad a cheapann tú faoin Taoiseach?
Bhuel, ceapaim gur fear ionraic é. Tá a chroí san áit cheart aige. Is dóigh liom gur duine éifeach-
tach é agus déanann sé a dhícheall i gcónaí. É sin ráite, ní dóigh liom go dtuigeann sé go bhfuilim-
id in umar na haimléise sa tír seo faoi láthair agus go bhfuil muintir na hÉireann i ndeireadh na
feide ar fad. Gheall sé nach gcuirfí aon rátaí ar thithe mar shampla. Anois beidh orainn go léir rátaí
tithíochta a íoc. Ní dóigh liom ach an oiread go bhfuil sé ag déanamh go leor chun postanna
chruthú do dhaoine óga. Caithfidh sé iarracht níos fearr a dhéanamh chun geilleagar na tíre a fhe-
abhsú agus chun sprid na tíre a ardú. É sin ráite, níor mhaith liom an post atá aige a bheith agam
féin! 

Cad a cheapann tú faoi staid na tíre faoi láthair?
Ceapaim go bhfuil staid na tíre go hainnis faoi láthair. Táimid bancbhriste agus i bhfiacha go mór.
Is in olcas atá an cúlú eacnamaíochta ag dul, feictear domsa. Gach lá bíonn gnó éigin ag dúnadh
síos agus is beag post nua atá á chruthú. Tá na mílte ag dul ar imirce. Tá an ráta dífhostaíochta ag
méadú go tubaisteach. Má leanann sé ag méadú mar seo ní fada go dtí go mbeidh leathmhilliún
duine dífhostaithe. Tá níos mó ciorraithe á gcur i bhfeidhm ag an rialtas agus is beag airgead a
bhíonn le caitheamh ag an ngnáthdhuine. Níl daoine áirithe ach ag maireachtaint ón lámh go dtí
an béal.

Cad a cheapann tú faoin todhchaí?
Is duine óg mé. D’fhéadfainn a rá leat go bhfuilim éadóchasach faoin todhchaí ach nílim chun é
sin a rá. Caithfear a bheith dóchasach. Mar a deir an seanfhocal ‘bíonn an óige aislingeach’ agus ar
an ábhar sin táim dóchasach go dtiocfaidh feabhas ar chúrsaí luath nó mall. Ní leanfaidh an cúlú
eacnamaíochta seo go deo. Agus tiocfaidh deireadh leis na seifteanna déine lá éigin freisin. Ba
mhaith liom a cheapadh go mbeidh tús curtha leis an athbheochan nuair a bheidh mise tar éis an
ollscoil a fhágáil. Mar a deir seanfhocal eile ‘is mairg a báitear in am an anaithe mar go dtagann an
ghrian i ndiaidh na fearthainne’. Agus tiocfaidh an ghrian amach freisin lá éigin. Táim cinnte de.

Cad chuige, dar leat, go bhfuilimid sa chás ina bhfuilimid?
Sin ceist mhór! Dá mbeadh an freagra agam bheinnse saibhir. Ceapann a lán eacnamaithe agus
saineolaithe ar an gcúlú eacnamaíochta go bhfuil freagraí acu ach ní dóigh liom go bhfuil. Níl ar
siúl acu ach cur i gcéill, im thuairimse. Níl aon dabht faoi ach go ndeachamar as ár meabhair ar fad
le linn an Tíogair Cheiltigh. Chaitheamar airgead nach raibh againn amhail is go raibh sé ag dul as
faisean. Bhí saol an mhada bháin againn go léir agus cheapamar nach dtiocfadh deireadh leis na
laethanta órga go deo. Ar ndóigh, rinne na polaiteoirí, na bainc, na tógálaithe santacha agus lucht
pleanála an tír seo a scriosadh. Ní raibh aon teorainn lena gcuid sainte. Bhí siad go léir ag tochras
ar a gceirtlíní féin agus iad beag beann ar chás na tíre.

An gceapann tú go bhfuil ré an tírghrá thart in Éirinn faoin am seo?
Tírghrá! Ná labhair liomsa faoi thírghrá! Tá ré an tírghrá thart gan amhras ar bith. Is beag duine sa
saol poiblí atá ag obair ar mhaithe le todhchaí na tíre, feictear domsa. Mar a deir an seanfhocal ‘is
ar mhaithe leis féin a dhéanann an cat crónán’. Bhuel, is ar mhaithe leo féin a dhéanann polaiteoirí
aon rud a dhéanann siad, im thuairimse. Ar nós na gcat ramhar sa seanfhocal tá a n-aire ar fad
dírithe ar a dtuarastail mhóra agus a bpinsin ollmhóra. Ní dhéanann siad beart de réir a mbriathra.

Níl uathu ach na peirceanna go léir a ghabhann lena bpostanna – costaisí flaithiúla taistil, liúntaisí
cóiríochta thar oíche agus mar sin de. Is iad na daoine a chabhraíonn le daoine bochta agus na hoib-
rithe deonacha na tírghráthóirí atá againn sa lá atá inniu. Daoine a oibríonn go deonach ar mhaithe
le daoine eile. Fíorthírghráthóirí iad na daoine sin, dar liom.

An bhfuil a lán fadhbanna ag daoine óga anois?
Tá neart fadhbanna acu. Fadhb mór í an dífhostaíocht i measc na n-óg mar is eol duit. Níl a lán
postanna ann anois do dhaoine óga agus ní féidir post páirt-aimseartha a fháil ar ór nó ar airgead.
Ar an ábhar sin ní bhíonn cent rua ag daoine óga agus ní haon ionadh é go n-éiríonn siad míshona
agus trioblóideach dá réir. Fadhbanna móra iad fadhb an óil agus na ndrugaí, ar ndóigh. Tá cultúr
an óil imithe ó smacht i measc na n-óg le blianta beaga anuas. Ólann siad an t-uafás agus is minic
iad ar meisce. Déanann an t-ól dochar mór dóibh agus loiteann sé a saol go minic. Ní haon ionadh
é go dtosaíonn siad ag troid nó ag ionsaí a chéile. Mar a deir an seanfhocal ‘nuair a bhíonn an braon
istigh bíonn an chiall amuigh’! Fadhb eile fós ná fadhb na himirce. Tá a lán daoine óga ag dul ar
imirce ó thosaigh an cúlú eacnamaíochta sa tír seo agus is ag sul in olcas atá an nós ag dul le bliain
anuas.

An gceapann tú go bhfuil réiteach le fáil ar na fadhbanna seo?
Is beag réiteach atá ann, feictear domsa. Muna dtiocfaidh feabhas ar chúrsaí eacnamaíochta is in
olcas a bheidh na fadhbanna ag dul. Síolraíonn cuid mhaith de na fadhbanna ón gcúlu eacna-
maíochta. An t-aon réiteach a fheicimse ná fáil réidh leis na polaiteoirí cama agus na baincéirí san-
tacha agus an chaimiléireacht go léir atá ar siúl sa tír seo. Ach ní dóigh liom go dtarlóidh sé sin agus
ar an ábhar sin ní bheidh réiteach le fáil ar na fadhbanna go léir a bhfuil sochaí na tíre seo scriosta
acu.

Nóta
Is liosta le háireamh iad na hábhair a d’fhéadfadh teacht chun solais sa scrúdú cainte. Ní scrúdú
eolais é ach scrúdú cainte. Bronntar marcanna ar líofacht agus ar chumas cainte an iarrthóra. Bron-
ntar marcanna ar chruinneas cainte agus ar stór focal/foclóir an iarrthóra. Éinne atá in ann an
Ghaeilge a labhairt go réasúnta cruinn agus go réasúnta saoráideach, ní baol dó/di.

Ábhair
Nua
Ag iarradh go gcuirfear 
rphost chugat nuair a 
chuirtear  ábhair nua ar 
an suíomh?

Tabhair dúinn do sheoladh
ríomhphoist ag
www.oideachas. gaelsceal.ie  

Páipéar I / Cuid II              
Ceapadóireacht (100 marc)

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

A AISTE
‘An glas iad na cnoic i bhfad uainn?  Fadhb na himirce in Éirinn inniu.’

Tá traidisiún láidir imirce sa tír seo. Téann an imirce i bhfad siar inár stair, chomh fada siar leis na
meánaoiseanna nó níos faide fiú. Mar sin féin níor ardaigh an imirce a ceann i gceart go dtí na
blianta i ndiaidh an Ghorta Mhóir. Mar is eol do chách rinne an Gorta Mór tír na hÉireann a
scriosadh. Fuair breis agus milliún duine bás den ghorta sna blianta 1845 – 52 agus chuaigh breis
agus milliún duine ar imirce sa thréimhse chéanna. B’shin suas le 25% den daonra san iomlán.
D’imigh na daoine seo go Sasana, go Ceanada, go dtí an Astráil agus go dtí na Stáit Aontaithe go
príomha. Roimh an Drochshaol ba bheag imirce a bhí ar siúl Ó Éirinn ón mbliain 1800. Ach i ndi-
aidh an Drochshaoil osclaíodh na geataí tuile.

Lean an taoide imirce go deireadh an ochtú haois déag. Ba bheag maolú a tháinig uirthi ag tús an
fichiú haois. Chuaigh na milliúin ar imirce ón tír seo idir 1900 – 1930. Tháinig laghdú ar líon na n-
imirceach idir 1930 agus 1947. Ansin mhéadaigh sé go tubaisteach idir 1947 – 1960. Arís tharla
laghdú suntasach uirthi idir 1960 – 1980 ach arís idir 1981 – 1989 thosaigh sí ag méadú arís. Idir 1989
– 2008 ba bheag an méid daoine a d’fhág an tír seo i gcoinne a dtola. Bhí neart postanna le fáil in
Éirinn agus ba ‘imirce roghnach’ a chleachtaí don chuid ba mhó. Ach nuair a theip ar an dTíogar
Ceilteach agus nuair a thosaigh an cúlú eacnamaíochta ba ghéire amuigh sa bhliain 2008 osclaíodh
na geataí tuile arís. Ón mbliain 2008 go dtí Eanáir na bliana seo tá breis agus trí chéad míle duine
tar éis an tír seo a fhágáil. Ní ‘imirce roghnach’ atá i gceist i gcás ar bith ach ‘imirce éigeantach’, a
chiallaíonn nach bhfuil an tarna rogha ag daoine ach imeacht as a dtír dhúchais.

Sna cásanna thuasluaite ba í géarchéimeanna eacnamaíochta ba chúis le móramh na himirce.
Nuair a bhíonn géarchéim eacnamaíochta ar siúl is í an t-aos óg is mó a bhíonn i gcruachás dá barr.
Nuair nach mbíonn aon deiseanna fostaíochta ann bíonn ar dhaoine óga rogha chrua a dhéanamh:
fanacht mar a bhfuil acu ina dtír dhúchais agus an dól a tharraingt nó imeacht as an tír ar thóir
oibre. Den trí chéad míle duine atá imithe ar imirce as an tír le ceithre bliana anuas is daoine óga
iad 75% díobh, triúr as gach ceathrar má’s maith leat. ‘Imircigh éigeantacha’ iad a bhformhór díobh.
Tá siad ag tógáil an bháid bháin de bharr nach bhfuil ar a gcumas aon fhostaíocht a fháil in Éirinn.
Cheana féin tá thart ar ceithre chéad is a caoga míle duine ar an mbeochlár agus is in airde atá an
líon sin ag dul go míosúil. Is beag deis fostaíochta atá ann don aos óg agus tá monarchana, gnóthaí,
siopaí agus ionaid fhostaíochta ag dúnadh síos. Níl
postanna á gcruthú san earnáil phoiblí nó san earnáil
phríobháideach agus nuair a éiríonn duine as a phost nó
nuair a théann sé amach ar pinsean ní líontar an post atá
fagtha ina dhiaidh aige.

Is feiniméain fhíorghránna iad feiniméain na himirce
agus na dífhostaíochta, beirt a bhfuil gaol gairid acu lena
chéile. Tá an cúlú eacnamaíochta atá againn in Éirinn faoi
láthair ar ceann de na cúluithe eacnamaíochta is measa a
bhí againn ó na Caogaidí nuair a d’imigh slua mór daoine
óga go Sasana, go Meiriceá, go dtí an Astráil agus tíortha
éagsúla eile. Ach ar a laghad bhí buntáiste mór amháin
acusan ag an am sin. Bhí neart postanna le fáil acu sna
tíortha sin. Sa lá atá inniú ann, áfach, níl aon chinnteacht
ann ag cuid mhaith de na himircigh óga a fhágann an tír
seo go bhfaighidh siad post i pé tír a roghnaíonn siad
chun socrú síos inti. ‘Is glas iad na cnoic i bhfad uainn’
cinnte ach go minic ‘ní bhíonn siad féarmhar.’

go príomha – mainly
an Drochshaol – an Gorta Mór

(the Bad Times)
geataí tuile – flood gates

maolú – decrease
imirceach – emigrant

‘imirce roghnach’ – ‘voluntary
emigration’

‘imirce éigeantach’ –
‘compulsory emigration’

móramh – majority
an bád bán – the emigrant ship

beochlár – live register
deis fostaíochta – employment

opportunity
earnáil – sector

feiniméan – phenomenon
féarmhar – grassy

Gluais

Gaeilge – Teastas Sóisearach 2013 Le Mícheál Ó Ruairc
Páipéar 1 / Roinn IV                
Ceapadóireacht  (50 marc)

Ceist 3  /    C       / Díospóireacht/Óráid       (50 m)

Maidir leis an rún seo a leanas, scríobh an chaint a dhéanfá i ndíospóireacht scoile ar son an rúin sin
nó ina aghaidh:

‘Ní thugann daoine fásta dea-shampla do dhaoine óga.’
A chathaoirligh, a mholtóirí, a mhúinteoirí, a chomhscoláirí agus a chairde táim go láidir ar son an
rúin seo ‘ní thugann daoine fásta dea-shampla do dhaoine óga’. Táim ar son an rúin ar chúis an-shim-
plí, a dhaoine uaisle. Tá sé fíor. Is rún fíor é agus ní féidir an fhírinne a sheachaint. ‘Bíonn an fhírinne
searbh’, de réir an tseanfhocail agus is rún searbh an rún seo ar an dóigh chéanna. Is é fírinne an scéil
é nach dtugann daoine fásta dea-shampla do dhaoine óga. Bíonn siad i gcónaí ag caitheamh anuas ar
dhaoine óga, á gcaineadh agus á lochtú. 

Níl sé de cheart acu a leithéid a dhéanamh, a dhaoine uaisle. Cé a thugann cead do dhaoine fásta
daoine óga a lochtú? Tógann siad orthu féin é a dhéanamh agus déanann siad go minic é. Tá sé mar
nós acu é a dhéanamh go poiblí freisin. Bíonn siad ag tabhairt amach faoin óige ar na meáin chu-
marsáide go rialta na laethanta seo. Cé a thugann an t-údarás dóibh locht a fháil ar an óige? Ba chóir
dóibh féin féachaint orthu féin sa scáthán ar dtús. Dá mba rud é go raibh an t-údarás acu ní bheadh
aon fhadhb agam leo. Ach níl cead cainte acu, im thuairimse.

In ionad dea-shampla a thabhairt do dhaoine óga is drochshampla a thugann siad dóibh, dar liom.
Táimse chun roinnt samplaí a thógaint chun é seo a chruthú. Má thógaimid an t-ól ar dtús. Bíonn
daoine fásta de shíor ag gearán faoi dhaoine óga a bheith ag ól. Cheapfá ó bheith ag éisteacht leo nach
n-ólann siad féin in aon chor! Ach ólann daoine fásta i bhfad níos mó ná mar a ólann daoine óga.
Ólann siad agus tiomáineann siad a gcarranna ansin agus iad ar meisce. An rud céanna maidir le
toitíní. Caitheann i bhfad níos mó daoine fásta toitíní ná mar a chaitheann daoine óga.

Féach an cruth atá ar an tír anois. Cé a rinne é sin? Ní
daoine óga ach daoine fásta. Tá an tír bancbhriste agus
scriosta ag daoine fásta. Cé a chruthaigh an cúlú eacna-
maíochta? Daoine fásta, cé eile! Cé a chruthaigh fadhban-
na na dífhostaíochta, na himirce agus na ndrugaí?  Daoine
fásta. Gan trácht ar an déine. Tá saol crua ag daoine óga
inniu de bharr na seifteanna déine atá curtha i bhfeidhm ag
an rialtas sa tír seo le ceithre bliana anuas. Agus sna blianta
atá amach romhainn sa todhchaí beidh ar na daoine óga
iarracht a dhéanamh na fadhbanna seo a réiteach. 

Dá mba rud é gur thug daoine fásta dea-shampla do
dhaoine óga bheadh an saol i bhfad níos fearr in Éirinn
inniu. Bheadh postanna páirtaimseartha ann do dhaoine
óga. Ní bheadh orthu táillí arda a íoc ag an tríú leibhéal. Ach
níor thug siad an dea-shampla.. Agus sin an fáth go bhfuil-
imid sa chás ina bhfuilimid. Sin an fáth go bhfuilim go láidir
ar son an rúin, a dhaoine uaisle. Go raibh maith agaibh as
éisteacht a thabhairt dom.

Grúpa 1             Grúpa 2               Grúpa 3
ag                    ar                       i  
as                   roimh          
os                   faoi
dar                   thar
le                    ó
chuig               trí
go                    de

do
um
mar
gan
idir
sa

Grúpa 1
Ní shéimhníonn nó ní uraíonn na réamhfhocail seo túschonsan ainmfhocail ach amháin i
gcás ‘le chéile’.

Grúpa 2
Séimhíonn na réamhfhocail seo túschonsan ainmfhocail de ghnáth.

Grúpa 3
Uraíonn an réamhfhocal seo túschonsan de ghnáth.

Samplaí:
(i) Níl ciall ar bith ag Máire.
(ii) Chuamar go Gaillimh inné.
(iii) Beidh sé as póca má dhíolann sé an rothar ar phraghas íseal.
(iv) Tá an abhainn sin faoi thalamh.
(v) Léim sé de gheit.
(vi) Bhí mé ann um thráthnóna.
(vii) Thug sé an leabhar do Mháire. 
(viii) Léim an madra thar gheata.
(ix) Bhí eagla ar Dhiarmaid roimh an madra.
(x) Tá Áras an Uachtaráin i mBaile Átha Cliath.
(xi) Táimid i bponc ceart anois.
(xii) Ní beimid i bhfad ag siopadóireacht.

Cleachtaí:
(i) Tá slua mór sa (bus).
(ii) Beidh sé ann roimh (meánlae).
(iii) Bhíomar i (cruachás) nuair a theip ar an inneall.
(iv) Bhíomar ag obair ó (maidin) go (oíche).
(v) Tá séideán ag teacht faoi (doras) an tseomra.
(vi) Ní raibh de (freagra) aici ach go raibh sí tinn.
(vii) Tháinig an t-éan isteach trí (fuinneog) na cistine.
(viii) Tháinig na buachaillí agus na cailíní abhaile le (céile).

a sheachaint – to avoid
fírinne – truth
searbh – bitter

á gcáineadh – blaming them
á lochtú – finding fault with

them údarás – authority
bancbhriste – bankrupt

cúlú eacnamaíochta – recession
déine – austerity

seifteanna déine – austerity
measures

todhchaí – future
táillí – fees

Gluais

Gramadach Gan Dua! 15                
Na Réamhfhocail Shimplí: 

Nótaí tacaíochta le Comhar na Múinteoirí Gaeilge
Caitheamh Aimsire – Stór Focal
Céard a dhéanann tú chun do scíth a ligean?

Suirbhé Ranga

Cén ghné den ghramadach atá i gceist   anseo thíos?

Siopadóireacht & Faisean

Cúrsaí faisin - fashion
Lascaine  - discount
Díolachán - sale
Siopadóireacht ar líne – online
shopping
Siopadóireacht fuinneoige –
window shopping
Ag ceannach - buying
Éadaí / bia / amhráin / - clothes/
food / songs
Earraí  eile – other goods

Ag scimeáil ar an idirlíon – surfing
the net
Láithreáin ghréasáin - websites
Gréasáin shóisialta – social net-
works
Seomraí comhrá – chat rooms
Cibearbhulaíocht - cyberbullying
Cuardach Google – a Google search
Ríomhphost – e-mail

An tIdirlíon

Spórt

Peil Ghaelach – Gaelic football
Iománaíocht  - Hurling
Camógaíocht – Camogie
Snámh - swimming 
Rothaíocht - cycling
Rugbaí - rugby
Sacar - soccer
Leadóg - tennis
Dornálaíocht - boxing
Judó - judo

An Teilifís

Clár teilifíse –
TV programme
Cláir / Cláracha – programmes
Clár grinn - comedy show
Clár fáisnéise - documentary
Clár spóirt – sport show/programme
Clár oideachasúil – educational pro-
gramme
Sobalchlár/ Sobaldráma – soap 

an teilifís buntáistí na teilifíse
an spórt ACH ag imirt spóirt
faisean cúrsaí faisin
Freagra : An Tuiseal Ginideach atá i gceist sna samplaí thuas

Tuairimí – Ag cur tuairimí in iúl

Is maith liom ...
Is aoibhinn liom ...
Is fuath liom ...

Tá mé tugtha do...
Tá suim mhór agam i/sa...

Labhair leis an duine in aice leat faoi na ráitis thíos.
Féach ar an eochair i dtosach agus ansin cuir ciorcal tim-
peall ar uimhir ó 1-5 ag brath ar thuairimí an dalta eile. 

Eochair
5. Aontaím go hiomlán leis an ráiteas
4. Aontaím leis an ráiteas
3. Tá mé idir dhá chomhairle faoin ráiteas seo

2. Easaontaím leis an ráiteas
1. Ní aontaím ar chor ar bith leis an ráiteas
seo!

1. Bíonn cláir iontacha ar TG4 5  4  3  2  1
2. Is fuath liom pop cheol 5  4  3  2  1
3. Tá mé tugtha don bhacáil 5  4  3  2  1
4. Caithim go leor ama ag léamh 5  4  3  2  1
5. Taitníonn gach saghas spóirt liom 5  4  3  2  1
6. Téim chuig an bpictiúrlann go minic 5  4  3  2  1
7. Uaireanta téim amach ag siúl um thráthnóna 5  4  3  2  1
8. Ní fhéachaim ar an teilifís, is cur amú ama í an teilifís! 5  4  3  2  1
9. Bím de shíor ag scimeáil ar an idirlíon 5  4  3  2  1
10. Meallann Facebook ó mo chuid oibre i gcónaí mé! 5  4  3  2  1

Cuardach na bhFocal – Caitheamh Aimsire

Aimsigh cúig fhocal déag (15) bainteach le caitheamh aimsire. 
Tá cúig nóiméad agaibh!

C D U T A S Y K I P G E M F H
P Ó Q O H Z T X O B Z K J P V
T R C L J C M N M H M Á N S Q
D A O A Q Z O T Á N Q U Y H M
D E I U I Í P Í N T V O H K G
C O U S L R L E A B H A I R J
R A I R T I E M Í H V S V D L
L A I G H E S A O V T O R C I
B D C R W N A Q C S H O L L E
I U X A Ú C H L H H A F R U H
P M B C S W L R T K T L N I P
N N A L R Ú I T C I P A S C S
K R Z R Y J U D Ó F H G R H I
I V I J E R S O O X D E G Í C
M U N Y O D S U F G O X D X N

Obair bhéil - Bí ag caint! – Mo shaol – Caitheamh Aimsire
1. Cén caitheamh aimsire is mó a thaitníonn leat?
2. Cén uair a dhéanann tú an caitheamh aimsire sin?
3. An bhfuil suim agat sa spórt?
4. An mbaineann tú úsáid as an idirlíon?
5. Cad iad na cláir theilifíse is fearr lear agus cén fáth?

OSPS - Sábháilteacht phearsanta

OSSP - Daonlathas
Céard is daonlathas ann?
Ciallaíonn daonlathas go mbíonn cead lab-
hartha ag an bpobal i dtíortha ina bhfuil córas
daonlathach rialtais. Is é an daonlathas an
córas rialtais atá i bhfeidhm in Éirinn. Is iad na
hÉireannaigh féin a dhéanann cinntí faoi thod-
hchaí na hÉireann agus faoi conas a dhéantar
an tír a rith. Feidhmíonn an daonlathas ar leib-
héil dhifriúla. Feidhmíonn an daonlathas ag
leibhéal na n-údarás áitiúil agus ag leibhéal an
Aontais Eorpaigh, mar shampla. Níl córas
daonlathach i ngach tír. Tá córais dhifriúla
rialála ag tíortha difriúla.

Seo a leanas cineálacha difriúla rialtas:

Monarcacht 
Rialaíonn rí agus banríon an tír. Bhí an cineál
seo coitianta go dtí gur thóg an daonlathas a áit.
Faoi láthair tá 44 náisiún ar domhan a bhfuil rí
agus banríon i gceannas orthu. Tá monarcacht
absalóideach i bhfeidhm i mBrúiné, in Óman, i
gCatar, san Araib Shádach, sa tSuasalainn agus
i gCathair na Vatacáine.

Uathlathas
Seo corás rialtais ina mbíonn an chumhacht ag
duine amháin. Ceapann an duine sin é nó í féin
mar cheannaire ar an rialtas. Tharla uathlathas
sna 1930idí agus 1940idí sa Ghearmáin. Cheap
Adolf Hitler é féin mar cheannaire ar an stát.
D’fhulaing na daoine mar nach raibh aon chear-
ta acu.

Ainrialtacht
Seo nuair nach mbíonn aon chineál rialtais sa
tír. Ní bhíonn aon dlíthe ann. Sa domhan nua-
aimseartha níl aon sochaí ainrialtachta i bhfei-
dhm.

Deachtóireacht Mhíleata
Tá cineálacha difriúla deachtóireachta ann.
Nuair is deachtóireacht mhíleata an cineál rial-
tais atá i dtír, ciallaíonn sé go bhfuil an
chumhacht ar fad ag an arm. Ní bhíonn
toghcháin sa tír. Tá deachtóireacht mhíleata i
bhfeidhm sa Chóiré Thuaidh, i bhFidsí, sa
Nigéir, agus i Maenmar. Déantar ceart na
ndaoine a shárú i dtíortha ina mbíonn
deachtóireacht mhíleata i bhfeidhm.

Dialathas
Seo nuair a rialaítear stát de réir treorach ó Dhia
nó creidimh ar leith. Feidhmíonn an Araib Shá-
dach mar dhialathas faoi Rí Abdullah. Cial-
laíonn sé seo go bhfuil na dlíthe ar fad bunaithe
ar dhlíthe Ioslamacha. Is é an Córán atá mar
bhunreacht acu.

Daonlathas – Democracy
Údaráis áitiúla – local authorities

Monarcacht – Monarchy
Uathlathas – Autocracy
Ainrialtacht – Anarchy

Deachtóireacht – Dictatorship
Dialathas – Theocracy

Sábháilteacht phearsanta –
Personal Safety

suíomhanna dainséaracha – 
Dangerous situations

síob – Lift
Comhairle – Advice

G
lu

ai
s

Sábháilteacht phearsanta
Tá sé tábhachtach a bheith airdeallach ar do
shábháilteacht. Tá sé tábhachtach fanacht
amach as suíomhanna dainséaracha. Níor
cheart go mbeadh an meon againn “níl sé chun
tarlú domsa" i leith ár sábháilteachta. Ciallaíonn
sábháilteacht phearsanta gan siúl abhaile san
oíche leat féin ag insint do dhuine cá bhfuil tú
ag dul agus gan síob a thógáil ó strainséirí.

Samplaí de suíomhanna dainseáracha:
• Tú a robáil
• Ag troid nuair atá tú ar an bhothár
• Tú a bheith bagartha
• Ag rothaíocht gan chlogad

Comhairle chun fanacht sábháilte :
• Bí airdeallach nuair a bhíonn tú amuigh ag siúl
leat féin
• Is smaoineamh maith é siúl in éineacht le
cúpla duine in áit a bheith ag siúl leat féin
• Siúil in áiteanna ina bhfuil neart solais agus
daoine
• Mura mothaíonn tú compordach in áit fág
chomh luath agus atá tú in ann
• Ná labhair le strainséirí, fiú má thagann siad
trasna ar nós go bhfuil siad go deas
• Má fheiceann tú duine a bhfuil ionsaí á
dhéanamh air, glaoigh ar 999
• Má tá tú féin nó duine a bhfuil aithne agat air i
ndainséar, nó má theastaíonn comhairle uait i
dtaobh sábháilteacht phearsanta, ba cheart
glaoch ar na seirbhísí éigeandála ag 999 nó
glaoch ar do Staisiún Garda áitiúil.

Comhrá 
sa rang

Déan plé ar shuíomhanna
eile nuair a d'fhéadfadh tú
a bheith i gcontúirt.

Gluais

Lean muid ar: Le tacaíocht ó:

Comhairle Gairmthreorach

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Bíonn suim ag go leor mac léinn óg  san fharraige mar
go bhfuil seans acu gairm dhúshlánach a bheith acu
chomh maith le bheith in ann taisteal. Oireann an saol
seo do dhaoine ar maith leo an dúshlán a bhaineann
le bheith ag obair ar muir. 

Is é Coláiste Náisiúnta Muirí Institiúid Theicneo-
laíochta Chorcaí, Rinn an Scidígh, Co. Chorcaí, an t-
ionad náisiúnta ainmnithe d’oideachas agus d’oiliúint
phearsanra don Chabhlach Trádála agus is é Coláiste
Muirí na hÉireann é freisin. Cheap Coláiste Náisiúnta
na hÉireann sraith chlár oideachais sa Bhainistíocht
Muirí chun deis a thabhairt do dhaoine a bhfuil suim
ghairmiúil acu sa tionscal muirí. 

Thug mé fhéin agus grúpa scoláirí cuairt ar
Choláiste Náisúnta Mara na hÉireann i gCorcaigh le
gairid. Tá go leor cúrsaí difriúla acu. Is tríd an CAO a
dhéantar iarratas ar roinnt cúrsaí agus is féidir iarratas
a dhéanamh díreach chuig an gcolaiste freisin chun
cúrsaí eile a dhéanamh, www.nmci.ie Chonaic muid
an teicneolaíocht nua-aimseartha a bhaineann le long
thrádála agus an bhéim ar leith ar shábháilteacht agus
le caomhnú an chomhshaoil. D’ainneoin na ngnéithe
ardteicniúla a bhaineann le hoibríochtaí ar bord
loinge, caitheann mairnéalaigh roinnt mhaith ama ag
dul i ngleic leis an dúlra ina bhfeidhmíonn siad agus
oibríonn siad de réir bhunphrionsabail an lucht far-
raige. De ghnáth bíonn dhá phríomhrannóg ar bord

loinge, is é sin an Deic agus Seomra an Innill. 
Séard atá le déanamh ar an Deic ná freagrachtaí i

leith na loingseoireachta, cumarsáid, lastas agus
cobhsaíocht, cothabháil agus sábháilteacht. Sa rannóg
ar a dtugtar Seomra an Innill táthar freagrach as na
seirbhísí teicniúla uile lena n-áirítear tiomáint an
innill, innealra eile, agus giniúint leictreachais. 

Cúrsaí i gColaiste Naisiúnta Muirí na hÉireann
Tá na cúrsaí gur féidir leat a dhéanamh ag leibhéal 
7 – Gnáth-Chéim Baitsiléara.
CR094 Eolaíocht na Mara
CR095 Innealtóireacht na Mara 
CR805 Leictreoteicneolaíocht na Mara

Is cúrsaí 3 bliana iad seo agus is féidir Céim
Onóracha leibhéal 8 a bhaint amach i gcúrsa Eolaíocht
na Mara (CR094). Bheadh bliain amhain breise i
gceist. Is iad na hábhair a theastaíonn san ardteist ná
Béarla nó Gaeilge agus Mata. Chomh maith le sin ní
mór do gach iarratasóir scrúdú dea-shláinte agus
tástála radharc na súl a dhéanamh agus caithfear pas
a fháil iontú. Beidh taithí oibre 15 seachtaine ar cúrsa
CR094 sa dara bliain. Sna cúrsaí CR095 agus CR 805 tá
taithí oibre 52 seachtain ag deireadh bliain a dó den
chúrsa. Bheadh na hábhair Mata, Eolaíocht, Béarla
agus Innealtóireacht úsaideach le haghaidh na gcúr-
saí seo.

Iascaireacht
Tá roinnt mhaith daoine fostaithe in earnáil na hias-
caireachta ar muir agus i bhfeirmeoireacht éisc. I
measc na bpost a bheadh i gceist le hiascaireacht ar
muir bheadh mairnéalach bord, innealtóir muirí, cap-
taen ar thrálaer iascaireachta. Is é Bord Iascaigh Mhara
atá freagrach as oiliúint sa tionscal iascaireachta.
Cuireann sé raon leathan cúrsaí ar fáil. Cé gur tháinig
laghdú leanúnach ar ghairmeacha san earnáil seo le
blianta beaga anuas, tá éileamh láidir fós ar
mhairnéalaigh boird. Oibríonn roinnt iascairí
lánaimseartha agus roinnt mhaith iascairí páirtaim-
seartha, go minic bíonn na criúnna beag, thart ar
dhuine nó beirt ag obair le chéile ar gach gné den ias-
caireacht. Bíonn daoine eile ag iascaireacht na céadta
mílte ón gcósta i mbáid iascaireachta mhóra tráchtála.
Tá an loingseoireacht agus an chumarsáid riachtanach
do shábháilteacht na ndaoine atá ag obair ar an uisce,
go háirithe na daoine a oibríonn amach ón gcósta. I
gcás na mbád mór, a bhfuil acmhainneacht acu do na
mílte punt d'iasc, bíonn gá le Captaen, le chéad mháta,
dara máta, le maor loinge agus le mairnéalaigh boird
chun an trealamh a fheidhmiú, chun na héisc a
shórtáil, agus tríd is tríd chun an t-árthach a rith. 

Feirmeoireacht éisc
Is réimse fáis an fheirmeoireacht éisc agus tá daoine

ag obair san earnáil ina dTumadóirí, ina bhFeirmeoirí,
ina mBainisteoirí Feirme agus ina mBitheolaithe
Muirí. Déanann an Bainisteoir Feirme Éisc maoirsiú
agus bainistiú ar fheidhmiú feirme éisc. Tá an obair a
dhéanann siad níos cosúla leis an obair a dhéanann
feirmeoir ar talamh ná leis an obair a dhéanann ias-
caire. Meallann an earnáil seo ní hé amháin daoine a
dhéanann an obair ó lá go lá ag reáchtáil feirme ach
céimithe le cáilíochtaí eolaíochta agus talmhaíochta
agus téann siad i mbun taighde agus obair chomhair-
leach. Cúireann BIM (Bord Iascaigh Mhara) cúrsaí ar
fáil don tionscal, is cáilíochtaí praiticiúla iad agus is
féidir an oiliúint a chur i bhfeidhm caol díreach sa saol
oibre seo. I measc ábhar na gcúrsaí tá Iascaireacht
Tráchtála, Feirmeoireacht Éisc, Innealtóireacht
Mhuirí agus Próiseáil Éisc Mhara.

Dobharshaothrú 
Tá fás tagtha ar thionscal an dobharshaothraithe agus
anois tá sé ar cheann de na tionscail is tábhachtaí don
gheilleagar náisiúnta. Tháinig méadú leanúnach air ó
thaobh chruthú fostaíochta de, agus ar éagsúlacht na
suíomh agus na speiceas a ndéantar feirmeoireacht
orthu. 

Patricia Uí Fhlaithearta
Comhairleoir Gairmthreorach

An Tionscal Muirí - Ag obair ar an bhFarraige

Nua an tseachtain seo ag www.oideachas.gaelsceal.ie

Nua ar líne an tseachtain seo
• Clár 'Ab Initio' faoin téama “An Chlann”. Bhí an clár seo mar shraith teilifíse de chuid 

Síol. Léiríonn an clár seo saol an teaghlaigh in Éirinn ar bhealach atá ceannródaíoch 
agus conspóideach.

• Freisin féach ar fhíseán faoi príomhphointí na nótaí OSSP agus OSPS atá sa 
nuachtán an tseachtain seo.  

Tá an t-ábhar seo leanas le fáil ar an suíomh:
• Ábhar tacaíochta do béaltrialacha na hArdteiste agus an Teastas Shóisearaigh
• Ábhar cluastuisceana
• Ábhar léamhthuisceana
• Ábhar teagaisc bunaithe ar na míreanna idirlín “Na Rúin” agus Údar 
• Ábhar tacaíocht d’fhoghlaim na gramadaí
• Ábhar físe agus scríofa bunaithe ar théamaí churaclaim an OSSP agus OSPS.



NODA

TRASNA
1 Caite gan aon toradh maith as (3)
4 Deich faoi dheich (4)
6 Éisteach cúirte faoi líomhaintí in aghaidh duine (3)
8 Dóthain, go ---- (4)
9 Áit ina mbíodh manach ag guí agus ag rá paidreacha (4) 
10 Déan tagairt de (3)
11 Onóir, aitheantas (6)
13 Ag taisteal chugat (6)
14 Ball éadaigh a chlúdaíonn an ceann (4)
17 Ní bhíonn sé ann go cur le chéile (5)
19 Neamhchoitianta, eisceachtúil (5)
20 Mura bhfuil duine láidir, ní mór dó a bheith mar seo (4)
22 Iasc… rua go minic (6)
24 Lios (4)
25 An chéad ghníomh i bpróiseas (3)
26 Braon beag brúite amach (6)
27 Rogha idir dhá bhóthar romhat (6)

SÍOS
2 Ag guí go dtarlóidh droch-rudaí do dhuine eile (8)
3 Buailte síos (7)
4 Ábhar atá goidte le linn cogaidh nó ar farraige (6)
5 Ainm giúdach ar athair, nó grúpa ceoil óna seachtóidí a chan 

'Mama Mia' (4)
7 Grúpa, slua (5)
10 Foghlaim, oideachas (5)
12 Arís agus arís agus arís (5)
15 Foirgneamh, baile (5)
16 Gearradh an fhómhair (5)
18 Cara nó duine ag fanacht leat sa bhaile (3)
19 An cineál toitíní a chaith Fidel Castro, Groucho Marx agus 

Winston Churchill (6)
20 Nósmhaireacht, cleachtadh (4)
21 Deacair. A mhalairt ar bhog (4)
22 Adharc (4)
23 Capall, ach níos lú agus níos moille (4)

Crosfhocal  09.01.2013

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
14.01.2013 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
02.01.2013

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 
Clódagh Ní Fhlatharta 
An Caorán Mór, An Cheathrún
Rua, Co. na Gaillimhe

An focal deireannach
Le Síle Ní Bhraonáin

Mol an Óige ach ... 
Brístí beaga bídeacha, léinte

nach dtéann síos chomh fada
le d’imleacán agus smideadh
go leor!  Níl mé ag caint ar
mhná óga lá breá ag an trá i lár

an tsamhraidh, tá mé ag caint ar chailíní
óga nach bhfuil ach dhá bhliain nó trí
bliana déag d’aois!

Murach go bhfuil culaith éadaí ann a
chaithfidh siad a chur orthu ag an scoil,
is beagnach gurb shin an stíl a bheadh
orthu, gan trácht ar na sála arda agus an
‘fake-tan’! 

Sin an chuma a bhíonn orthu na
laethanta seo agus iad ag dul chuig
dioscó do dhaoine óga. An bhfuil sé ceart
go mbeadh gasúir á ngléasadh féin mar
mhná atá fiche bliain d’aois? Níl, mar go
bhfuil 12 agus 13 bliana i bhfad ró-óg dó
sin. 

Ach cé air atá an lucht? Níl aon freagra
éasca ar an gceist sin mar gurb shin an
faisean a fheiceann siad i ngach áit. 

Tuigim an brú atá ar na cailíní óga seo
anois níos mó na riamh. Is óna gcairde
féin is mó atá an bhrú sin ag teacht agus
tá brú níos measa ar na tuismitheoirí mar
nach bhfuil mórán rogha eile ann do
dhéagóirí ach dhul chuig dioscó. Níl sé
easca ‘stop’ a rá!

Is minic a chuirtear an milleán ar na
tuismitheoirí, mar gheall go mbíonn
daoine den tuairim gurb  iadsan a scaoil
amach as an teach iad ag breathnú mar
sin. Ach ní shin an cás i gcónaí. 

Bíonn na cailíní óga seo ag babhtáil
éadaí lena chéile (roinnt acu goidte ó
dheirfiúracha atá níos sine), tugann siad
leo i málaí iad agus athraíonn siad
isteach iontu do chibé ócáid ag na

mbíonn siad ag dul. Níl a leithéid de rud
ann níos mó agus beagán a fhágáil ag an
tsamhlaíocht! Bíonn siad leathnocht! 

Ach ansin, bíonn na cailíní óga seo ag
breathnú ar fheistiú dá leithéid gach lá ar

chláracha teilifíse ar nós ‘Tallafornia
agus ‘The Only Way Is Essex’ agus sin an
cineál stíle a bhíonn sna hirisí atá i ngach
áit. 

Cén chaoi a mbeadh ’fhios acu faoi aon
ní eile! Ní féidir daoine óga a chosaint
óna cláir sin mar go bhfuil siad in ann
breathnú orthu ar líne anois agus, de réir
cosúlachta, mura mbeidh an t-eagrán is

deireanaí feicthe acu, beifear ag magadh
fúthu ag an scoil. 

Cluiche amaideach atá ann agus iad ag
iarraidh an ceann is fearr a fháil ar a
chéile. 

Ní thuigeann siad an dochar atá siad in
ann a dhéanamh dhóibh féin. Tá rud
éigin ag teastáil in áit éigin gan mhoill
chun a chur in iúl don aos óg go bhfuil sé
ceart go leor a bheith díreach mar atá
siad féin ag iarraidh a bheith, fiú má tá
siad beagán difriúil ó dhaoine eile. 

Agus a chur ina luí orthu a bheith óg
nuair atá siad óg. Imíonn an t-am sin
sách tapaí gan a bheith ag cur deifre air.

Dúnadh scoileanna mar gheall ar dhrochaimsir

Freagra: 
Tá ar bhunscoileanna bheith ar oscailt
167 lá sa bhliain. Is faoi údarás bain-
istíochta na scoile atá an cinneadh chun
scoil a dhúnadh. Déantar aon chinneadh
chun scoil a dhúnadh ar mhaithe le sáb-
háilteacht leanaí, tar éis measúnú a
dhéanamh ar na rioscaí áitiúla agus tar
éis dul i gcomhairle, de réir mar is cuí, le
hoibreoirí iompar scoile. 

Déanfaidh údarás na scoile cinntí

áitiúla ar conas laethanta a cailleadh a
chúiteamh, tar éis measúnú a dhéanamh
ar an teagasc a cailleadh. Cuirtear treoir
le haghaidh scoileanna ar fáil i gCiorclán
0034/2011 na Roinne Oideachais agus
Scileanna maidir le ham scoile a cail-
leadh mar gheall ar dhúnadh nach raibh
coinne leis, lena n-áirítear fíor-
dhrochaimsir. Sa chás nach meastar gur
leordhóthanach bearta eile, féadfaidh an
scoil an cinneadh a dhéanamh chun sos
meántéarma mhí Fheabhra a ghiorrú.

Tá bunscoileanna le dúnadh ar feadh
seachtaine ó Dé Luain, an 11 Feabhra
2013 go dtí Dé hAoine an 15 Feabhra 2013.
Mar sin, má tá ar scoil d’iníne dúnadh
san Athbhliain mar gheall ar dhrochaim-
sir, féadfaidh údaráis na scoile an sos
meántéarma a ghiorrú trí fhanacht ar
oscailt go dtí Dé Céadaoin an 13 Feabhra
2013, agus an lá sin san áireamh.

D’fhéadfadh go bhfuil ar mhic léinn i

ranganna an Teastais Shóisearaigh nó na
hArdteistiméireachta tabhairt faoi
thástáil bhéil nó praiticiúil le linn an ama
a bhíonn an scoil dúnta le linn fíor-
dhrochaimsire. Má tharlaíonn seo,
rachaidh Coimisiún na Scrúduithe Stáit i
dteagmháil le scoil d’iníne chun
socruithe eile a dhéanamh. 

Má theastaíonn breis faisnéise uait
faoi shocruithe scoile le linn fíor-
dhrochaimsir, ba cheart duit dul i
dteagmháil leis an scoil chun na
pleananna atá i bhfeidhm go háitiúil a
phlé. Tá uimhreacha gutháin agus sonraí
teagmhála do bhunscoileanna agus
meánscoileanna ar fáil ón láithreán
gréasáin education.ie.

Tá faisnéis le fáil freisin ar líne ag citi-
zensinformation.ie agus ón tSeirbhís
Teileafóin um Fhaisnéis do Shaoránaigh,
0761 07 4000.

Ach ní cailíní óga amháin a théann thar
fóir leis an 'fake-tan'! 

Ní thuigeann siad an dochar
atá siad in ann a dhéanamh
dhóibh féin. Tá rud éigin ag
teastáil in áit éigin gan mhoill
chun a chur in iúl don aos óg
go bhfuil sé ceart go leor a
bheith díreach mar atá siad
féin ag iarraidh a bheith, fiú
má tá siad beagán difriúil ó
dhaoine eile. 

Ceist:
Beidh m’iníon ag tabhairt faoina
hArdteistiméireacht i Meitheamh
2013. Céard a tharlóidh má bhíonn
tréimhse dhrochaimsire againn an
geimhreadh seo agus má dhúntar a
scoil? An gcúiteofar na laethanta a
chailltear?



SPÓRT • 29GAELSCÉAL 
Dé Céadaoin, 9 Eanáir, 2013

Cén chaoi a bhfuil ag éirí
leis na bainisteoirí nua? 
Tá ár cluichí Gaelacha ar ais chugainn arís agus sa pheil is mór an t-athrú atá tagtha ar fhoirne bainistíochta suas síos na tíre. Le 14
bhainisteoir nua, tá beagnach leath de bhainisteoirí na bliana seo caite imithe. Ach cé acu a bhéas i bpost i gceann bliana agus conas
mar a éireoidh leo agus an tSraith Náisiúnta ag tosú ag tús mhí Feabhra? (Is féidir an t-alt seo a léamh ina iomláine ar www.gaelsceal.ie) 

Cillian Ó Conchúir 

Laighin   Anthony Rainbow (Ceathar-
lach; Roinn a 4 sa tSraith Náisiúnta)
Tá Rainbow tar éis ceannasaíocht na
foirne a ghlacadh tar éis dó bheith
mar bainisteoir cúnta leis an gContae
anuraidh. Chríochnaigh siad sa
seachtú háit i Roinn a 4 agus an t-aon
toradh maith a bhí acu i gCraobh na
hÉireann ná chomhscór i gcoinne na
Mí.  

Thug siad cuntas maith orthu féin i
gCorn Uí Bhroin i gcoinne Laoise agus
tá foireann réasúnta óg acu. 

Beidh siad ag súil le filleadh Bren-
dan Murphy sna tosaithe. Más féidir
le Darragh Foley, Brian Murphy agus
Eoin Ruth an beart a dhéanamh ag
dul ar an ionsaí, beidh deis acu dul in
iomaíocht chun dul suas go Roinn 3.
Ach nuair a thagann Craobh Laighean
timpeall b'fhéidir nach mbeidh sé ag
iarraidh an chéad cluiche a bhuachan
agus Baile Átha Cliath ag fanacht leo
sa chéad bhabhta eile.    

Aidan O'Rourke (Lú; Roinn a 2)
Leanann O'Rourke fir Ard Mhacha
Kieran McGeeney agus Justin McNul-
ty isteach i mbainistíocht idirchontae.
Rinne Peter Fitzpatrick éacht nuair a
bhí sé i gceannas ar an gContae. 

Bhain sé Craobh Laighean amach le
Lú den chéad uair le 50 bliain agus
thóg sé iad go dtí Roinn a 2 sa tSraith.
Seans gurb é an dúshlán is mó a bhéas
ag O'Rourke ná iad a choimeád i
Roinn a 2. 

Beidh Darren Clarke mar chuid lár-
nach den fhoireann más féidir leo
dícháiliú a sheachaint. Tar éis dó oib-
riú faoi Keiran McGeeney le Cill Dara
agus James McCartan sa Dún, is cin-
nte go mbeidh rud nó dhó fogh-
lamtha aige.

Mick O'Dowd (An Mhí; Roinn a 3) 
Seo é an cúigiú fear atá tar éis bain-
istíocht a ghlacadh ar an Mhí laistigh
de sheacht mbliana agus tá roinnt brú
air. Ní amháin gur bhain Séamus
McEnaney Craobh Laighean amach
an bhliain seo caite, ach bhí an-chuid
ag ceapadh gur cheart Colm O'Rourke
a bheith mar bhainisteoir.  Ba chóir go
mbeadh siad iomaíoch sa tSraith. Bhí
siad lofa anuraidh. 

An dainséar is mó ná nach mbeidh
an tSraith mar ullmhúchán maith do
Craobh Laighean. Seachas a bheith ag
imirt i gcoinne na Gaillimhe, Dhoire
nó Ard Mhacha, beidh siad ag tab-
hairt aghaidh ar an gCabhán,
Antroim, Fear Manach agus Sligeach.

An gné is suntasaí ná go bhfuil lear
mór imreoirí maithe ag teacht chun
cinn, ach is cúnamh mór é Joe Sheri-
dan a bheith i lár páirce agus Baile
Átha Cliath agus Cill Dara a bheith ar
an taobh eile de Chraobh Laighean.

Aiden O'Brien 
(Loch Garman; Roinn a 2)
Bhí cúig bliana ag Jason Ryan le Loch
Garman, seal inar shroich sé trí
Chraobh Laighean agus a ndeachaidh
sé go dtí cluiche leathcheannais na
hÉireann in 2008. Ach an cheist is mó
a bhéas le freagairt ag O'Brien ná, ar
thóg Ryan iad chomh fada agus ab
fhéidir leo nó an féidir leis níos fearr a
dhéanamh tráth a bhfuil roinnt
imreoirí ag dul in aois agus imreoirí
eile díreach ag teacht isteach ar an
bhfoireann sinsir idirchontae.  

Tá dhá ghné thábhachtacha i gceist
do O'Brien i mbliana. Tá sé i Roinn a 2
den tSraith Náisiúnta, rud a thugann
deis dó imirt i gcoinne céilí comhraic
a dtabharfaidh siad aghaidh orthu i
gCraobh Laighean. Imreoidh siad i
gcoinne an bhuaiteora ón gcluiche
idir an Lú agus Laois sa babhta
ceathrú ceannais agus má
shroicheann siad an babhta
leathcheannais beidh an Longfort (nó
Cill Mhantáin) ag feitheamh orthu. Tá
na trí fhoireann sin sa Roinn céanna.

Connacht   John Evans 
(Ros Comáin; Roinn a 3) 
Tá dúshlán ag Evans an méid is fearr
a fháil as imreoirí ar nós Donie Shine
agus Cathal Craig, imreoirí nár léirigh
a bhfíorchumas ó bhuaigh siad
Craobh Chonnacht in 2010. 

Ach sular féidir leis smaoineamh ar
Chraobh na hÉireann beidh dúshláin

mhóra ag fanacht leis i Roinn a 3 sa
tSraith.  Cé nár chóir go mbeadh
mórán deacrachta aige sa méid sin, tá
painéil imreoirí fíorláidir aige nach
bhfuil mórán déanta acu. 

Más féidir leis leanúnachas a fháil
agus dul ar thóir áite i Roinn a 2, gach
seans gur féidir leo dul in iomaíocht le
haghaidh Chraobh Chonnacht arís.
Níl orthu ach Maigh Eo nó Gaillimh a
bhualadh sa cluiche leathcheannais.

Ulaidh  Brian McIver 
(Doire; Roinn a 2)
Is é McIver an bainisteoir is sine sa
tSraith seachas Mick O'Dwyer agus
mar aon leis an gCiarraíoch sa Chlár,
níl mórán daoine ag súil le míorúilt ar
bith uaidh. Thug sé Craobh na Sraithe
leis go Dún na nGall nuair a bhí sé i
gceannas ansin in 2007 agus shroich
sé féin agus a chúntóir bainistíochta,
Paddy Tally, Craobh na hÉireann leis
an Dún in 2010 agus iad mar chuid
den foireann bainistíocht ar an
bhfoireann úd.  Léirigh siad i gcoinne
Thír Eoghain go bhfuil troid maith fós
iontu agus más féidir le James Kielt
fáil níos aclaí beidh tosach eile acu a
bheadh in ann damáiste mór a
dhéanamh. Beidh muintir an Chon-
tae ag súil gur féidir leo filleadh ar
Roinn a 1, agus má bhíonn ádh orthu
b'fhéidir go mbeidís in ann dul in
iomaíocht leis an Dún sa cluiche
ceathrú ceannais agus le Dún na nGall
nó Tír Eoghain i gcluiche leathchean-
nais Uladh. Seans maith, áfach, nach
mbeidh an t-ádh sin leo.

Frank Dawson (Aontroim; Roinn a 3)
Glacann Dawson ceannasaíocht
foirne air féin nach bhfuil aon
chluiche buaite acu i gCraobh Uladh ó

2008, nuair a shroich siad Cluiche
Ceannais an Chúige. An fadhb is mó a
bhéas aige ná leanúnachas a fháil cé
go bhfuil roinnt imreoirí maithe acu,
iarchaptaen Londain, Sean McVeigh,
ina measc.   

Beidh Dawson ag iarraidh aigne na
n-imreoirí a athrú agus meon nua a
thabhairt dóibh ionas gur féidir leo
díriú ar Chraobh Uladh arís. Beidh
deis aige an tSraith a úsáid mar
réamhullmhúchán do Chraobh Uladh
áit a dtabharfaidh siad aghaidh ar
Mhuineacháin, foireann atá i Roinn a
3 den tSraith chomh maith. 

Tá siad sa chás céanna le hArd
Mhacha, sa slí is go bhfuil Doire, an
Dún, Dún na nGall agus Tír Eoghain
ar an taobh eile den tarraingt agus
tugann sé sin deis agus spreagadh
dóibh díriú ar sprioc réalaíoch i
mbliana i bhfoirm Chraobh Uladh a
bhaint amach. 

Paul Grimley 
(Ard Mhacha; Roinn a 2)
Os rud é go raibh imreoirí Raonaithe
na Croise páirteach i gCraobh-
chomórtas Chlubanna na hÉireann
anuraidh, bhí sé le brath nach raibh
foireann Paddy O'Rourke in ann dul
chun cinn a dhéanamh gan iad. Tá an
fadhb chéanna ag Grimley i mbliana
ach le gné difriúil amháin, tá a fhoire-
ann i Roinn a 2 den tSraith.   

Cé nár bhain Ard Mhacha Craobh
Uladh amach ó 2008, an chúis
dóchais atá ag Grimley ná go bhfuil
Dún na nGall, Doire, Tír Eoghain agus
an Dún ar an taobh eile den tarraingt
sa samhradh. Idir seo agus sin caith-
fidh sé plean oibre a chur i gcrích
ionas gur féidir leo brú ar aghaidh i
gcoinne an Chabháin ag tús Chraobh
Uladh.   

Mumhan Mick O'Dwyer 
(An Clár; Roinn a 4)  
Tagann O'Dwyer chuig an Chlár tar éis
dó rath a bheith air agus é i gceannas ar
Chiarraí, Cill Dara agus Laois, ach seo
an dúshlán is mó a bhéas ag an Ciar-
raíoch atá 76 bliana d'aois. Níor
bhuaigh an Chlár Craobh na Mumhan
ó 1992 agus gach seans go mbeidh sé
20 bliain eile go mbeidh an bua acu i
gCraobh na Mumhan arís.  

Tá Micko tar éis a chéad chluiche a
bhuachan, i gcoinne IT Luimnigh, ach
beidh tuilleadh dúshláin amach
roimhe. Beidh sé ag súil gur féidir leis
iad a thabhairt as Roinn 4 faoi ceann
bliana nó dhó, ach níl éinne ag cea-
padh gur féidir leis Corcaigh a chloí,
foireann a dtabharfaidh siad aghaidh
orthu sa samhradh i cluiche
leathcheannais na Mumhan. 

Niall Carew (Port Láirge; Roinn a 4)  
Chaith Carew seal mar roghnóir agus
mar bhainisteoir ar na tosaithe faoi
Kieran McGeeney ag Cill Dara ó 2008
ar aghaidh. Ní bheidh an Déise róghafa
leis, de thoradh a raibh d’fhadhbanna
ag Cill Dara scóir a aimsiú le linn a
réimis. Níl mórán tallainne tagtha
amach ó Port Láirge le roinnt mhaith
de bhlianta agus mar aon le Micko sa
Chlár is mór an dúshlán atá roimhe.   

Tá siad i measc na bhfoirne is measa
sa tír agus ní mór an cabhair dóibh a
bheith ag imirt i gcoinne leithéidí
Londain, an Chláir agus Thiobraid
Árann agus iad ag súil le feabhsú
amach anseo. 

Chailleadar go trom in aghaidh
Luimnigh i cluiche ceathrú ceannais
na Mumhan anuraidh agus níl Craobh
na Mumhan sroichte acu ó 1960.
Beidh siad ag imirt i gcoinne Chiarraí i
mbliana agus iad ag súil leis an scór ina
gchoinne a choimeád íseal. 

Brian McIver 
[PIC : OLIVER MCVEIGH / SPORTSFILE]

Mick O'Dwyer 
[PIC : DIARMUID GREENE / SPORTSFILE] John Evans [PIC: DAVID MAHER / SPORTSFILE]

Anthony Rainbow 
[PIC : RAY MCMANUS / SPORTSFILE]

Ar an gclaí Le John Allen 

Ceannlínte scríofa ag
eagarthóirí go hiomlán 
as comhthéacs!
Bíonn a fhios agat go

bhfuil nuacht CLCG
gann nuair a bhíonn na
tuairisceoiri as na
páipéir ar do thóir gach

lá agus iad ag lorg aon phioc de
scéilín.

Le seachtain anuas anois tá mo
fón ag bualadh cúpla uair gach lá.

Níor fhreagair mé aon ghlaoch
fós. Ar thaobh amháin, tá trua
agam do na tuairisceoirí atá ag iar-
raidh na leathnaigh a líonadh ach
ar taobh eile ní maith liom a bheith
ar na páipéir róluath sa séasúr agus
gan mórán déanta againn ar pháirc
na himeartha fós. 

Cúpla bliain ó shin, nuair a bhí
mé ag plé le hiománaithe Chorcaí,
bhí mé i bhfad níos saonta agus
d’fhreagair mé an chuid ba mhó de
na glaochanna teileafóin. 

Ach thar na blianta, d’fhoghlaim
mé gur fearr a bheith cosúil leis an
gceoltóir Van Morrison nach
ndeireann mórán go poiblí riamh.
Mar a deir an seanfhocal, “ Is binn
béal ina thost, ” nó mar a deir an
seanfhocail eile, “is minic a bhris
béal duine a shrón.”

B’fhearr liom bheith sa champa
‘béal binn’.

An rud a chuireann isteach orm
ná nuair a thógann an t-eagarthóir
píosa as rud éigean a dúradh agus
ceannteidil a dhéanamh as a
bhíonn go hiomlán as comhthéacs.

Mar sin, i láthair na huaire, is
fearr an béal a choimeád ina thost
mar ní fada go mbeidh na cluichí
ag tosú agus go mbeidh orainn
ceisteanna a fhreagairt faoin
bhfoireann agus faoi na cluichí
céanna.

Más eolas fíor nó bréagach atá ag
teastáil uait níl aon easpa de ar an
idirlíon, ar leithéidí Twitter agus
Facebook, agus an t-uafás suímh
atá sa chibeardhomhan. 

Go pearsanta ní thuigim, in aon
chor, cén fáth go bhfuil ar dhaoine
insint don chibeardhomhan céan-
na cad a bhí acu bhleán
mbricfeasta nó cad tá ag cur
isteach ar an madra.

Tá fhios agam gur maith le
daoine a fháil amach conas mar a
mhaireann na réaltaí scannán agus
ceoil agus tuigim é sin. Ach ní
thuigim in aon chor cén fáth go

gcaithfidh daoine áirithe rud éigin
a rá faoi gach a mbíonn ag tarlú
timpeall orthu sa domhan mór.

Tá sórt rialach ag lucht spóirt go
bhfanann rudaí a tharlaíonn sa
seomra feistis istigh sa seomra feis-
tis. Ach minic go leor anois cuirtear
amach eolas as na seomraí sin ar
Twitter. 

I mo thuairim, cuireann sé sin
isteach go mór ar an nghaol a
bhíonn idir an bhainistíocht agus
na himreoirí.

Ach an rud is measa fós ná na
láithreacha idirlín ina n-úsáidtear
ainmneacha cleite. Dhúin ceann de
na láithreacha sin síos i rith na
bliana seo caite agus ní haon cail-
liúint é. 

Bhí chuid de na daoine a bhíodh
ag scríobh ar an láthair sin ag
scríobh maslaí agus ag caitheamh
anuas ar imreoirí, ar bhainisteoirí
agus ar iriseoirí agus a lán de gan
aon substaint in aon chor.

Ach tríd is tríd is iontach an áis é
an t-idirlíon. Tá láthair ann anois
do gach uile ábhar ar domhan. 

Tá láthair ag beagnach gach club
sa CLCG anois agus chuid acu ar
fheabhas ar fad. Léigh mé ar
pháipéar áitiúil anseo i gCorcaigh
go raibh níos mó ná trí mhilliúin go
leith “amas” ag láthair Bhord an
Chontae in 2012. Tá sé deacair a
chreidiúint go bhfuil an méid sin
suime inár gcluichí Gaelacha. 

Bhí an tOifigeach Caidrimh
Poiblí, Tracey Kennedy, ag rá go
raibh daoine ar an láthair ó chéad
tír i rith mí amháin ag tús an
fhómhair.

Is iontach freisin go bhfuil
daoine ábalta éisteacht le cluichí ar

an idirlíon cibé áit ina a bhfuil siad
sa domhan mhór seo. 

Ar ndóigh, is iontach freisin go
bhfuil na daoine céanna ábalta na
páipéir náisiúnta, idirnáisiúnta
agus áitiúla a léamh ar líne agus an
chuid is mó díobh saor in aisce. 

Ar an taobh eile de sin, ní
thuigim conas is féidir leis an ngnó
sin leanúint ag díol páipéar nuair is
féidir na páipéir chéanna a léamh
gan pingin rua a íoc orthu.

Níl aon dabht ach go bhfuil bun-
táistí ollmhóra ag baint leis an teic-
neolaíocht seo atá ag athrú bea-
gnach gach mí agus ní fios cathain
a thiocfaidh moill air, ach, i mo
thuairim, tá sé in am rialachán
de shórt éigin a bheith air
más féidir é sin a eagrú.

Ní fada anois go mbeidh
na meáin theilifíse ag
fógairt a dtráthchlár
don séasúr atá amach
romhainn.

Ag fanacht leis an
meán céanna, bhí
clár thar a bheith
taitneamh ar RTÉ
an Déardaoin seo
caite. Sea,
bhaineas an-sult
as ‘Jim is Winnin’
Matches’, an scéal
faoi thuras fhoire-
ann peile sinsir
Thír Chonaill, thar
dhá bhliain, go dtí
barr an tsléibhe
peile.

Thabharfadh an
clár misneach
d’aon fhoireann atá
ag iarraidh an
briseadh tríd a
dhéanamh.

Bhí íomhá ag an
mbainisteoir, Jim
McGuinness agus
chreid sé go hiomlán
san íomhá sin. 

Díol sé an íomhá leis
na himreoirí a bhí sásta é
a cheannach. Thosaigh sé
ag obair air. 

Chloígh sé leis in ainneoin
cáineadh láidir a deineadh air sa
chéad bhliain agus tá fhios againn
go léir conas a chríochnaigh bliain
a dó.

Tá sórt rialach ag lucht
spóirt go bhfanann rudaí 
a tharlaíonn sa seomra 
feistis istigh sa seomra
feistis. Ach minic go leor
anois cuirtear amach 
eolas as na seomraí sin 
ar Twitter. 

Jim McGuinness : "Bhí
íomhá ag an mbainisteoir,
Jim McGuinness agus
chreid sé go hiomlán san
íomhá sin" 
[PIC : JEFF HOLMES / SPORTSFILE]

Tús Maith Faighte ag na Bainisteoirí Nua Peile CLG 
Gráinne McElwain

CHUIR daréag geansaí an bhainisteo-
ra orthu den chéad uair an tseachtain
seo caite agus d’éirigh le hochtar acu
bua a aimsiú ar an gcéad iarracht. Cei-
thre bhainisteoir dhéag nua peile CLG
atá againn san iomlán i mbliana agus
le hArd Mhacha agus Port Láirge fós
le tús a chur lena séasúr an deireadh
seachtaine seo, feicfimid Paul Grim-
ley agus Niall Carew ar an taobhlíne
den chéad uair leis na contaetha sin. 

Seo iad na bainisteoirí nua a bhfuil
dúshlán rompu i mbliana: Frank
Dawson (Aontroim), Malachy
O’Rourke (Muineachán), Paul Grim-
ley (Ard Mhacha), Brian McIver
(Doire), Anthony Rainbow (Ceathar-
lach), Jim Gavin (Baile Átha Cliath),
Aidan O’Rourke (An Lú), Mick
O’Dowd (An Mhí), Emmet McDonnell
(Uíbh Fhailí), Aidan O’Brien (Loch
Garman), Mick O’Dwyer (An Clár),
Eamon Fitzmaurice (Ciarraí), Niall
Carew (Port Láirge) agus John Evans
(Ros Comáin).

Níor baineadh geit as éinne leis na
scóranna sna cluichí agus bhí buanna

maithe i gCúige Mumhan ag Ciarraí
agus Corcaigh agus d’éirigh le foire-
ann Mick O’Dwyer, an Clár, 1-20 a
aimsiú in aghaidh IT Luimnigh.  I
gCúige Uladh, bhí an-chluiche idir
Dhoire agus Tír Eoghain i gCorn Mhic
Cionnaith leis na foirne gob ar ghob
go dtí go bhfuair Conor McAlliskey
cúl go deireanach sa chluiche do Thír
Eoghain chun an bua a thabhairt
dóibh 1-14 le 0-15. 

Fuair Muineachán an lámh in
uachtar ar Naomh Mhuire agus
chríochnaigh an Dún chun cinn ar an
gCabhán. Anocht beidh Fear Manach
agus Dún na nGall ag cur chun páirce
don chéad uair i mbliana agus beidh
cluiche eile ag na Conallaigh Dé
Domhnaigh chomh maith in aghaidh
Mhuineacháin.

Sa tSraith FBD, bhí buanna ag Lia-
troim, Gaillimh agus Sligeach le Mark
Breheny agus Niall Murphy ag aimsiú
0-5 an duine do Shligeach. Feicfear
Gaillimh agus IT Shligigh ag casadh ar
a chéile Dé Domhnaigh agus beidh
Sligeach sa bhaile in aghaidh NUIG. 

Cuirfidh Liatroim fáilte roimh thá-
naistí na hÉireann, Maigh Eo, ina

gcéad chluiche i mbliana agus
rachaidh GMIT go Ros Comáin.
Tosóidh na cluichí ar fad ag a dó a
chlog.

D’éirigh le hUíbh Fhailí bua maith a
fháil in aghaidh Laoise 1-11 le 1-8 i
gCorn Uí Bhroinn faoi stiúir nua
Emmet McDonnell agus é ar an
mbainisteoir is óige i mbliana, ag 33
bliana d’aois. 

Bhí bliain thar a bheith diomúch ag
Uíbh Fhailí anuraidh ag cailleadh sa
chraobh in aghaidh Chill Dara agus
Tiobraid Árann agus dícháilíodh iad
go Roinn a Ceathair sa tSraith. 

Luaigh Emmet McDonnell go
bhfuil Uíbh Fhailí ag iarraidh tais-
peántais mhaith i ngach cluiche agus
beidh deis acu dhá chluiche as a
chéile a bhuachan nuair a imreoidh
siad in aghaidh IT Bhaile Átha Luain
anocht. 

Bhí buanna maithe fosta ag Baile
Átha Cliath, Cill Dara, an Mhí, Lú agus
an Iarmhí, ach níl mórán sos ag na
foirne agus iad ag imirt i mbabhta a
dó den chomórtas anocht agus ar an
Domhnach cuirfidh na foirne chun
páirce arís do bhabhta a trí. 

Cispheil

Áit i gCluiche Ceannais an Choirn le Socrú

Gráinne McElwain

FEICFEAR na babhtaí leathcheannais i
gcód na bhfear agus na mBan an
deireadh seachtaine seo i gcomórtas
cispheile Corn Náisiúnta an Super-
league i Staid Neptune i gCorcaigh.
Anuraidh, d’éirigh le Ollscoil Luimnigh
Corn na bhFear agus na mBan a
bhuachan agus i mbliana tá an dá
fhoireann ar an bhóthar ceart chun
éacht stairiúil a chur i gcrích agus iad a
bhuachan den dara bliain as a chéile.

Ar an Aoine, beidh cluichí
leathcheannais na bhfear ag cur tús leis
an aicsean agus gan dabht is é an dear-
baí áitiúil idir UCC Demons agus Bord
Gáis Neptune a sheasann amach. Chas
an dá fhoireann seo ar a chéile ag an am
seo anuraidh tráth art chríochnaigh
UCC Demons chun cinn. Sna babhtaí
Ceathrú Ceannais i mbliana, fuair na
Demons an lámh in uachtar ar DCU
Saints, 81-72,  agus bhí Bord Gáis Nep-
tune róláidir do Dublin Inter (85-79) cé

nár thosaigh siad go maith agus iad 14
phointe taobh thiar ag leatham. Beidh
Neptune ag súil le cluiche níos fearr ó
Ian McLoughlin an uair seo, duine de
na himreoirí is fearr atá acu ach sheas
an déagóir Mattie Rudak suas an lá sin
ag aimsiú 13 pointe. Bí ag súil le níos mó
ón leaid óg seo nach bhfuil ach 17
bliana d’aois. Ar fhoireann Neptune, is
iad captaen na foirne Shane Coughlan,
Carlton Cuff, Kenton Walker agus Cia-
rán O’Sullivan atá ag imirt thar barr
dóibh agus ní bheidh suíochán folamh
le fáil ag an chluiche seo.

Ina dhiaidh sin, casfaidh UL Eagles
as Luimneach agus UCD Marian as
Baile Átha Cliath lena chéile agus is iad
na Eagles rogha láidir na n-údar chun
cluiche ceannais an chomórtais a
bhaint amach. Bhí bua furasta ag UL ar
Killester le fiche pointe sa bhabhta
Ceathrú Ceannais cluiche inar imir Rob
Taylor, Scott Kinevane agus Jason
Killeen go iontach dóibh ar an lá. Fuair
UCD Marian an lámh in uachtar ar
Mhaigh Cuilinn sa bhabhta ceathrú
ceannais eile ach níl mórán ag tabhairt
seans dóibh in aghaidh na Eagles. Sa
dara háit ó íochtar an tábla atá UCD
Marian sa tSraith agus seans maith go
bhfeicfimid athimirt de chluiche cean-
nais an Choirn ón mbliain seo caite ag
deireadh na míosa.

I gcluichí na mban, beidh UL Huskies
ag imirt in aghaidh WIT Wildcats (Port
Láirge) sa chéad chluiche leathchean-
nais ar an Satharn agus casfaidh DCU
Mercy ó Bhaile Átha Cliath ar Team
Montenotte Hotel as Corcaigh. Arís ba
chóir go mbeadh bua compordach ag
na seaimpíní, UL Huskies, ach beidh
an-choimhlint ann idir DCU Mercy
agus foireann Chorcaí. 

Dé hAoine
Comórtas Chorn Náisiúnta 
Superleague na bhFear
• UCC Demons v Bord Gáis 

Neptune, Staid Neptune @ 7.00i.n
• UL Eagles v UCD Marian,

Staid Neptune @ 9.00i.n

Dé Sathairn
Comórtas Chorn Náisiúnta 
Superleague na mBan
• UL Huskies v WIT Wildcats, 

Staid Neptune @ 6.00i.n
• DCU Mercy v Team Montenotte 

Hotel, Staid Neptune @ 8.00i.n

Emmet McDonnell, Bainisteoir Uíbh Fhailí  [PIC : BARRY CREGG / SPORTSFILE]

Shane Coughlan, 'UCC Demons'
[PIC : BRENDAN MORAN / SPORTSFILE]

Gráinne McElwain

Tá go leor le déanamh ag
Cúigí na hÉireann sa
choicís seo romhainn má
tá siad le háit a bhaint
amach sna babhtaí ceathrú

ceannais do Chorn Heineken. Níl aon
seans ag Connacht, ach tá na trí
Chúige eile ag cuimhneamh ar na
cluichí a bheas acu agus ag cóiméad
súil ar na torthaí eile chomh maith
mar go mbeidh gach scór táb-
hachtach ag an deireadh.

Cúige Ulaidh a bheas amuigh ar
dtús agus iad sa bhaile in aghaidh na
Glasgow Warriors i Púl 4. Má bhuann
siad an dá chluiche atá fágtha acu
beidh siad sa bhaile don chluiche
ceathrú ceannais ach ní bheidh sé
éasca acu in aghaidh Castres sa
bhFrainc, seachtain ón Satharn. 

Tá amhras fós an mbeidh Jared
Payne, Adam D’Arcy, Dan Tuohy agus
Luke Marshall ar fáil de bharr gortu-
ithe; cinnte ní bheidh Tommy Bowe

ar fáil agus is mór an chailliúint é. 
Níl buaite ag Glasgow ach aon

chluiche amháin as sé cinn in aghaidh
na hUltach agus fiú leis na gortuithe
sin níor cheart go mbeadh siad in ann
fir an Tuaiscirt a chloí. Mar sin féin,
beidh Mark Anscombe an-chúra-
mach faoin gceann seo mar chaill siad
in aghaidh Northampton i gCnoc an
Fhéich. Cic sa tóin a bhí ansin nach
ndearna aon dochar dóibh mar bhí
roinnt den chaint imithe ó smacht
faoi chumas na foirne. 

Imreoidh Northampton sa bhaile in
aghaidh Castres an oíche chéanna
agus d’fhéadfadh aon fhoireann den
trí cinn an púl a bhuachan, mar sin
beidh súil á choinneáil ar an toradh
sin i gCnoc an Fhéich.

An mhaidin dár gcionn, beidh Con-
nacht sa Stoop le aghaidh a thabhairt
ar Harlequins a bheas ar bharr Phúl 3
má bhuann siad. Bíodh is go raibh
bua iontach ag Connacht in aghaidh
na Dragons i nGaillimh ar an Satharn
(30-11), ní bheidh siad maith go leor in
aghaidh na Quins atá in uachtar an
Aviva Premiership. 

Tá go leor ceisteanna le cur faoi
Chúige Laighean.  

An cheist is mó atá ag daoine fúthu
ná cé chomh maith is atá siad mar go
gcaithfidh siad an dá chluiche atá

fágtha acu a bhuachan le pointí
bónais. Is beag an seans atá acu Púl 5
a bhuachan ach beidh siad ag iarraidh
cáiliú mar cheann de foirne is fearr sa
dara háit. 

Tabharfaidh siad aghaidh ar na
Scarlets san RDS ar an Satharn agus is
mór an cúnamh dóibh go bhfuil Brian
O’Driscoll, Rob Kearney, Luke
Fitzgerald agus Isa Nacewa ar fad ar
ais. Ar ndóigh, ardaíonn sé seo ceist
eile, cé chomh maith is a bheas na
himreoirí seo atá ag filleadh ó ghortu-
ithe? 

D’imir an chuid is mó acu sa bhua
in aghaidh Dhún Éideann (16-31) agus
d’aimsigh an fhoireann 4 úd sa
chluiche. Ábhar eile misnigh é sin
dóibh mar nach bhfuil ach 3 úd
scóráilte acu i 4 chluiche sa Chorn
Heineken an séasúr seo. Cé go bhfuil
na Scarlets ag déanamh maith go leor
san Pro12, chaill siad in aghaidh
Ulaidh ag an deireadh seachtaine i
gCnoc an Fhéich (47-17), tá gortuithe
ag cur isteach orthu, go háirithe
George North a d’imigh den pháirc ar
shínteán i gCnoc an Fhéich, agus tá
siad ar íochtar an phúil. 

Mura n-éiríonn le Cúige Laighean
an pointe bónais a fháil ón gcluiche ní
fiú mórán cainte a dhéanamh faoin
gcluiche eile a bheas acu in aghaidh

Exeter an Satharn dár gcionn i Sandy
Park. 

Cinnte beidh an cluiche sin níos
deacra agus iad as baile mar nach
bhfuil Exeter ag géilleadh mórán ar
an bpáirc sin. Ach má éiríonn le Cúige
Laighean an jab a dhéanamh agus na
pointí bónais a chrochadh leo as an dá
chluiche ní bheadh fuacht ná faitíos
orthu taisteal chuig aon staid san
Eoraip.

Ar an Domhnach beidh Cúige
Mumhan i Murrayfield le aghaidh a
thabhairt ar Dhún Éideann agus ní
féidir leo aon bhotún a dhéanamh. Tá
seans acu Púl 1 a bhuachan, ach tá
Racing Metro 92 agus Saracens ar an
bport céanna. 

Ní thabharfaidh an taispeantas a
bhí acu in aghaidh na Cardiff Blues ar
an Satharn (6-17) i bPáirc Musgrave
aon mhisneach dóibh. Ghéill siad dhá
úd sa dara leath agus chuir sé sin
deireadh leo. 

Rinne siad an t-uafás botún sa
chluiche, bhí siad faoi bhrú sa
síneadh amach, sa chlibirt, goideadh
seilbh na liathróide uathu rómhinic
agus bhreathnaigh sé arís go bhfuil
deacracht ollmhór acu úid a aimsiú.
Sin an deacracht is mó agus is deacair
é sin a leigheas in aon tseachtain
amháin. 

Ní fios cén bheirt a bheas i lár na
páirce as Keith Earls, James Downey
nó Casey Laulala agus mar gheall ar
an éiginnteacht sin tá easpa samh-
laíochta agus plean san imirt idir na
cosantóirí agus iad ag dul ar an ionsaí. 

Ba cheart go mbeadh siad rómhaith
do Dhún Éideann ach beidh Racing
Metro i Staid Thuamhan acu an
tseachtain dár gcionn agus ag brath ar
an toradh eatarthu sin agus Saracens
ar an Satharn, d’fhéadfadh siad a
bheith ag súil le háit sna cluichí
ceathrú ceannais chomh maith.

An mbeidh trí
Chúige sna 
Babhtaí Ceathrú
Ceannais do
Chorn Heineken?

RUGBAÍ

Rob Kearney, Laighin, faoi bhrú ag lucht Dhún Éideann ag an deireadh seachtaine [PIC : STEPHEN MCCARTHY / SPORTSFILE]

Ulaidh v Glasgow Warriors,
Cnoc an Fhéich: Dé hAoine
@ 8.00 
Harlequins v Connacht,
The Stoop: Dé Sathairn 
@ 1.35 
Laighin v Scarlets, 
RDS: Dé Sathairn @ 6.00 
Dún Éideann v Mumha,
Murrayfield: Dé Domhnaigh
@ 12.45
(Beidh siad uilig beo ar Sky
Sports agus beidh na
buaicphointí ar TG4)


